
окурмандар!

Апрель айы бүтүндөй мамлекеттин, жалпы 
журтчулуктун башына түн түшкөн  аза-
кайгылуу, оор айлардан болду. Сөзүмдүн 

башында апрель окуясында курман болгон баатырла-
рыбыздын үй-бүлөлөрүнө жана жакындарына терең 
кайгыруу менен көңүл айтамын. Ошондой эле бул 
каргашада жаракат алган мекенчил мекендештериме 
Жараткан Алладан чын ден-соолук, узун өмүр, эки 
дүйнөнүн бактылуулугун тилейм.

Ушул жана башка көйгөй жараткан окуялар ту-
уралуу ойлоп олтуруп жаранын ырбап кетишине 
себеп болгон олуттуу дартыбыз бар экенин моюн-
га алдым. Болгондо да мамлекетти башкарып, эл-
дин жүгүн аркалап жүргөндөрдүн жүрөгүндө бул 
дарт өтүшүп кеткендей туюлду мага. Муну ким ай-
ыктырат, канткенде бул кайдыгерлик, жемсөөлүк, 
сугалактык, ачкөздүк дартынан айыкса болот де-
ген суроого жооп издөө үчүн бул санда «ДАРТКА 
ДАБАА» саналган Ыйык Китеп – Куран тууралуу 
кеңири маалымат берүүнү туура көрдүк. 

Ушул жерде бир нерсени эскерте кетким келип 
турат.  Куран тек гана динди алга сүрөгөн теологиялык 
китеп эмес. Куран адамзатты адилеттүүлүккө, акый-
катка, тазалыкка, тынчтыкка, биримдикке, ынтымак-
ырашкерликке, кыскасын айтканда жалаң гана жак-
шылыкка чакырган Ыйык Китеп. Балким биз чолок 
акылыбыз менен Курандын маани-маңызын, анын 
кандай китеп экенин толук чагылдырып бере алба-
стырбыз. Ошол себептен Курандын касиеттүүлүгүн 
Пайгамбарым Мухаммад Мустафанын сөзү менен 
жеткирүүнү туура көрдүм: Азирети Пайгамбарыбыз 
Куранга мындайча аныктама берген:

«Куран-и Карим – адамды ар түркүн каргашадан 
сактаган Кудайдын сөзү. Анда силерден мурунку ко-
омдордун кабары, кийинкилердин абалы, коомчулук-
та боло турган окуялардын өкүмдөрү маалымдалган. 
Ал ак менен караны как жарган пайдалуу Китеп. Ан-
дан баш тарткан азоону Кудай Таала азаптайт. Андан 
башка Жолду издеген пенделерди Ак Таала адаштырат. 
Ал Алланын кубаттуу жиби, зикири-хакими жана 
эң туура жолу. Ага баш байлаган адам эч убакта бу-
зук жолго баспайт, аны сүйлөгөн тилдер жаңылбайт. 
Окуган аалым ага түк тойбойт. Көп ирет кайталан-
гандыктан нукуралыгын эч убакта жоготпойт. Адам-
пендени таң калтырган мужизалык өзгөчөлүктөрү эч 
түгөнбөйт. Жадагалса, аны уккан жиндер:

«… Биз чынында таң калтырган Куранды 
уктук1» дегенге аргасыз болгон. Ага таянып сүйлөгөн 
жандар ар дайым туура сүйлөшөт. Куранга таянып 
өкүм чыгаргандар адилеттүү иш алып барат. Аны 
жүзөгө ашыргандар баар табат. Курандагы акыл-
насааттарга, буйрук-өкүмдөргө моюн сунууга чакы-
рылгандар Туура Жолду табышат»2.

Ардактуу окурмандар! Ак Башат журналынын 
бул санында Куран тууралуу кеңири иликтенген 
макалалар орун алды. Ошондой эле көптөгөн кы-
зыктуу рубрикалар сиздерге сунулду. Ар бири-
биздин жүрөгүбүздө ыйман уялап, Куран түнөк 
тапсын, Курандын берекеси жашообузга нурун 
чачсын деп тилек кылалы.  
1.  Жин сүрөсү, 1-аят
2.  Тирмизи, Фадаилул-Куран, 14; Дарими, Фадаилул-Куран, 1.

Башкы редактор 
Акылбек Халбеков

Тарых барактарынан

Куран – бул Алла Таала тарабынан ази-
рети Мухаммад (саллаллаху алейхи ва-
саллам) Пайгамбарыбызга түшүрүлгөн 
ыйык Китеп. Жараткан Алла Таала 

ыйык Курандын алгачкы аяттарын ардактуу элчи-
си Мухаммад (саллаллаху алейхи васаллам)га улуу 
көчтөн 13 жыл мурун Рамазан айынын 24-күнү кечке 
жуук Мекке шаарынын кыйырында жайгашкан Нур 
тоосунун Хира үңкүрүндө түшүрө баштаган. Алла Та-
ала мына ушул күндөн тарта ыйык Куран китебин ар 
кандай шарттарда тигил же бул окуянын жүрүшүнө 
жараша аят-сүрө түрүндө 23 жылдын аралыгында 
түшүргөн. Куран мурунку ыйык китептерден айыр-
маланып, дароо бир жолу китеп абалында эмес, ар 
кайсы жагдайларга карата кээде бир аят, кээде беш, 
кээде он аят, кээде сүрө абалында түшүрүлгөн. Бул 
жагдай Алла Тааланын «Биз Куранды сен адам-
дарга шашпай окуп берүүң үчүн аз-аздан бөлүп 
түшүрдүк» (Исра сүрөсү, 106-аят) деген аятында ачык-
айкын түрдө маалымдалган.

АрдАКтуу ПАйгАмБАрыБыздын учурундА 
КурАндын толуК жАзылыП Бүтүшү

Азирети Мухаммад (саллаллаху алейхи васаллам) 
Пайгамбарыбыз аяттар түшүрүлгөн кезде аларды жа-
нындагы сахабаларына окуп, андан соң атайын аят-
тарды жазууга дайындалган сахабаларына жаздыра 
турган. Ардактуу Пайгамбарыбыз (саллаллаху алейхи 
васаллам) түшүрүлгөн аяттарды кайсыл сүрөөгө таан-
дык болгондугун өзү айтып берген1.  Аяттарды жазуу-
1.   Муну Ахмад бин Ханбал, Тирмизий, Абу Давуд, Насаий, Ибн Хиббан 
жана Хаким аттуу хадис илими боюнча терең билими бар аалымдар 

га милдеттүү сахабалар түшүрүлгөн аяттарды курма 
дарагынын бутактарына, жалпак таштарга, терилерге 
жана ошондой эле тактайларга жазышкан. Мухаммад 
(саллаллаху алейхи васаллам) Пайгамбарыбыз жаңы 
түшүрүлгөн аяттарды сахабаларына окуп берээри 
менен алар ошол замат жаттап, дароо бири-бирине 
кайталап окуп бышыкташаар эле. Ислам аалымда-
рынан Хаким «Мустадрак» аттуу китебинде аяттарды 
жазууга милдеттендирилген Зайд бин Сабиттин (Алла 
ага ыраазы болсун) мындай дегенин маалымдаган: 
«Алланын Элчиси өзүнө түшүрүлгөн аяттарды мага 
жаздыраар эле. Жазып бүткөн соң мага жазганымды 
окушумду буйура турган. Мен акыркы Пайгамбардын 
буйругун аткарып, жазганымды окуп берээр элем. 
Эгер жазганымда ката болсо, аны дароо оңдоор эле». 
Ал эми Бухарийдин айтымы боюнча, ал-Бараа мын-
дай деген: «жихадга катышпай үйүндө оорубастан 
(себепсиз) отургандар менен Алланын жолунда 
өзүнүн мал-жаны менен күрөшүп жүргөндөр тең 
эмес...» (Ниса сүрөсү, 95-аят) деген аят түшкөндө Алланын 
Элчиси (саллаллаху алейхи васаллам) сахабаларына 
Зайдды чакыртып, аятты жазганга тери-тактайын, ка-
лемин алып келишин буйурду. Зайд бин Сабит келип, 
Алланын Элчиси окуп берген береги аятты жазып 
алды».  Бул жерден дагы Куран аяттары түшүрүлөөрү 
менен жоон топ сахабалар тарабынан дароо жатта-
лып, атайын дайындалган сахабалар тарабынан жа-
зууга түшүрүлгөнүн даана байкайбыз. Ырас, агезде 
кутман сахабалардын бир даары түшүрүлгөн ар бир 
аятты жаттаса, бир даары кээ бир сүрө-аяттарды жат-

маалымдашкан.

Өмер Пакиш
Теология илимдеринин доктору

Халифа азирети 
Осмон ардактуу 

Пайгамбарыбыз менен 
Жабраил периштенин 
ортосунда акыркы жолу 
кайталанып окулган 
курандын нускаларын 
чогултуп, аларды 
көбөйтүп жазууга буйрук 
чыгарган. 

Ыйык Куран

ташкан. Ал эми ардактуу Пайгамбарыбыз каза бол-
гонго чейин Ыйык Куран кутман сахабалар тарабы-
нан толугу менен жатталып, жазылгандыгы талашсыз 
чындык. 

Бухарий Анас бин Маликтин мындай дегенин 
маалымдаган: «Азирети Пайгамбарыбыздын учурун-
да Куранды Мединалык мусулмандардан төрт киши 
топтоп жүргөн. Булар Убай бин Кааб, Муаз бин Жа-
бал, Зайд бин Сабит жана Абу Зайд аттуу сахабалар 
болушкан». Албетте, Меккелик мусулмандардан Ку-
ран аяттарын толук топтогондор да көп болгон. Ма-
селен, булардын катарында азирети Осмон, азирети 
Али, Абдуллах бин Масуд, Хузайфанын кулу Салим, 
Абдуллах бин Амр бин Аас сыяктуу сахабаларды 
эскерүүгө болот. Ибн Сирин ардактуу Мухаммад 
(саллаллаху алейхи васаллам) Пайгамбарыбыз каза 
болгондо азирети Алинин жума намазына жана Ку-
ран аяттарын гана топтоого сыртка чыгаарына карата 
касам ичип, Куран топтогондугун маалымдаган. Бул 
окуя жөнүндө Икрима дагы сөз козгоп, аны азирети 
Абу Бакир кош колдоп колдоорун билдирген. Азире-
ти Умардын мусулман болушуна себепкер болгон окуя 
дагы Куран аяттары сахабалар тарабынан жатталып-
жазылгандыгына, алар аяттарды өз ара бири-бирине 
окушуп бышыктагандыгына өзүнчө далил боло алат. 
Куран аяттары ардактуу Пайгамбарыбыздын учу-

рунда жазууга жараган ар кандай каражаттарга жа-
зылса, азирети Абу Бакирдин учурунда барак бетине 
түшүрүлүп, китеп абалына келтирилген. 

Суйутий «Иткан» аттуу китебинде Хаттабийдин 
мындай дегенин эскерген: «Азирети Мухаммад (сал-
лаллаху алейхи васаллам) Пайгамбарыбыздын көзү 
тирүүсүндө  Курандын кээ бир аяттарынын өкүмү 
жагынан күчүн жоготушу жана жаңы аяттардын ке-
лиши мүмкүн болгондуктан Куран китеп абалында 
болгон эмес. Ардактуу Пайгамбарыбыздын көз жу-
мушу менен Ыйык Куранга кошумча жаңы аяттар-
дын кошулуу ыктымалы болбогондуктан халифа Абу 
Бакир (Алла ага ыраазы болсун) Куранды китеп аба-
лына алып келген». 

Азирети Пайгамбарыбыз жана момун-
мусулмандар Ыйык Курандын кыяматка чейин бир 
да сөзү өзгөрүлбөй сактала тургандыгына толук ише-
нишкен. Себеби бул багытта Жараткан Алла Таала-
нын «ырасында эскертмени (Ыйык Куранды) Биз 
түшүрдүк. Аны Өзүбүз гана сактайбыз» (Хижр сүрөсү, 
9-аят) деген ачык-айкын түрдөгү кепилдиги болгон. 

Ошондой эле кутман сахабалар ардактуу Пай-
гамбарыбыздын өз оозунан уккан жаңы Куран аятта-
рын дароо жаттап, өз араларында кайталашаар эле. 
Алар Куран Алла Тааланын ыйык китеби болгондук-
тан агезде аны жаттоо Исламдын парздарынан бири 
деп билишкен. Исламга кирүү менен бутпарастар-
дын түркүн-түстүү зордук-зомбулуктарына чыдаган, 
өз жеринен куулуп чыгууга сабыр кылган алгачкы 
мусулмандар Куран аяттарын жаттоо менен өзүнчө 
дем-күч алышкан. Ар бир түшкөн аят аларга өзүнчө 
жаңы күч, жаңы дем берген. 

Азирети АБу БАКирдин хАлифАлыгы 
учурундА ыйыК КурАндын БАрАК 

АБАлындА тоПтолушу.

Акыркы Пайгамбар (саллаллаху алейхи васал-
лам) көз жумган соң кутман сахабалар азирети Абу 
Бакирди (Алла ага ыраазы болсун) халифа катары 
шайлашат. Азирети Абу Бакир халифа болгондон 
көп өтпөй араб жарым аралынын чыгышында «Му-
сайламатул Каззаб» аттуу өзүн пайгамбар катары 
таанытып, элдин башын айландырган бир бузуку чы-
гып, коомчулукта абал оор кырдаалга айланат. Мына 
ушул окуядан улам азирети Абу Бакир Халид бин 
Валиддин жетегинде бир аскер топтоп, окуя болуп 
жаткан жерге жөнөтөт. Бул окуя кандуу согушка ай-
ланып, анын жыйынтыгында мусулмандардан 1200 
киши шейит кетет. Булардан болжол менен 70 киши 
Куранды баштан-аяк жаттаган «каары»  адамдар бол-
гон. Жагдайдан кабардар болгон азирети Умар бул 
багытта терең ойго батат. Азирети Умар халифа Абу 
Бакирге барып, кокус башка жерлерде да ушул сыяк-
туу кандуу окуялар болсо, анын кесепетинен каары-
лар шейит кетип олтуруп, акыр-аягы алардан толук 
кол жууп калуу коркунучун айтып, өз ойун ортого са-
лат. Ал эми азирети Абу Бакир дароо азирети Зайд 
бин Сабитти чакыртып, бул маселе боюнча анын да 

Азирети Пайгамбарыбыз 
жана момун-мусулмандар Ыйык 

Курандын кыяматка чейин бир да сөзү 
өзгөрүлбөй сактала тургандыгына 

толук ишенишкен. Себеби бул багытта 
Жараткан Алла Тааланын «Ырасында 

эскертмени (Ыйык Куранды) Биз 
түшүрдүк. Аны Өзүбүз гана 

сактайбыз» (Хижр сүрөсү, 9-аят) деген 
ачык-айкын түрдөгү кепилдиги болгон. 

Ошондой эле кутман сахабалар 
ардактуу Пайгамбарыбыздын өз 

оозунан уккан жаңы Куран аяттарын 
дароо жаттап, өз араларында 

кайталашаар эле. Алар Куран Алла 
Тааланын ыйык китеби болгондуктан 

агезде аны жаттоо Исламдын 
парздарынан бири деп билишкен. 

Исламга кирүү менен бутпарастардын 
түркүн-түстүү зордук-зомбулуктарына 
чыдаган, өз жеринен куулуп чыгууга 
сабыр кылган алгачкы мусулмандар 

Куран аяттарын жаттоо менен 
өзүнчө дем-күч алышкан. 
Ар бир түшкөн аят аларга 

өзүнчө жаңы күч, 
жаңы дем берген.

оюн сурайт. Бул багытта азирети Зайд бин Сабит 
(Алла ага ыраазы болсун) өзү мындай дейт:

«Азирети Абу Бакир Ямама согушунан кийин 
мени чакыртып жибериптир. Халифанын алдына бар-
ганымда жанында азирети Умар да бар экен. Азирети 
Абу Бакир Умарды Ямама согушунан кийинки жагдай 
кабатырлантып жатканын, себеби Ямама күнү көп ка-
арынын шейит болгонун, мындан кийин дагы балким 
ушул сыяктуу оор кырдаалдардын айынан каарылар-
дын улам четинен шейит болуп кетишинен коркко-
нун, ошондуктан Курандын айрым бир аяттарынын 
жоголуп кетүү ыктымалы болгонун, ал эми мунун ал-
дын алуу үчүн ар кандай нерселерде жазылуу Куран 
аяттарын топтоп, аларды барак бетине түшүрүп китеп 
абалына келтирүү керектигин өзүнө сунуш кылганды-
гын айтты. Азирети Абу Бакир ошондой эле Умардын 
бул сунушуна алгач «акыркы Пайгамбар кылбаган 
нерсени биз кантип кылабыз» деп каршы чыкканды-
гын, бирок маселенин чоо-жайын таразалап-калчаган 
соң Алла Таала Умардын жүрөгүнө бул иштин жалпы 
үммөт үчүн өзүнчө чоң жакшылык болгондугун кан-
дай илхам кылса, өзүнүн жүрөгүнө да дал ошондой 
илхам кылгандыгын маалымдады»

Ошентип азирети Абу Бакир Зайд бин Сабитке 
жаш, зээндүү жана эң негизгиси ардактуу Мухам-
мад (саллаллаху алейхи васаллам) Пайгамбарыбызга 
түшүрүлгөн аяттарды жазуу бактысы башына кон-
гон адам катары ошол күндөн тарта жазылган Куран 
аяттарын издеп таап, аларды барак бетине түшүрүп 
беришин өтүнөт.  Ал эми азирети Зайд бин Сабит 
эгер бул милдеттин ордуна опол тоодой жүктү өзүнө 
жүктөсө, бул милдетчелик оор келбей турганын ай-
тып, акыркы Пайгамбар кылбаган нерсени Абу Ба-
кир менен Умар да кылбашы керек деп алгач аларга 
каршы чыгат. Зайд бин Сабит дагы Абу Бакирдин 
бул иштин өтө чоң кызмат болооруна карата айт-
кан омоктуу ойлорунан кийин Жараткан Алланын 
илхамы менен ырасында эле бул 
иштин өзүнчө чоң жакшылык 
болгондугуна муюп, ази-
рети Абу Бакирдин 
сунушун кабыл 
алат. Азирети Абу 
Бакирдин учурунда 
топтолуп жазылган 
бул барактар одүйнө 
салганга чейин өзүндө 
болуп, андан кийин 
азирети Умарда, ал 
көз жумгандан кийин 
болсо кызы Хафсанын 
үйүндө сакталган. Бул 
жакшылык иш азирети 
Абу Бакирдин халифалык 
учурунда эң маанилүү 
иш-аракеттерден болуп, 
болжолдуу түрдө бир жыл-
га чейин созулган. 

Азирети осмондун учурундА ыйыК 
КурАндын Бир диАлеКтиКА БоюнчА 

жАзылышы 

Ислам дүйнөсүнүн кеңейиши жана араб эмес 
элдердин мусулман болушу менен Курандын ар кай-
сы диалектикалар боюнча туура эмес окула баштал-
гандыгынан улам жагдайды туура түшүнгөн халифа 
азирети Осмон ардактуу Пайгамбарыбыз менен Жа-
браил периштенин ортосунда акыркы жолу кайтала-
нып окулган Курандын нускаларын чогултуп, аларды 
көбөйтүп жазууга буйрук чыгарган. Азирети Осмон-
дун халифалыгы учурунда мусулмандардын саны бир 
кыйла өсүп, Ислам дини кеңири кулач жая баштоо 
менен бирге анча-мынча көйгөйлөр да болуп келген. 
Мына ушул көйгөйлөрдүн бири Курандын ар кайсыл 
диалектикаларда туура эмес окулушу болгон. Азире-
ти Осмон маселенин төркүнүн туура кабылдап, оор 
кырдаалга себепкер болуп кетишинен тынчсызда-
нып Курайш диалектикасы боюнча түшүрүлгөн Ку-
ранды тек гана Курайш диалектикасы боюнча жаз-
дырган. Бул жерде эскерте кетүүчү жагдай, азирети 
Осмондун халифалыгына чейин элге жеңилдик бо-
лушу үчүн Куранды ар кайсы диалектикалар боюн-
ча окууга уруксат берилген болучу. Азирети Осмон 
өз учурундагы жагдайды эске алып, береги муктаж-
дык күчүн жоготконун, андыктан Курандын тек гана 
Курайш диалектикасы боюнча окулушунун жалпы 
Ислам дүйнөсү үчүн алдаканча пайдалуу болоорун 
ойлоп, ушул кадамга барган. Ал эми ошол кезде көзү 
тирүү бардык кутман сахабалар азирети Осмондун 
бул жакшылыгын кош колдоп кабыл алышкан.

Ошентип Ислам дүйнөсүндөгү диалектика-
лардын ар түрдүүлүгүнөн улам жаралган талаш-
тартыштарга чекит коюлган. Ал эми мындан кий-
инки мезгилдерде жаңы мусулман болгон элдер 
Куранды кыйналбай, жеңил окуп түшүнүүлөрү үчүн 
тамгалардын асты-үстүнө «харака» делген чекит-
ишараттар коюлган. 

Ислам дининин эки негизги булагы бар. 
Алар ЫЙЫК КУРАН менен Пайгам-
барыбыз Мухаммад Мустафанын (сал-
лаллаху алейхи васаллам) СҮННӨТҮ. 

Кутман сахабалар Ислам дини дегенде ыйык Куран 
менен Азирети Пайгамбардын сүннөтүн ажырагыс 
бир бүтүн деп билишкен.

Ислам дини Пайгамбарыбыздын (саллаллаху 
алейхи васаллам) көзү өткөндөн кийин Куран жана 
сүннөттүн негизинде таанылып, жайылды.

Мурдатан жазылып, чогултулуп келген Куран 
аяттары алгачкы халифа Абу Бакирдин доорунда 
бир колго жыйналган. Көзүнүн тирүүсүндө, өз урук-
сатынын негизинде чогултула баштаган Азирети 
Пайгамбарыбыздын хадистерин жаттоо жана жазуу 
жүзүндө жыйнактоо иш-аракеттери өз убагында 
миңдеген сахабалардын катышуусу менен жигердүү 
жүргүзүлгөн. Натыйжада колдогу жыйылган хади-
стер хижрий үчүнчү кылымда толук бойдон кагазга 
түшүрүлүп көлөмдүү хадис жыйнактары пайда бол-
гон. Бүгүнкү күндө биз хадис китептеринде көрүп 
жүргөн жазуу түрүндөгү тексттердин баары хадис 
деп аталат. 

Азирети Мухаммад Пайгамбарыбыздын (сал-
лаллаху алейхи васаллам) айткан сөздөрү, кыймыл 
аракети, жүрүм-туруму, кулк мүнөзү жана жасоого, 
аткарууга сахабаларына тыюу салбаган иш-аракеттер 
тууралуу кандай гана маалымат болбосун, булардын 
баары хадис деп аталат. Хадис илиминин максаты 
Пайгамбарыбыздын хадистерин башка сөздөрдүн 
кошулуп кетишинен, бурмаланышынан илимий 

жолдор аркылуу коргоо. Кеп башынан белгилүү 
болгондой, хадис илиминин башатын кутман саха-
балар түптөп, бул жааттагы сактыкты өтө жогорку 
деңгээлде ишке ашырып кетишкен. Алла Таала алар-
га ыраазы болсун!

Сүннөт – бул Азирети Пайгамбарыбыздын сөзү, 
иш-аракети жана бир ишке макулдугун билдирүү 
менен Ислам динин турмушта, тажрыйбада жашап 
көрсөтүп кеткени. Сүннөт хадиске караганда кең 
мааниге ээ. Пайгамбарыбыздын: «Силерге эки нерсе-
ни калтырып баратам. Аларга бекем болгон чагыңарда 
адал жолдон адашпайсыңар. Булар Алланын Китеби жана 
Анын Пайгамбарынын сүннөтү» (Малик, Муваттаа, Кадар, 
3)  деген хадиси муну ачык түшүндүрүп турат. Азире-
ти Пайгамбарыбызга тиешелүү болгон бүт нерсенин 
жазуу жүзүндөгү тексти деген мааниге келген хадис 
бүгүнкү күндө сүннөттүн ордуна да колдонулууда. 
Бүгүн хадис дегенде сүннөт, сүннөт дегенде хадисти 
түшүнөбүз. Бул жерде эч кандай талаш же карама-
каршылык жок.

Адам Атадан бери келип-кеткен бардык пай-
гамбарлар Элчилик милдетин татыктуу түрдө өтөп 
кетишкен. Акыр заман Пайгамбары Мухаммад Му-
стафа (саллаллаху алейхи васаллам) болсо пенделер-
дин Алла Таала кандай буйруган болсо, дал ошондой 
жолдо жашап өтүшү үчүн зарыл болгон бардык 
жол-жоболорду тажрыйба жүзүндө өзү үлгү болуп 
көрсөтүп кеткен. Алланын бардык элчилери сыяктуу 
эле биздин Пайгамбарыбыздын да эки негизги мил-
дети болгон. Булар:

1. таблиг: «Эй, Пайгамбар! жараткан раббиң 

Аднан Мемдухоглу
Теология илимдеринин доктору

куран менен сүннөт – 
ажырагыс бир бүтүн

«Чындыгында, силер 
үчүн да, Аллахты, 
акырет күнүн үмүт 
кылгандар жана 
Аллахты көп эстеген 
адамдар үчүн да, 
Алланын Элчиси 
теңдешсиз үлгү» 
(Ахзаб сүрөсү, 21-аят).

Жараткандын жарлыгы

тарабынан өзүңө буйрулганды (адамзатка) жет-
кир! муну аткарбаганың, Анын Элчилигин 
жүзөгө ашырбаганың» (Маида сүрөсү, 67-аят).

2. Баян: «Өздөрүнө эмне түшүрүлгөнүн адам-
дарга түшүндүрсүн деп сага Куранды бердик» 
(Нахл сүрөсү, 44-аят).

Ардактуу Пайгамбарыбыз вахий жолу менен 
Алла Тааладан алган Куран аяттарын адамдарга 
жеткирүү менен гана чектелбей, өз милдетине ылай-
ык аларды чечмелеп, толук түшүндүрүп берген. 
Жараткандын жарлыктарын жеткирүү, чечмелеп 
түшүндүрүү жана турмушта өзү үлгү катары анын 
ишке ашырылышын көрсөтүп берүү Пайгамбары-
быздын Элчилик вазийпасы эле. Ардактуу Пайгам-
барыбыз бул айтылгандарды өтөсүнө чыгарып толук 
аткарып кеткен. 

Мусулманчылыкты сүннөтсүз элестетүү мүмкүн 
эмес. Куран Ислам дининин жазуу түрүндөгү мый-
зам эрежеси болсо, сүннөт анын турмушта тажрый-
бадан өткөн түрү. Жашоону Жараткан Алла буйру-
ган акыйкат, туура калыпка салуу үчүн Курандан 
кийинки эле орунда сүннөт турат. Муну Пайгамбар-
га моюн сунууга буйруган Курани Карим, ошондой 
эле Алла Элчиси ар дайым эскертип өткөн: 

«Пайгамбар силерге эмнени берсе, ошону ал-
гыла, эмнеге тыю салса, андан алыс болгула!» (Хашр 
сүрөсү, 7-аят).

«Эгер Алланы сүйсөңөр, мени ээрчигиле! 
Алла таала силерди сүйсүн жана күнөөлөрүңөрдү 
кечирсин» (Аали Имран сүрөсү, 31-аят).

«чындыгында, силер үчүн да, Аллахты, акы-
рет күнүн үмүт кылгандар жана Аллахты көп эсте-
ген адамдар үчүн да, Алланын Элчиси теңдешсиз 
үлгү» (Ахзаб сүрөсү, 21-аят).

Куран менен сүннөттүн бүтүндүгү, пендезат 
үчүн жашоонун эң зарыл жобосу экендиги жого-
рудагы аяттардан башка Курандын дагы көптөгөн 
сүрөлөрүндө маалымдалган (Ниса 4/59; Ниса 4/65; Шура 
42/52 ; Нур 24/63 ; Ниса 4/80).

Бул маселе тууралуу Азирети Пайгамбарыбыздын 
төмөнкү хадистерин далил катары көрсөтсөк болот:

«...Ким менин сүннөтүмдөн жүз үйрүсө, ал 
менден эмес» (Бухарий, Никах 1; Муслим, Никах 5).

«Сүннөткө салкын мамиле жасалган сайын дин 
колдон кетет. Акырындык менен бириндеп олтуруп 
үзүлгөн жип сыяктуу, дин дагы бириндеп сүннөттөн 
ажыраган сайын акырындап жок болот» (Даримий, 
Мукаддима, 16).

Жогоруда айтылган аят-хадистердин баары 
мусулман баласы сүннөткө бек болгондо гана, 
Алланын ыраазылыгы үчүн сүннөттү сүйө аткарганда 
гана Исламды, мусулманчылыкты сактап калаарын 
эскертет. Анткени мусулмандын жашоосунда 
сүннөттүн орду жок болсо, же сүннөтүн бошогон 
ордун сүннөткө караманча каршы келген калпыс 
бидаттар ээлеп алаары шексиз. Ырас, үммөт сүннөт 
менен гана таанылат, сүннөт менен гана жашайт. 
Маңкуртташуу сүннөтсүз жашоодон келип чыгат.

сүннӨттүн БулАгы

Ыйык Куран ичиндеги сөздөрү бүт бойдон 
Жараткан Алланын вахийи (билдирүүсү) 
болгондуктан, ал шарият илиминде «вахй-и матлув» 
(окулган вахий) деп аталат. Ал эми сүннөт болсо, 
вахийдин сөз жана иш жүзүндөгү түшүндүрмөсү 
болгондуктан, каймана вахийлик касиетке ээ. Ошол 
себепбен сүннөт «вахй-и гайру матлув» деп аталат. 

сүннӨттүн ислАм дининдеги орду

Ислам дининин экинчи негизги булагы саналган 
сүннөттүн мартабасы ыйык Курандын мартабасынан 
кийинки эле орунда турат (Субаи Мустафа, ас-Суннату 
ва Макаанатуха фит-Ташрии-ил Исламий, 281). Курандын 
алдында сүннөттүн үч вазийпасы бар. Булар: Такит, 
тафсир, ташрии.

1. Такит: Кандай гана өкүм болбосун Куран 
сыяктуу эле сүннөт да ага далил боло алат, ошондой 
эле Курандын өкүмүнө шайкеш келген багыттарды 
буйруйт. Маселен аяттарда: «намаз окугула жана 
зекет бергиле», «Эй, адамзат, силерге орозо 
кармоо парз кылынды», «Каабага барууга жол 
таба алгандар ажылыкка барсын, (ажылык) – 
пенделердин мойнундагы Алла тааланын акысы» 
деп Исламдын шарттарын ачык-айкын буйрулган. 
Ошондой эле «Ислам дини беш негизги түркүктүн 
үстүнө курулган» (Бухарий, Иман, 1, 2; Муслим, Иман 19-22) 
деген хадис бул жерде далилдик өңүттөн Курандагы 

«Пайгамбар силерге эмнени берсе, ошону 
алгыла, эмнеге тыю салса, андан алыс 

болгула!»
 (Хашр сүрөсү, 7-аят).

Ислам дининин эки негизги булагы бар. 
Алар ЫЙЫК КУРАН менен Пайгам-
барыбыз Мухаммад Мустафанын (сал-
лаллаху алейхи васаллам) СҮННӨТҮ. 

Кутман сахабалар Ислам дини дегенде ыйык Куран 
менен Азирети Пайгамбардын сүннөтүн ажырагыс 
бир бүтүн деп билишкен.

Ислам дини Пайгамбарыбыздын (саллаллаху 
алейхи васаллам) көзү өткөндөн кийин Куран жана 
сүннөттүн негизинде таанылып, жайылды.

Мурдатан жазылып, чогултулуп келген Куран 
аяттары алгачкы халифа Абу Бакирдин доорунда 
бир колго жыйналган. Көзүнүн тирүүсүндө, өз урук-
сатынын негизинде чогултула баштаган Азирети 
Пайгамбарыбыздын хадистерин жаттоо жана жазуу 
жүзүндө жыйнактоо иш-аракеттери өз убагында 
миңдеген сахабалардын катышуусу менен жигердүү 
жүргүзүлгөн. Натыйжада колдогу жыйылган хади-
стер хижрий үчүнчү кылымда толук бойдон кагазга 
түшүрүлүп көлөмдүү хадис жыйнактары пайда бол-
гон. Бүгүнкү күндө биз хадис китептеринде көрүп 
жүргөн жазуу түрүндөгү тексттердин баары хадис 
деп аталат. 

Азирети Мухаммад Пайгамбарыбыздын (сал-
лаллаху алейхи васаллам) айткан сөздөрү, кыймыл 
аракети, жүрүм-туруму, кулк мүнөзү жана жасоого, 
аткарууга сахабаларына тыюу салбаган иш-аракеттер 
тууралуу кандай гана маалымат болбосун, булардын 
баары хадис деп аталат. Хадис илиминин максаты 
Пайгамбарыбыздын хадистерин башка сөздөрдүн 
кошулуп кетишинен, бурмаланышынан илимий 

жолдор аркылуу коргоо. Кеп башынан белгилүү 
болгондой, хадис илиминин башатын кутман саха-
балар түптөп, бул жааттагы сактыкты өтө жогорку 
деңгээлде ишке ашырып кетишкен. Алла Таала алар-
га ыраазы болсун!

Сүннөт – бул Азирети Пайгамбарыбыздын сөзү, 
иш-аракети жана бир ишке макулдугун билдирүү 
менен Ислам динин турмушта, тажрыйбада жашап 
көрсөтүп кеткени. Сүннөт хадиске караганда кең 
мааниге ээ. Пайгамбарыбыздын: «Силерге эки нерсе-
ни калтырып баратам. Аларга бекем болгон чагыңарда 
адал жолдон адашпайсыңар. Булар Алланын Китеби жана 
Анын Пайгамбарынын сүннөтү» (Малик, Муваттаа, Кадар, 
3)  деген хадиси муну ачык түшүндүрүп турат. Азире-
ти Пайгамбарыбызга тиешелүү болгон бүт нерсенин 
жазуу жүзүндөгү тексти деген мааниге келген хадис 
бүгүнкү күндө сүннөттүн ордуна да колдонулууда. 
Бүгүн хадис дегенде сүннөт, сүннөт дегенде хадисти 
түшүнөбүз. Бул жерде эч кандай талаш же карама-
каршылык жок.

Адам Атадан бери келип-кеткен бардык пай-
гамбарлар Элчилик милдетин татыктуу түрдө өтөп 
кетишкен. Акыр заман Пайгамбары Мухаммад Му-
стафа (саллаллаху алейхи васаллам) болсо пенделер-
дин Алла Таала кандай буйруган болсо, дал ошондой 
жолдо жашап өтүшү үчүн зарыл болгон бардык 
жол-жоболорду тажрыйба жүзүндө өзү үлгү болуп 
көрсөтүп кеткен. Алланын бардык элчилери сыяктуу 
эле биздин Пайгамбарыбыздын да эки негизги мил-
дети болгон. Булар:

1. таблиг: «Эй, Пайгамбар! жараткан раббиң 

Аднан Мемдухоглу
Теология илимдеринин доктору

куран менен сүннөт – 
ажырагыс бир бүтүн

«Чындыгында, силер 
үчүн да, Аллахты, 
акырет күнүн үмүт 
кылгандар жана 
Аллахты көп эстеген 
адамдар үчүн да, 
Алланын Элчиси 
теңдешсиз үлгү» 
(Ахзаб сүрөсү, 21-аят).

өкүмдү тастыктап, чечмелеп, кубаттандырып турганы 
өзгөчө мааниге ээ.

2. Тафсир/чечмелөө: Сүннөт Курандагы айрым 
бир өкүмдөрдү белгилүү бир өңүттөн чечмелеп 
түшүндүрөт. Мисалы, парз катары буйрулган намаз 
окуунун кандай таризде жүзөгө ашырылышын, 
зекет берүүнүнүн өлчөмүн, түрүн так түшүндүргөн 
Пайгамбарыбыздын хадистери бар. Мындан 
башка «силер үчүн ак жип менен кара жип 
айырмаланганга чейин» (Бакара сүрөсү, 187-аят) деген 
аяттагы ак жип менен кара жипти хадис күндүз менен 
караңгылыктын айырмаланышы деп чечмелейт.

3. Ташрии: Бул термин Куранда өкүмү жок 
кайсы бир маселеге сүннөттүн өкүм чыгарышы 
дегенди түшүндүрөт. Ислам аалымдарынын дээрлик 
көпчүлүгү сүннөттү шарияттын негизги экинчи 
булагы деп эсептешет. Укук (фикх) китептеринде 
«Бул маселе сүннөт менен бекемделген» сыяктуу 
сөздөр сүннөттүн шариятка далил алып келген 
булак экендигин тастыктап турат.  Масхтын үстүнө 
масх тартуу, жамгырдын жаашын тилеп дуба кылуу 
жана намаз окуу, ичимдик ичкен адамга бериле 
турган жаза сыяктуу маселелерде сүннөттүн өкүм 
чыгарганын мисалга алууга болот.

сүннӨт – БүтүндӨй АдАмзАт урПАгынын 
түБӨлүК БАКтысы 

«Айткын: Эй, адамдар! мен силердин баарыңар 
үчүн Алланын элчисимин» (Аараф сүрөсү, 158-аят) 
деген аят бир жагынан Ислам дини бүтүндөй адамзат 
үчүн жөнөтүлгөн дин болгондугун жар салса, экинчи 
жагынан азирети Мухаммад (саллаллаху алейхи 
васаллам) Пайгамбарыбыздын элчилигин, демек, анын 
куттуу сүннөт жолу, жашоо таризи бүтүндөй адамзат 
урпагынын түбөлүк бактысы үчүн жападан жалгыз 
үлгү болгондугун таасын тастыктап турат.  

сүннӨттүн ишенимдүүлүгү

Жараткан Алла Таала ыйык Куранда каапырлар 
каалашпаса да, «нурун» элге толук жеткире 
тургандыгын ачык-айкын түрдө маалымдаган (Тооба 
сүрөсү, 32-аят). «Алла Тааланын нуру» деген сөз - бул 
адам баласынын түбөлүк бактысына багытталган, 
акыр-кыяматка чейин бурмаланбай тургандыгына 
кепилдик берилген аруу Ислам дини. Ал эми Ислам 
- бул ыйык Курандын жана куттуу сүннөттүн жолу. 

Алла Таала: «ырасында «зикрди» (эскертмени) 
Биз түшүрдүк. Аны Өзүбүз гана сактайбыз» (Хижр 
сүрөсү, 9-аят) дейт. Бул аяттагы «Зикрди» Куран жана  
сүннөт деп түшүнүү абзел. 

сүннӨттүн мААнилүүлүгү

Акыркы Пайгамбар (саллаллаху алейхи васал-
лам): «Силерге эки нерсени калтырып баратам. Аларга 
бекем болгон чагыңарда адал жолдон адашпайсыңар. Булар 
Алланын Китеби жана Анын Пайгамбарынын сүннөтү» 
дейт  (Малик, Муваттаа, Кадар, 3).

Сүннөт менен жуурулуша жашоо үчүн баарыдан 
мурда акыркы Пайгамбардын «теңдешсиз үлгүлүү 
инсан» болгондугуна, ал адам баласын түбөлүк ба-
кытка гана жетелей тургандыгына ишенүү зарыл. 
Андан соң сүннөттөр менен жакындан таанышып, 
аларды жүзөгө ашыруу кажет.

Корутунду

Ыйык Куран – бул Ислам дининин өзөгү. Ал эми 
сүннөт болсо, анын тажрыйба жүзүндөгү абалы. Ха-
дистер аяттардын бүдөмүк маанилерин чечмелеп, 
жалпы өкүмдөрүн талдап, көзгө көрүнбөгөн абстрак-
туу маанилерин мисалдар менен түшүндүрүүгө ара-
кет жасайт. 

Сүннөт Курандын иш жүзүндөгү түшүндүрмөсү, 
Ислам дининин тажрыйба жүзү болуп эсептелет. Се-
беби акыркы Пайгамбар (саллаллаху алейхи васал-
лам) жандуу Куран эле. Бул багытта азирети Айша 
(Алла ага ыраазы болсун) Пайгамбарыбыздын кулк-
мүнөзү жөнүндө суралган суроого: 

«Анын ахлагы – Куран эле» деп жооп берген (Мус-
лим, Мусафириин, 139).

Ошондуктан ким Ислам дини менен жашагы-
сы келсе, анын (саллаллаху алейхи васаллам) куттуу 
хадистери, куттуу сүннөт жолу менен жакындан таа-
нышып, аларды күнүмдүк турмушуна киргизиши 
керек (Ахмад бин Ханбал, Муснад, 6, 54, 111).

Биз чыныгы мусулман катары акыркы Пайгам-
бардын таштаган ар бир кадамынан үлгү алып жа-
шоого бар күчүбүз менен аракет кылышыбыз керек. 
Мусулмандык сапатыбыз анын сүннөт жолу менен 
жашаганыбызга жараша болот. Ал эми бул куттуу 
жол адам баласын Жараткандын чексиз ыраакымына 
бөлөп, бейишке алпараары талашсыз чындык!   

Аллахтан башка кудай жоктугуна 
жана Мухаммад Анын элчиси 

экендигине күбөгө өтөм!

Кылымдарды карыткан кыргыз тарыхы 
советтик системанын кулашы менен 
улам жаңы барактарын ачып, мурун 
изилдөөлөргө тыюу салынып келген 

улуттук, руханий баалуулуктарыбыз жандана башта-
ганына күбө болуп келебиз. Мына ошол баалуулук-
тарыбыздын арасында ата-бабабыздан бери аздекте-
лип келаткан улуттук жана диний майрамдарыбыз, 
салттарыбыз, жөрөлгөлөрүбүз да бар. Мисалы, на-
ристе дүйнөгө келип, ыңаалап турганда ага азан ай-
тып ат коюу, маркумга жаназа окуу, Куран окуу, оро-
зо айт, курман айт майрамдары. Мындай нерселер 
көрүнөө жерде кылууга тыюу салынса да, көмүскө 
аткарылып келген. Канчалык тыюу салынганы ме-
нен,  адамдардын жүрөгүнөн алып сала албаган бул 
ишеним кийин советтик доордун кулашы менен са-
лыштырмалуу кыска убакытта бир топ калыбына ке-
лип калды. Мына ошондой негизги ишенимдеринин 
бири – ыйык Куранга болгон ишеним, мамиле жана 
Куран окуу.

Жалгыз Жаратканга болгон ишенимдин бекем 
болгондугун, өзгөчө ыйык Куран китебине болгон 
мамиледен улам билүүгө болот. Мисалы, бул мами-
лени кыргыз элинин кадимки турмушунан алынган 
төмөнкү мисалдардан байкай алабыз. 

1. Жаңы кирген үйгө Куран окушат жана ал 
үйдө ар дайым Куран китеби сакталып турат.

2. Куран окулуп жатканда кылып жаткан ишин 
токтотуп, отуруп угат.

3. Куранды сөзсүз баш кийим кийип окуйт.

4. Көп үйдө Куран китеби аздектелип, жогору 
жерде сакталып турат.

5. Жаназа жана нике кыйууда сөзсүз Куран оку-
шат.

6. Куран окуганды билбеген адам жок дегенде 
«Ыклас» сүрөөсүн жатка билүүсү керек. 

7. Катуу ооруган адамдын башына Куран ките-
би коюлат.

8. Көз тийген адамга Куран аяттары окулуп, 
дем салынат.

Мындан тышкары, жакшылык болгон жерде 
ак сакал аталарыбыз, ак элечек энелерибиз бата 
берип дуба кылганда же жамандык болгон жерде, 
б.а. маркумду узатууда жаназага туруп Куран аят-
тарын, сүрөөлөрүн окуу кыргыз маданиятында, 
салт-санаасында жашап келген. Эң эле жөнөкөй 
мисал катары кыргыздын руханий кенчи болгон, 

кыргыз элинин адабиятында 
куран аяттарынын 

чагылдырылышына Жусуп 
Баласагындын «куттуу 

Билим» аттуу эмгеги өзүнүн 
зор салымын кошкон. 

Каниет кыл, мал-дүнүйө ээлери,
Топук кылсаң Алланын чын берээри.

(Жусуп Баласагын «Куттуу Билим»)

кыргыз адабиятына 
Исламдын тийгизген 
таасири

Бакыт Жунусалиев

Мурас

көчмөн турмушунан баштап салттарын, мада-
ниятын, жашоо турмушун, ишенимин, тарыхын 
кеңири камтыган улуу Манас эпосун алып кара-
сак, анда ислам динине таандык болгон мотив-
дерди кеңири кезиктиребиз. Ошону менен бирге 
кыргыздын Куранга болгон сый-урматы, аздекте-
ген мамилеси чагылдырылган. Сөзүбүз куру бол-
бошу үчүн «Манас» эпосунан төмөнкүдөй саптар-
ды келтирели:

Ынтымакка кел деди,
Ла илах а илла Аллах,
Келме келтир сен деди,
Кудай жалгыз Куран чын,
Байгамбар ак, диниң ак,
Чачып ийчи жыйганды,

Каалагын жалгыз ыйманды.

Мындан тышкары Куранды үйрөнүп, Жараткан 
Аллага болгон ишенимин бекемдөө, Ага жана Анын  
пайгамбарына болгон сүйүүсүн арттырууга чакыр-
ган саптарды кездештирүүгө болот.  Алсак, Алмам-
бет атасы Кара ханды Ислам динине үгүттөп, мын-
дай деп кайрылат:

А дүйнө менен бу дүйнө,
Жакшылык жайын билелик.
Кулху валлоху ахад,
Куран тилин билелик.
Мекке менен бейиштин, 
Ортосунан тилейлик. 
Биз бусурман бололук.

Ошондой эле:

Куран китеп өзүдүр,
Кудайдын айткан сөзүдүр.
Башыңа келсе жалгыздык,

Бар кудаанын өзүнөн,
Байкап уктук баарысын
Байгамбардын калтырган
Аят-адис сөзүнөн.

Эпостун башка жеринде:

Кудай жалгыз, Куран чын,

Ислам дини ак деди – деген саптар кездешет. Бул 
саптарда бир эле Куран эмес, Ислам дининин негиз-
ги ишеними болгон Алланын жалгыздыгына да ба-
сым жасалып, өзгөчө маани берилип жатат. 

Ислам дининин улуулугун, адилеттүүлүгүн, 
акыйкаттуулугун, Алланын улуктугун, Мухаммед 
пайгамбардын (с.а.в.) акыркы пайгамбар, Куран-
дын акыйкат китеп экендигин даңктаган, жар сал-
ган саптар кыргыз адабиятында да өз ордун тап-
кан. Буга XIV-XIX кылымдарда көптөгөн Чыгыш 
адабиятынын чыгаан өкүлдөрү Навои, Суфи Ал-
лаяр, Хожа-Хафиз, Мевлана Руми, Бедил, Ахмет 
Ясавилердин чыгармалары Орто Азия элдери-
не кеңири тарап, жергиликтүү элдердин диний 
түшүнүктөрүн кеңейтүү менен бирге адабияты-
нын байышына өз таасирин тийгизгени себеп бол-
гон. Ал эми кыргыз адабият тарыхында өз ордун 
тапкан Молдо Нияз, Молдо Кылыч, Молдо Ба-
гыш, Алдаш Молдо, Нурмолдо сыяктуу заманчыл 
акындары өз элин чыгыш акындарынын дүйнөгө 
белгилүү болгон эмгектери менен тааныштырып 
гана тим болбостон, өз чыгармаларында Куран 
жана хадистердин негиздерин чагылдыруу менен 
бирге кыргыз элине Ислам дининин таралышына 
зор салымдарын кошкон.

Өмүрлөрүн Куран менен хадистин негизинде 
көркүнө чыгарууга жан үрөгөн чыгыш акындарынын 
чыгармаларынын даамын таткан, диний багыттагы 
ырлары менен белгилүү болгон жазма акындардын 
бири нурмолдо (1838-1920).

Нурмолдо башка жазма акындарыбыздан ай-
ырмаланып, классикалык чыгыш адабиятынын чы-
гаан өкүлдөрүнүн өмүр таржымалы менен өзгөчө 
жакындан тааныш болгон. Куран жана хадистер-
дин негизине ылайык келген, тарбиялык мааниге 
ширелген аңгеме-икаяларды көркөмдөп, эл арасы-
на жеткирүүдө анын чыгармаларынын таасири зор 
болгон.

Шакирти Жеңижок:
Адигине Нурмолдо,
Аят сөзү бир жорго...
Пайгамбарлар тарыхын,
Балкып ырдап турганда,

Кол жетпеген мүлк экен – деп, анын шариятты 
терең билгендигин баса белгилейт.

Ал эми айтыша келгенде ыр нугун диний тема-
га буруп, башка акындардын да бул жаатта сабатын 
ачкан. Мисалы, Токтогул, Эшмамбет менен айтышка-
нын алсак:

Нурмолдо: Дүйүм мөмө жасаган,
Дарактан ыйык эмине?
Токтогул: Дүйүм мөмө жасаган,
Даракчан өзү бир Аллах ж.б.

Ал эми Эшмамбет бул ыргакты андан ары улантып:

Желписин деп ысыса,
Желди берген бир Аллах.
Жарашсын деп сулууга,

Меңди берген бир Аллах, - деп, айтышты татык-
туу деңгээлге чыгарат.

Ал эми сарбагыш уруусунун даңазалуу бааты-
ры Төрөгелдинин неберелеринен болгон молдо 
Кылыч (1866-1917) да тазалыкты сүйгөн, диндар 
адам болгон. Акын ырларын «Бисмилла» менен 
баштап, ар түрдүү дүйнө кубулуштарын «Ал-
ланын амиринен» издеген. Кичинесинен диний 
китептерден тышкары мусулман жазуучулары-
нын адабий чыгармаларын да калтырбай окуган. 
Ыйык Куранда айтылган насыяттарга зор маа-
ни берүү менен аны өз чыгармаларында элдерге 
жеткирүүгө умтулган: 

Байкасаңыз беш намаз – 
Ыйманыңдын ачкычы
Өлө турган болгон соң

Ыймандан жок жакшысы – деп, элди ыйманга  
чакырган. 

Ушундай эле жазма акындардын бири Алдаш 
молдонун (1876-1930) чыгармаларында да Куран-
дын жана хадистердин негизинде жазган ырларынын 
айрымдарында «чала молдо дин бузарларды» сынга 
алса, башкаларында жакшы менен жаманды, арам 
менен адалды салыштырып көрсөтөт: 

«Алсаң пара – арам» - деп, 
Куранда айтып турбайбы.

Инкар кылсаң Куранды, 
Силерди Кудай урбайбы.

XIX кылымда кыргыз тилинде пайгамбарлар 
тарыхын, анын ичинен Мухаммед пайгамбардын 
тарыхын кеңири баяндап жазып, элине калтырган  
кыргыздын дагы бир улуу инсаны токтогазы мол-
до (1864-1933). Токтогазы Молдонун чыгармалары да 
кыргыз адабиятында өз ордун таап, окурмандары-
нын сынына толуп келет.

Йа Зулжалал, жараттың адамзатты,
Баарынан азиз кылдың Мухмаммедди. 
Кылабыз шүгүрчүлүк Кудайыма,
Мухаммедге биздерди үммөт этти, 
Же болбосо:
Өлмөк чын, тирилмек чын, кыямат ак
Китепке чын ишенип диниңди бак.
Ак Теңир тири жалгыз Ахад Самад,

Алла деп таат кылат, дили таза зат, - деп, ырла-
рында Жараткандын сыпаттарын, ыйык Куранга бол-
гон ишенимди, пайгамбарлардын аттарын кеңири 
колдонгону кыргыз поэзиясын тематикалык жактан 
да, жанрдык жактан да байыткан чыгармалардын ка-
тарына кирет.

Мындан тышкары, кыргыз элинин адабиятында 
Куран аяттарынын чагылдырылышына Орто Азияда 
жашаган түрк элдеринен өз заманынын көрүнүктүү 
илимпоздорунан болгон Жусуп Баласагындын «Кут-
туу Билим» аттуу эмгеги өзүнүн зор салымын кош-
кон. Негизинен бул чыгарма түрк элдеринин ичинен 
эң туура, таза, тунук сүйлөгөн нукура тилде жазылган. 
Анда Куран аяттарынын, хадистердин негизинде пен-
денин Жаратканга болгон ишеними, мамлекет башчы-
сынын элге болгон мамилеси, адамдардын бири-бири 
менен болгон мамилесин жакшыртуу, илим-билимге 
умтулуу, адамдык асыл сапаттарды жогорулатуу сы-
яктуу аруу максаттар каралып, элге насаат иретинде 
жазылган. Жусуп Баласагындын «Куттуу Билим» эм-
гегиндеги айрым эпизоддорун карап көрөлү.

Алла тааланын аты менен башташы: Ислам 
динин кабыл алгандан кийин түрк дүйнөсүндө жа-

Алсаң пара – арам» - деп, 
Куранда айтып турбайбы.
Инкар кылсаң Куранды, 
Силерди Кудай урбайбы.

Ислам – бул Жараткан Алла Таала 
тарабынан жөнөтүлгөн эң акыркы 
жана кыяматка чейин бурмаланбай 
тургандыгына кепилдик берилген 

жападан жалгыз аруу дин. Азирети Мухаммад (сал-
лаллаху алейхи васаллам) эң акыркы пайгамбар. 
Ал эми Куран Жараткан Кудуреттин бурмаланбас 
эң акыркы ыйык Китеби. Ошондуктан кыяматка 
чейин Исламдан башка акыйкат дин, ардактуу Му-
хаммад (саллаллаху алейхи васаллам) Пайгамба-
рыбыздан башка чыныгы пайгамбар, Ыйык Куран-
дан башка ыйык китеп келбейт. Ислам дини мына 
ушул өзгөчөлүгү менен бүтүндөй адамзат урпагын 
түбөлүк бакытка жетелөөгө толук кандуу түрдө 
жооп бере алган жападан жалгыз адал жол болуп 
эсептелет. Ыйык Куранда маалымдалгандай, «ис-
лам – Алланын алдында кабыл болуучу дин» 
(Аали Имран сүрөсү, 19-аят). Жалпы адамзат урпагы 
үчүн жеткирилген Ислам динин башка диндерден 
айырмалап турган көзгө басар өзгөчөлүгү – бул 

зылган эмгектердин көпчүлүгү «Бисмилла» менен 
башталган. Биз сөз кылып жаткан чыгарма да «Бис-
милла» менен башталган:

Баштадым Алланын аты менен сөзүм,
Төрөлткөн, өстүргөн, кечирген өзүң. 

Бул бейиттердин мааниси Курандын мына бул 
аяттарынан алынгандыгы көрүнүп турат.

«Бисмиллахир рахмаанир рахиим» б.а., 
«мээримдүү жана ырайымдуу Алланын аты ме-
нен» деген аяттын негизинен алынган.

Алла Таала тигил же бул ишти жүзөгө ашыргысы 
келсе, ага жөн гана «Бол!» деген буйругу жетиштүү. 
Мына ушуну төмөнкү ыр саптарында так ачып берген:

Каалады, жаралып ал бүткүл баары,

Болуп калды «Бол!» деп анын айткандары.

Бул жагдай Ислам илиминде  Алла Тааланын 
жаратуучу сыпаты болуп эсептелет. Ал эми жакшы-
лык кылууга буйруган аяттардын негизинде: 

Дөөлөт бүтсө, чалкалап керилбегиң,
Жакшылык кыл, жаманга берилбегиң. 
Оолак болуп жолой көрбө жаманга,

Пейлиң түзөп жакшылык кыл адамга – деген на-
сааттарын айткан. 

Жакшылык кылуу, Алла Таалага шүгүр 
келтирүүгө, Анын чексиз ыраакымына, мээримине 
бөлөнүүгө түздөн-түз себеп болоору бышык. Бул ба-
гытта Алла Таала Куран аяттарынын биринде:

«..Эгер шүгүр кылсаңар, силерге (жакшылык-
тарымды) көбөйтөм» дейт.

Ал эми «Куттуу Билимде» бул аятты тастыктаган 
таризде мындай делет:

Каниет кыл, мал-дүнүйө ээлери,
Топук кылсаң Алланын чын берээри. 

Ооруну берген Алла Таала ал оорунун шыпаасын 
да берет. Ошондой эле оору күнөөлөрдөн арылуунун 
да өзүнчө бир себеби болуп саналат.

Киши ооруса бар күнөөсү арылат,
Күнөө бүтсө, ал киши да айыгат. 

Бул багытта Пайгамбар (с.а.в.): «Мусулманга жа-
мандык, оору, кайгы-муң, келбейт. Эгер келе турган 
болсо, Алла Таала бул кыйынчылыктардын себеби 
менен ал мусулмандын күнөөлөрүн жаап жок кы-
лат» деген.

Кыргыз элинин мына ушундай адабий чыгарма-
ларында руханий баалуулуктарга, диний насааттар-
га баа бериши, элибиздин кадимки жашоосундагы 
Ислам динине, ыйык Куранга болгон мамилесин, 
урмат-сыйын  чагылдырып келген. «Эки чылбыр 
бир тизгин» колго тийип, эгемендүү эл болгондон 
бери адабий айдыңда гана калбай жашооонун бар-
дык жагында өз барлыгын сүрдүрүп келатат.

Октай Четин

Үммөттүн 
башын 

бириктирген туу 

– Ыйык 
куран

Түбөлүктүү биримдик

элди жалгыз Жаратканга ишенүүгө чакырышы. Ис-
лам дини бул өзгөчөлүгү менен Жараткандын жал-
гыздыгын жар салган «тавхид» ишениминин неги-
зинде түптөлгөн дин болгондугун таасын далилдеп 
турат. Тавхид – бул жалгыз Алла Таалага эч кимди 
теңебей, айрым бир бурмаланган диндердегидей Ага 
адамдык алсыз сыпат-мүнөздөрдү таңуулабай, Аны 
жаратылган жандуу-жансыздарга окшотпой жалгыз 
Жаратуучу катары кабыл алуу дегенди түшүндүрөт. 

Ислам дини биз мусулмандарды Алла Тааланын 
жалгыз Жаратуучу болгондугуна ишенүүгө чакыруу 
менен бизден өз ара биримдигибизди, ынтымак-
ырашкерлигибизди бекем сактоого талап кылат. 
Ошондуктан мусулмандар мусулман пенде ката-
ры Алла Тааланын жалгыздыгын кабыл алып, бир 
берилчү өмүрдө өз ара ар качан мусулманчылык 
биримдигин бекем сакташы зарыл. Себеби биз му-
сулмандардын биримдиги - бул Жараткан Алланын 
ачык-айкын буйругу. Жараткан Алла Ыйык Куранда: 
«Баарыңар Алланын жибин (б.а., ислам динин 
бекем) карманып, бөлүнүп-жарылбагыла!» (Аали 
Имран, 103-аят) «шек-күмөнсүз, момун-мусулмандар 
бир тууган!» (Хужурат сүрөсү, 10-аят) деп буюрган. Бул 
аяттар мусулмандардын ортосундагы биримдиктин 
зарылчылыгын, анын маанилүүлүгүн ачык-айкын 
түрдө билдирүүдө.

Учурубузда бир жагынан шайтандын шы-
быштары, напсинин азгырыгы ыйманыбызга зыян 
келтирүүгө кандай жанүрөсө, экинчи жагынан дал 
ошондой эле Ислам динин жоготууга аракет кылган 
күчтөр мүмкүнчүлүктөрүнүн жетишинче  ортодо-
гу биримдигибизди ыдыратуу үчүн түркүн-түстүү 
бузуку долбоорлордун үстүндө кылымдардан бери 
иштеп келе жатышат. Мына ошондуктан мусулман 
баласы катары ортобуздагы биримдигибизди сактап 
калышыбыз үчүн мынабул жагдайларга көңүл буру-
шубуз керек деп ойлойм:

1. Ислам динин ар кимдин башы бар 
аягы жок, жарым-жартылай маалымат-
тарынан эмес, Исламдын негизги була-
гы – Ыйык Курандан, ишенимдүү хадис 
китептеринен жана бул багытта терең би-
лими бар Ислам аалымдарынан үйрөнүү 
зарыл. Себеби толук эмес, же жаңылыш 
кабарлар мусулман коомчулугунда 
олуттуу көйгөйлөрдү жаратаары толук 
мүмкүн. 

2. Ислам дини жалгыз Жаратканга 
ишенүүгө (тавхидге) чакырган дин бол-
гондугун аңдап-билүү менен анын талап-
тарын аткаруу зарылчылыгы. 

3. Ислам дини өзгөчө маани берген 
жагдайлардан бири – бул толеранттуу-
лук. Мусулмандар бири-бирине ар дай-
ым ак ниет менен жылуу мамиле жасашы 
кажет. Айрым бир майда-чүйдө маселе-
лер боюнча өзү сыяктуу ойлобогон, би-

рок Исламдын негизги шарттарын кабыл алган адам-
дарды мусулман катары көрүү керек.  Ислам дини 
– бул айкөлдүктүн, боорукерликтин дини. Ошон-
дуктан кыбылага жүз буруп, мусулман болгонун 
айткан, Ислам динибизге тымызын зыян келтирүүгө 
жанүрөбөгөн жана ыймандын негизги шарттарынан 
бирөөнү атайын билип туруп четке какпаган адамды 
сөзсүз түрдө мусулман катары кабыл алып, ага му-
сулман катары мамиле жасоо зарыл.

4. Көрсөтмөлүүлүккө алданбоо зарылчылыгы: 
Бүгүнкү күндүн эң көйгөйлүү маселелеринен бири 
– бул Ислам менен камыр-жумур жуурулуша эмес, 
«аты бар, заты жок» деген принциптин негизине 
ылайык жашоо көйгөйү. Бул маселе башыбызды 
бир туунун алдында топтогон Ыйык Куранга толугу 
менен карама-каршы келген жагдай. Андыктан биз 
мусулмандар катары ортобуздагы биримдигибиз-
дин жандуу сакталышы үчүн көрсөтмөлүүлүктөн 
арылып, адам баласын өзүнөн чексиз эсе артык таа-
ныган Жараткан Кудуреттин түбөлүк бактыбызга ба-
гытталган адал жолу менен жуурулуша жашап, беш 
күндүк сынак дүйнөдөн ыйманыбызды бекем сактап 
өтүшүбүз кажет.  

Жогорудагы маселелер учурдун ачуу чындыгы 
болуп олтурат. Буларга кайдыгер мамиле жасоо му-
сулман баласына жарашпаган иш. Ислам жеке мага, 
же сизге гана таандык дин эмес! Жараткан Алла Таа-
ла бул динди баарыбызга, бүтүндөй адамзат урпагы-
на жөнөткөн. Ошондуктан баарыбыз бир жеңден кол, 
бир жакадан баш чыгарып, мусулмандардын ортосу-
на кое берилген «отторду» өчүрүүгө бар күчүбүз ме-
нен жанүрөп, мусулмандык биримдигибизди бекем 
сакташыбыз кажет. 

Жараткан Алла жалпыбызга жар болсун!

Асмаул-Хусна

«Ал-Басир» Алла Тааланын ысым-
сыпаттарынан бири болуп, «ааламдагы бүт 

нерсени көрүп туруучу» деген маанини туюн-
тат. Алла Таала бүт нерсени, ар кимдин ар бир 

ишин көрүп турат. Эч бир нерсе Жараткан 
Алланын назарынан четте калбайт. Ааламда 

Жараткан Алла көрбөй же укпай калган эч бир 
болумуш жок. 

Алла Таала жан-жаныбарлардын, адам-
жиндердин көрүү жөндөмүнө окшобогон, 
Өзүнө гана таандык көрүү жөндөмү менен 
көрөт. Адам баласы Алла Тааланын кандай 

көрөөрүн кыялына дагы келтире албайт. Алла 
Таала анын кыялынан толук кандуу түрдө 
сырткары турат.  Алла Таала адамга дагы 

көрүү жөндөмүн берген. Бирок анын көрүү 
жөндөмү чектелүү. Маселен, ал маңдайындагы 

дубалдын ары жагын көрө албайт. Ал эми 
Алла Тааланын көрүү жөндөмү чексиз жана 

кемчиликсиз. Ал бүт нерсени бир убакта 
көрүүгө кудуреттүү Зат. 

Жараткан Алланын бул ысым-сыпаты Ыйык 

АК БАШАТ казынасынан

Куранда 47 жолу эскерилет. Бул багытта Куран 
аяттарында:

 «Ал – кайда болсоңор да, силер менен 
бирге. жараткан Алла силердин жасап 
жаткан ар бир ишиңерди Көрүүчү» (Хадид 
сүрөсү, 4-аят)  «(Алар) үстүлөрүндө катарла-
шып, канаттарын жайып учкан чымчык-
тарды көргөн жокпу?! Аларды жалгыз гана  
мээримдүү (Жараткан Алла) кармап турат. 
чындыгында Ал бүт нерсени көрүп туруучу 
(Зат)!» (Мулк сүрөсү, 19-аят) делет. 

Ошондуктан пенде мына ушундай талаш-
сыз чындыктан кийин төмөндөгүдөй жыйын-
тык чыгарышы керек: көз адам баласына жа-
ратылган жандуу-жансыздын баары Жараткан 
Алланын бар жана бир экенин ачык-айкын 
түрдө айгинелеген өтө чоң далил болгондугу-
нан сабак алуу үчүн берилген. Андыктан адам 
баласы өзүнө ыроолонгон көздү Жараткан 
Алланын адал жолунун чегинде, т.а., арам нер-
селерге карек оодаруудан сактап, жакшылык 
иштер үчүн колдонушу кажет.  

Ал-Басир

Араб тилиндеги «Зулкарнайн» деген сөз 
«эки кылымдын ээси» деген маанини 
туюнтат. Дүйнөнүн Чыгышы менен Ба-
тышын басып өткөндүктөн жана Алла 

Таала нур менен караңгылыкты анын өкүмүнө берип 
койгондуктан «Зулкарнайн» деген атка конгон. 

Зулкарнайн (алейхиссалам) Азирети Нухтун 
уулу Яфастын урпактарынан болот. Бул даңазалуу 
инсандын өз аты – Искендер. Баяндамаларда Зулкар-
найндын  пайгамбар же олуя болгондугу тууралуу 
эки башка көз караш бар. 

Эскерте кетчү нерсе, азирети Зулкарнайнды 
Македониялык Искендер менен чаташтырбашыбыз 
керек. Тарыхый инсан катары таанылган Искендер 
Македонский б.з.ч. III кылымдарда  Македонияда 
дүйнөгө келген. Македонский эр жетип Аристотел-
ден дарс алгандан кийин Индустанга чейин жортуул 
жасаган өкүмдар болгон. А Искендер Зулкарнайн 
болсо Азирети Ибрахимдин доорунда жашап, ажыга 
аны менен чогуу барып, анын ак батасын алган. 

Азирети Зулкарнайн (алейхиссалам) соот жасап 
сатып, өз мээнети менен тиричилик кылган. Ал өз 
муктаждыгынан ашыгын кедей кембагалдарга кай-
рым кылууну салтка айланткан мээримдүү киши 
болгон. Көп жылдар бою каапырлар менен согуш-
кан. Алла Тааланын динин, тавхид акыйдасын жар 
кылып элге жайган.

зулКАрнАйнгА (АлейхиссАлАм) 
ыроолонгон ӨзгӨчӨ сАПАттАр

1. Алла Таала Зулкарнайнга эч бир инсанда кез-
дешпеген керемет күч берген. Ал Чыгыштан Батыш-
ка карай жүрүш жасап «Саду-Зулкарнай» деп атал-
ган өзүнүн чебин курган.

2. Булуттар жана башка табият күчтөрү  Зулкар-
найндын өкүмүнө берилген.

3. Жараткан Алла анын кудуретине кошуп илим 
берген. Ошентип ал, руханий жана материалдык 
өзгөчөлүктөргө ээ болгон.

4. Ага бири ак, экинчиси кара түстөгү эки му-
жизалык өзгөчөлүгү бар асаба берилген. Зулкар-
найн күндүзү жүрүш жасаганда кара түстүү аса-
баны аскеринин артына алганда колдун артын кою 
караңгылык каптап калчу экен. Ошентип, арттан 
кууган куугунчулар караңгыда жол таппай аргасыз-
дан башка жактарга тизгин бурушчу экен. Ал эми 
каапырларга караңгы түндө жүрүш жасаган кезде ак 
түстүү асабыны аскердин алды жагына көтөрттүрүп 
жүрчү. Бул асаба кудум күндүзгүдөй жарык берип, 
душманды жеңип алганга ийгиликтүү жагдайларды 
жаратчу экен.

5. Алла Таалага ишенип, акыретти кабылда-
ган Зулкарнайн (алейхиссалам) кол астындагы эли-
не адилетүү жана мээримдүү  өкүмдар болгон. 
Өзүнө караган элдерди башка падышалар сыяктуу 

Азирети 
зулКАрнАйн

Тавхид желегин Чыгыштан Батышка 
карай желбирете көтөргөн

алейхиссалам

Пайгамбарлар таржымалы

эзүүчү, оторчул саясаттан такыр оолак болуп, жамы 
калкка адил мамиле кылар эле. Элге көрсөткөн 
мээримдүүлүгү, иш билигилиги жана кыраакылыгы 
менен карамагындагы калкынын көңүлүнө көөнөрбөс 
урмат-сыйдын тактын кура алган зат болгон. 

6. Зулкарнайн (алейхиссалам) колу ачык, бере-
шен, пейли таза жана нары чыдамкай киши болгон. 
Башка өкүмдарлар сыңары байлыктын артынан чур-
кабаган, кайыр-садага берүүнү сүйгөн, кечиримдүү 
пенде болгон.

7. Оор басырыктуу, кеменгер, ачууга алдыр-
баган ак көңүл жан болгон экен. Жыргал турмуш 
өкүмдарлар үчүн эмес, эл үчүн болушу керек деген 
залкар пикирди  туу туткан инсан болгон.

тАвхидге чАКыруу үчүн жАсАлгАн 
жүрүштӨр

Зулкарнайн (алейхиссалам) Чыгыштан Батышка 
карай жасаган жүрүштөрү менен дөөлөтүнүн кыйы-
рын кеңейтип, өкүмдарлыгын кубаттандырган. Ал 
кайсы элге барбасын Алланын жалгыздыгын, дин-
дин буйруктарын ийкем тил менен даршан этип, 
нечелеген караңгы адамдардын жүрөгүнөн түнөк 
таап, нечелеген элдердин көңүлүн мээримдүүлүгү, 
адилеттүүлүгү менен багынтып, нечелеген тоңмоюн 
каапырлар менен кармашкан. 

«чындыгында, Биз зулкарнайнды жер 
жүзүндө чоң күчкө ээ кылдык. Ага ар бир иште 
жеңилдик бердик. Анан ал (оболу Батышка карай) 
жол тартты» (Кахф сүрөсү, 84- 85-аяттар).

Азирети Зулкарнайн (алейхиссалам) ар дайым 
адам баласын ыйманга, туура жолго чакырган. Ага 
моюн сунгандар чоң азаптан кутулушкан. Ал эми 
ыйман келтирбегендер жазаларын алышкан.

Азирети Зулкарнайн (алейхиссалам) тизгинди  
Батыштан Чыгышка карай бурду. 

«Андан сон ал кайра (Чыгышка карай) жол 
тартты. тээ күн чыгыша жетип барганда, анын 
(күндүн) бир коомдун үстүнө чыгып жатканын 
(көтөрүлүп жатканын) көрдү, Биз ал (коом) үчүн 
күндөн (сактана турган үй, кийим сыяктуу) бирер 
парда кылбаган элек» (Кахф сүрөсү, 89-90-аяттар).

Азирети Зулкарнайн (алейхиссалам) Батышка 
жүрүш жасаганда Атлантика океанына, кээ бир ба-
яндамаларда Кара деңизге чейин барган деп айтылат. 
Ошентип, ал деңиздин жээгинде туруп күн батып 
жаткан кыйырга көз салат. Бирок ошончолук чоң аа-
ламдын ичинде бул деңиз ага бир көз булак сыңары 
кичине көрүнөт. Мунарык тартып, туман каптап тур-
гансыган күн, деңиздин тээ кыйырында кудум ылай 
сууга батып бараткандай көрүнөт. 

Аятта баяндалган жээкти байырлаган элдин 
бир бөлүгү аптап кызып калган кезде деңизге түшсө, 
экинчи бөлүгү үңкүрлөргө корголонууга мажбур 
болуп, күндүн табы кайтып, батыш тарапка кылайа 

баштаганда элдин турмушу кайрадан өз нугу менен 
кете берчү экен. Зулкарнайн (алейхиссалам) ал коом-
ду да ак динге чакырган.

Зулкарнайн (алейхиссалам) эми бул жактан 
түштүк тарапка кайрылат. Жол улап нечен нечен 
суу кечип, нечен ой-тоону ашып, акыры бөтөн тилде 
сүйлөгөн чоочун элге тушугат. Алар менен тилмеч 
аркылуу сүйлөшөт. Анын бул сапары тууралуу Ку-
ранда мындайча баяндалат:

«Андан соң ал дагы жол тартты. (Жүрүп олту-
руп) эки тоонун ортосуна жетип келгенде, ал (то-
олордун артында) бир да сөздү түшүнбөй турган 
коомду учуратты» (Кахф сүрөсү, 92-93-аяттар).

Бул коом Азирети Зулкарнайнга Яжуж жана Ма-
жуж аттуу макулуктар тынчтыкты бузуп жатканын 
даттанышып, коргонуу үчүн алар келчү жолго кубат-
туу  тосмо куруп берүүнү өтүнүшөт. Элдин өтүнүчү 
аткарылып, Зулкарнайндын Тосмосу курулат. 

«Алар: - Эй, зулкарнайн, шек күмөнсүз, (ушул 
тоолордун артындагы) Яжуж жана мажуж (уруула-
ры) жер жүзүндө бузукулук кылуучулар. Биз сага 
бир (өлчөмдө) акы төлөсөк, биз менен алардын 
ортосуна бир тосмо куруп бересиңби? - дешти» 
(Кахф сүрөсү, 94-аят).

«Ал  айтты: - раббим мага берген (бийлик) 
силер бере тургандан артык. демек, силер мага 
(байлык менен эмес) күч-кубат жагынан жардам 
бергиле, мен алар менен силердин ортоңорго 
бир дубал (чеп) курайын. силер мага темир сы-
ныктарын алып келгиле. (Темир сыныктары чокчо 
үйүлүп) эки тоо менен барабар болгондо, (Зулкар-
найн:  - Барскан көөрүктөр менен) үйлөгүлө -  деди. 
Анан ал ээриткен соң мындай деди: - Ээритилген 
жез да алып келгиле, үстүнөн куямын. мындан 
ары бул (тосмонун) үстүнө чыгууга да, аны тешип 
өтүүгө да алардын кудурети жетпейт» (Кахф сүрөсү, 
95-96-97-аяттар).

«Бул жараткан Эгемдин мээрими. Эми качан  
жараткан Кудурет (Яжуж жана Мажуж чыгат деп) 
убада кылган убак келгенде (кыямат кирип келген 
убакта) өзү ал тосмону тептегиз кылып койот. жа-
раткан раббимдин убадасы чындык, - деди» (Кахф 
сүрөсү, 98-аят).

Зулкарнайндын чеби кытай сепилинен башка 
чеп. Аларды бири-бирине аралыштырбоо керек. Би-
рок ушул күнгө чейин ал чептин кайсы жерде экен-
диги тууралуу талаш-тартыштар жүрүп келет. Кыя-
маттын белгилеринин арасында ушул чептин урашы 
да айтылып келет. Демек, кыямат кайым болоорго 
жакын Зулкарнайндын чеби урап, Яжуж менен Ма-
жуж коому жер жүзүнө жайылып бузукулук жана 
зыянкечтик кыла баштайт. Алар ушунчалык көп бол-
гондуктан ааламдагы адамдар жана жиндер алардын 
ондон бирине араң тең келе алышат, башкача айткан-
да, дүйнөнүн ондон тогузун ошолор түзүп калышат. 
Бул чептин жыгылышы жана биз сөз кылып жаткан 

коомдордун бул жерден жер жүзүнө жайылышы Ку-
ранда мындайча айтылат: 

«Акырында Яжуж жана мажуж  (чеби) ачы-
лып, алар ар бир дөбөдөн чабуул коюп, каптап 
кирген кезде чыныгы убада кылынган кыямат 
жакындаган болот. Каапырлардын көздөрү ка-
тып: Эх, аттиң, биз мындайдан таптакыр кабар-
сыз элек. жок, биз өз жаныбызга жабыр кылуучу 
болдук- дешет» (Анбия сүрөсү, 96-аят).

Яжуж жАнА мАжуж Коому

Риваяттарга караганда, Яжуж менен Мажуж 
беттери жалпак, көздөрү жүлжүгүй, кодо бойлуу, 
кулактары шалпайган, көп сандагы тажаал эл көп 
болот. Кыямат жакындап калганда жер жүзүн кара 
чымындай каптап, тездик менен көбөйүшөт. Адам 
Ата менен Обо Энеден миллиарддаган инсандар мил-
лиондогон жылдар бою акырындык менен көбөйгөн 
болсо, булар тез арада төрөлүп, жайылышат. Бирок 
булардын азыркы турган дареги Жараткан Аллага 
гана белгилүү.

Учуру келгенде Зулкарнайн курган чеп урап, бул 
коом ааламды каптайт. Канчалык каптаганы менен 
Ыйык Мекке, Медина жана Куттуу Кудус аймагына 
кире алышпайт. Ушул Ыйык саналган үч аймактан 
башка бардык жерди каптап өтүшөт. Кирген жерде 
колуна урунган нерсени жеп, курутуп, ойронун чыга-
рып, илгерилей беришет. Чегиртке сыңары чөйрөгө 
оор зыянын тийгизет. Акырында ааламды чапчыгы-
сы келген алаамат коомду Алла Таалам Өзү талкалап 
жок кылат. 

иБАрАтКА жыК толгон үлгү Алчу 
иКАЯлАр

Азирети Зулкарнайн (алейхиссалам)  көз жумар 
убагы келген кезде минтип осуят айтып кеткен экен:

«-Мени таза жууп, кепинге орогула. Андан соң 
табытка салгыла. Эки колумду гана сыртка чыгарып 
койгула. Бейитке алып баратканда кызматкерлерим 

артымдан келишсин. Казыналарымды качырларга 
артып, жүктөп койгула. Менин канчалаган көп сан-
дагы байлыкка, мүлккө жана атак-даңкка ээ болго-
нумду туюнуп, бул дүйнөдөн акыртке эч нерсе албай 
куру кол кетип баратканымды элим көрсүн. Кыз-
маткерлеримдин да, байлыгымдын да бул дүйнөдө 
калып, мени менен кошо көрүстөнгө бара албаганын 
аңдасын. Бул убактылуу сынак дүйнөдө байлыкка, 
мал-мүлккө, атак-даңк, мансап-мартабага жана ал-
бетте напсиге эч качан алданышпасын!»

Айтканын айткандай кылып, шаанисин жасап, 
Улуу Жолбашчыны жерге беришет. Аалымдар бул 
осуятты мындайча чечмелейт:

Жол баштап, кол баштап, жүз түмөн аскерге 
башчылык кылып, Чыгыш менен Батышка ээлик 
кылдым. Эсеби билингеген кызматкерим, алды арты 
көрүнбөгөн жоокерлерим бар эле, баары буйругумду 
кыңк дебей аткарчу. Бут жете алган дүйнөнүн баары 
менин өкүмүмдө эле. Бул эле эмес, алтын, күмүш, 
асыл таш, каухар жана баалуу байлыка толтурулуу 
саны белгисиз казыналарым да бар эле. Бирок бу 
дүйнөдөгү байлык, мал-мүлктүн бири да түбөлүктүү 
эмес экен. Мына, баарыңар көрүп тургандай, аркы 
дүйнөгө куру кол баратам! Баары бул жалган дүйнөдө 
калды. Силерге айтарым: акыретиңердин жакшы 
акыбети үчүн талыкпастан ибадат кылып, адал иш-
терди жасап өткүлө!..»

Зулкарнайндын (алейхиссалам) Медина менен 
Дамасктын ортосундагы «Димматул-Жандал» деген 
жерде о дүйнөгө аттанганы, Мединанын жака белин-
деги «Тихама» тоолоруна көмүлгөндүгү риваяттарда 
айтылат.

Ага салам болсун!…

Алла Таала жүрөгүбүздү Өз ыраазылыгына жана 
Туура Жолуна туруктуу кылып, тайдыра көрбөсүн! 
Напсинин азгырыктарынан сактасын!..

Оомийин!!!

«Ал  айтты: - раббим мага берген 
(бийлик) силер бере тургандан артык. 
Демек, силер мага (байлык менен эмес) 

күч-кубат жагынан жардам бергиле, мен 
алар менен силердин ортоңорго бир 

дубал (чеп) курайын. Силер мага темир 
сыныктарын алып келгиле. (Темир 
сыныктары чокчо үйүлүп) эки тоо 

менен барабар болгондо, (Зулкарнайн:  
- Барскан көөрүктөр менен) үйлөгүлө 
-  деди. Анан ал ээриткен соң мындай 

деди: - Ээритилген жез да алып келгиле, 
үстүнөн куямын. Мындан ары бул 

(тосмонун) үстүнө чыгууга да, аны 
тешип өтүүгө да алардын кудурети 

жетпейт» 
(Кахф сүрөсү, 95-96-97-аяттар).

КУРАН – бул Алла Таала тарабынан 
жиберилген, Кудайы өкүм-

буйруктарды, эскертүүлөрдү, акыл-насааттарды 
жана башка көптөгөн хикматтарды камтыган, жаа-
мы адамзатты туура жолго чакырган ыйык КИТЕП1. 
КУРАН – момун-мусулманга түбөлүк бакыттын жо-
лун көргөзгөн, дартка дабаа жана ыйман келтирген-
дердин дилин тазарткан куттуу КИТЕП2. Курандын 
аяттары так жана түшүнүктүү3. Ал ак менен кара-
ны, адал менен арамды ачык-айкын түрдө ажыра-
тып берген4, мурда келген вахийлерди тастыктаган5, 
арап тилинде түшүрүлгөн кынтыксыз КИТЕП6. Ку-
рандын кайсы жагына карек оодарбайлы, кандай-
дыр бир кемчилик же бири-бирине карама-каршы 
келген нерсени кезиктирүү мүмкүн эмес7. Куран 

1.  Бакара сүрөсү, 185-аят; Анаам сүрөсү, 114-аят; Аараф сүрөсү, 2--аят; 
Анбия сүрөсү, 10-аят; Зумар сүрөсү, 1-аят; Ахкаф сүрөсү, 12-аят; Ибрахим 
сүрөсү, 52--аят.
2.  Нахл сүрөсү, 89-аят; Фуссилат сүрөсү, 44 -аят; Исра сүрөсү, 82-аят.
3.  Худ сүрөсү, 1-аят.
4.  Бакара сүрөсү, 185-аят.
5.  Аали Имран сүрөсү, 3-аят.
6.  Юсуф сүрөсү, 1-2-аяттар.
7.  Бакара сүрөсү, 2-аят.

поэзия эмес8, тескерисинче, адамдын акылын таң 
калтырган даанышман сырлар, сөз каймагы, нагыз 
нуска насааттар камтылган теңдеши жок баалуу 
КИТЕП9. КУРАН – бул Кыямат кайымга чейин оку-
ла турган, пайдаланыла турган эң ишенимдүү  жа-
падан жалгыз булак10. Өзгөргүс акыйкаттарды туу 
туткан Куран илим менен билимдин түгөнгүс бу-
лагы11. Ал акыйкатка, адилеттүүлүккө, тынчтыкка 
жана бактылуулукка суусаган адам баласын ар дай-
ым өзүнө чакырып келет. А Куранды болсо Азире-
ти Пайгамбарыбыз Мухаммад Мустафа (саллалла-
ху алейхи васаллам) Алла Тааладан вахий түрүндө 
алып, андагы буйрук-өкүмдөрдү эң оболу өзү баш 
болуп жүзөгө ашыруу менен үлгү болуп адамзатка 
жеткирген. Андыктан Пайгамбарыбызды (саллал-
лаху алейхи васаллам) Курандагы пакиза ахлактын 
үлгүсү деп айтууга толук негиз бар12.

8.  Таарик сүрөсү, 13-14-аяттар.
9.  Буруж сүрөсү, 21-аят; Юнус сүрөсү, 1-аят; Анаам сүрөсү, 155-аят; Вакиа 
сүрөсү, 77-аят.
10.  Хижр сүрөсү, 9-аят; Исра сүрөсү, 9-аят.
11.  Фуссилат сүрөсү, 41-42-аяттар; Кахф сүрөсү, 109-аят.
12.  Калам сүрөсү, 4-аят; Ахзаб сүрөсү, 21-аят.

Кадир Өзкөсе
Теология илимдеринин доктору

куран 
менен 
жашайлы
 курАн – бул кыямат кайымга чейин
 окула турган, пайдаланыла турган
 эң ишенимдүү  жападан жалгыз булак.
 Өзгөргүс акыйкаттарды туу туткан
 куран илим менен билимдин түгөнгүс
булагы

Багыт

Эгер Куран Пайгамбарыбызга жиберилбегенде, 
Исламдын туура жолу көрсөтүлбөгөндө бүгүн адамзат-
тын кандай абалда жашаарын элестетүү мүмкүн эме-
стир. Андыктан ар бирибиз  жүрөктөгү Аллага болгон 
ишенимди бекемдеп, Азирети Пайгамбарыбыздын Ку-
рандан азыктанган тунук ахлагын үлгү тутуп, жашоого 
дин Исламды толук сиңирүүгө жан үрөшүбүз керек13.

Момун-мусулманга шыпаалык касиетин жана 
берекесин чачкан Ыйык Куран14 Алланын ыраазылы-
гын көздөгөн жанга өзгөчө таасир берип, түбөлүктүү 
бак-таалайдын жолун көрсөтөт15. Куран тек гана дин-
ди алга сүрөгөн теологиялык китеп эмес. Ал тээ алму-
сактан тарта адамзаттын тарыхый чыйырын, аалам-
дагы нерселердин жаралуу феноменин жана иштөө 
жараянын чечмелеген өзгөргүс вахий. Курандын ар 
бир кайрылуусунун артында Жараткан Алланын 
ырайымы, мээрими жатканын унутта калтырбашы-
быз керек. Башкача айтканда, Курандагы буйруктар-
ды Алланын ыраазылыгы үчүн так аткарганга аракет 
жасасак, Жараткан Өзү колдойт. Чакырыкка кайды-
гер карагандарга Куран өз таасирин ачпайт, жөн гана 
кырааты менен окулган нерсе катары бир кулактан 
кирип, экинчи кулактан чыгып кете берет16.  

Адамзат Жаратканын тааныбай, эл ыймандан оо-
лактап, наадандык бүт дүйнөнү каптап бараткан учур-
да 610-жылдын куттуу Рамазан айында Ыйык Куран 
Күн сымал жарык чача ааламга көктөн төгүлүп турду.  
Курандын келиши менен жаркыган жаңы доор, жаңы 
жашоо башталды. Пайгамбар (саллаллаху алейхи ва-
саллам) ыйман келтирген жандарды караңгылыктан 
куткарып, туура жолго жылоолой баштады. Ислам-
дын ажайып тунук эреже-жоболору мусулмандар-
дын жашоосуна кирген сайын мурдатан салт катары 
коомдо орун алган ахлакка терс жоруктар өзүнөн-өзү 
жоюла баштады. Ошентип Курандын түшүшү менен 
ыйман келтирген мусулмандын жашоосу жагымдуу 
өзгөрүүлөрдүн кучагында калды, бардык жакшылык-
тын эшиги ачылып, жамандыкка чакырган кара каал-
галар четтен жабыла баштады. 610-жылдан бүгүнкү 
күнгө чейин Ыйык Куран адамзатты адилеттүүлүккө, 
акыйкатка, тазалыкка, тынчтыкка, биримдикке, 
ынтымак-ырашкерликке, кыскасын айтканда жалаң 
гана жакшылыкка чакырып келе жатат. Бирок андан 
бери нечен кылымдар өтсө да көптөр анын берекеси-
нен, кутунан пайдалана албай «аттиң» деген бойдон 
чын дүйнөгө көчтү. Келечекте бүт адамзат Курандан 
жаңы өмүр тапсын, Куран көрсөткөн жолдо ыйман 
менен жашап өтсүн деп тилек кылалы17.

Азирети Пайгамбарыбыз Куранга мындайча 
аныктама берген:

«Куран-и Карим – адамды ар түркүн каргашадан 
сактаган Кудай Тааланын сөзү. Анда силерден мурунку 

13.  Fahrettin Yıldız, Kur’ân Aydınlığında Hayatı Doğru Yaşamak, İşaret Yay., 
İstanbul 2001, s. 29-30.
14.  Исра сүрөсү, 82-аят.
15.  Юнус сүрөсү, 57-аят.
16.  Фуссилат сүрөсү, 41/44.
17.  Yıldız, Kur’ân Aydınlığında Hayatı Doğru Yaşamak, s. 112-115.

коомдордун кабары, кийинкилердин абалы, коомчулук-
та боло турган окуялардын өкүмдөрү маалымдалган. 
Ал ак менен караны как жарган пайдалуу Китеп. Андан 
баш тарткан азоону Кудай Таала азаптайт. Андан баш-
ка жолду издеген пенделерди Алла Таала адаштырат. Ал 
Алланын кубаттуу жиби, зикири-хакими жана эң туу-
ра жолу. Ага баш байлаган адам эч убакта бузук жолго 
баспайт, аны сүйлөгөн тилдер жаңылбайт. Окуган аа-
лым ага түк тойбойт. Көп ирет кайталангандыктан 
нукуралыгын эч убакта жоготпойт. Адампендени таң 
калтырган мужизалык өзгөчөлүктөрү эч түгөнбөйт. 
Жадагалса, аны уккан жиндер:

«… Биз чынында таң калтырган Куранды 
уктук18» дегенге аргасыз болгон. Ага таянып сүйлөгөн 
жандар ар дайым туура сүйлөшөт. Куранга таянып 
өкүм чыгаргандар адилеттүү иш алып барат. Аны жүзөгө 
ашыргандар баар табат. Курандагы акыл-насааттарга, 
буйрук-өкүмдөргө моюн сунууга чыкырылгандар Туура 
Жолду табышат»19.

18.  Жин сүрөсү, 1-аят
19.  Тирмизи, Фадаилул-Куран, 14; Дарими, Фадаилул-Куран, 1.

Адамзат Жаратканын 
тааныбай, эл ыймандан 

оолактап, наадандык бүт 
дүйнөнү каптап бараткан 

учурда 610-жылдын куттуу 
рамазан айында Ыйык куран 

күн сымал жарык чача ааламга 
көктөн төгүлүп турду.  
курандын келиши менен 

жаркыган жаңы доор, жаңы 
жашоо башталды.

Маселенин ток этер жерине келе турган болсок, 
Куран айрыкча, биз, адам баласы үчүн, бизди түбөлүк 
бакытка жеткирүү үчүн түшүрүлгөн. Куран адамзаа-
даны өзүн окууга, аяттардын маани-маңызы тууралуу 
терең ой-жүгүртүүгө чакырат20. Алланын ыраазы-
лыгын көздөп, анын маанисине ой жүргүртүү менен  
окугандардын ыйманы күчөйөт. Ыйманы күчтүү ин-
сан пайдалуулугуна чын көңүлдөн ишенип Курандын 
негизинде жашап, андагы буйруктарды аткарууга ара-
кет кылган сайын чыныгы момун мусулмандык сапат 
бүчүр байлап тамырын жаят. Андыктан ар бир му-
сулман баласы оболу «Куран деги эмне деген китеп, 
башка китептерден анын кандай өзгөчөлүгү бар, эмне 
үчүн, кантип окуу керек» деген суроолордун жообун 
изилдеп, билип алышы зарыл. Ошону менен катар 
Курандагы Алланын буйруктарын так аткарганга 
көнүү үчүн напси менен күрөшүү керек. Бул маселеге 
кошкөңүл карап, напсинин 
жетегине кирип кетүү Ис-
ламды этибарга албоо де-
генге жатат. Башта айтыл-
гандай, Курандын эмне 
деген китеп экенин билбей 
туруп, роман окугандай 
жөн гана көз жүгүртүп 
кою менен адам сооптон 
да, анын берекесинен да 
пайда ала албайт.

Куран Ислам дининин 
жаны болсо, сүннөт анын 
денеси, кыймылы. Ошол 
себептен Ислам дини өтө 
прогрессивдүү дин. Ис-
лам – бул адамзаттын эки 
дүйнөлүк бактылуулугу 
үчүн гана ыроолонгон, 
эч бир нерсеге алмаш-
кыс, ордун толтура турган 
теңдеши жок жашоонун 
эң мыкты жолу. Анык му-
сулман динге абдан маа-
ни берет, Ислам жолунда 
жашап өткөнгө бүт күчүн 
жумшайт. Куранда буй-
рулуп, сүннөт аркылуу 
тастыкталган бул улуу жолдо жүрүүнүн эң сонун 
үлгүсүн сахабалардын жашоосунан көрүүгө болот. 
Сахаба деп аталган ардактуу муун Ыйык Курандын 
кандай түрдө, эмне себептен түшүрүлгөнүнө өз көзү 
менен күбө болушкан, ошондой эле Исламды жа-
шоого киргизүүнүн жол-жобосун Пайгамбарыбыз-
дын (саллаллаху алейхи васаллам) жеке көзөмөлүндө 
үйрөнүшкөн. Мусулман болуу кооптуулукту жара-
тып, өмүргө коркунуч туудуруп жаткан кыйын мез-
гилде Алланын буйругуна баш ийип, Исламды кабыл 
алуу менен чоң тобокелге барышкан. Ислам динин та-
ануу, түшүнүү, маани берүү, жашоого сиңирүү жаа-
20.  Камар сүрөсү, 17-аят; Мухаммад сүрөсү, 24-аят; Муззаммил сүрөсү, 
20-аят.

тында кийинки урпактарга үлгү болгон сахабалардын 
тоо көтөргүс эмгегинен бүгүнкү доордун ар бир ко-
ногу өзүнө сабак алышы керек. Адамзат тарыхындагы 
эң чоң бурулушту жасаган шерлердин ар бир ишине 
маани беришибиз керек. Сахабалар Ислам жолунда 
толук кандуу  жашап өткөнү үчүн Жараткан Алланын 
алкышына, Пайгамбарыбыздын «Сахабаларым менин 
жылдыздарым!» деген мактоосуна татып, кылымдар-
ды нурга бөлөгөн үлкөн маданиятты түптөп кетиш-
кен. Ошол себептен Курандын негизин жана идея-
ларын жашоого сиңирүүнүн жападан жалгыз жолу 
сахабалар сымал динибизге бек болууда жатат21.

Куран – бул жашоонун картасы, Алланын каа-
рынан, азабынан, тозоктон кутулуунун жол-жобосу. 
Куран – татыктуу жашоого адам сымал көз ачууга, 
тирилүүгө чакырык. Куран бизди Алланын жал-
гыздыгын даңазалоого, Аллага гана ибадат кылууга, 

илимге, өркүндөөгө, акый-
катка, такыбаалыкка, адеп-
ахлакка, эл-журтка кызмат 
кылууга, тынчтыкка, бирим-
дикке, тазалыкка жана су-
луулукка чакырат. Куран 
– бул тарыхтын нары катаал, 
нары татаал сынынан шыр 
өтүп, нечен доорлордон бери 
өзүнүн тазалыгын сактап, 
адамдын аң-сезимин агартып, 
жан дүйнөсүн аруулап, оку-
ган сайын окугуңду келтирип 
көңүлгө бейпилдик тартуула-
ган, мазмунуна терең сүңгүгөн 
сайын акыйкаттар оргушта-
ган, жашоого сиңирген сайын 
адамдык сапатыбызды көрккө 
бөлөгөн, мейли жекече бол-
сун, мейли коомчулукка 
тиешелүү болсун, ар кандай 
жагдайларда эң таза, эң мык-
ты жолду көрсөткөн Алланын 
ак СӨЗҮ.

Жыйынтыктап айта тур-
ган болсок, Куранды окуунун 
өзү сооптуу ибадат болуп 

саналат. Окуганда да Алладан эми гана түшүп жат-
кандай сезим менен  бериле, эргип окуу кажет. Ар 
бир аяттагы катылып жаткан акыйкатты, дааныш-
ман сырды түшүнсөм деген ышкы менен окуу зарыл. 
Напсимди теске салып Жараткан Алла ыраазы бол-
гудай ахлактуу болсом экен деген ниет менен окуган 
болсок, ар түрдүү рухий дарттардан арылган болоор 
элек. Куранга бүткүл туюмубуз менен, рухубуздун 
бардык катмары менен жана дене-турпатыбыздагы 
бардык клеткалар менен берилсек, шексиз ал бизге 
анык маанисин ачып берет. Башкача айтканда, Куран 
окууга өзүн психологиялык, моралдык жактан даяр-
даган адам гана рухий өңүттөн таасир ала алат.        

21.  Yıldız, Kur’ân Aydınlığında Hayatı Doğru Yaşamak, s. 44.

Оо, момундардын энеси кутман энем! 
Сенин кайсы артыкчылыгыңды, кайсы 
асыл сапатыңды айтаарымды билбей 
турам. Адамзаттын сокурлашып ба-

раткан көөдөн көзү ачылсын үчүн сенин кайсы изги 
сапатыңа басым жасаарымды билбей алдастап турам.

Сен Алланын ардактуу Элчисинин эң жакыны, 
көрөөр көзү жана билимге умтулгандыгың менен 
анын сүйүүсүнө арзыган аруу жансың.

Күндөрдүн биринде Амр бин Ас Пайгамбары-
бызга суроо салат: - Оо, Алланын Элчиси, сен кимди 
абдан жакшы көрөсүң?

Пайгамбар (саллаллаху алейхи васаллам): 

- Аишаны – деп жооп берет. 

 - Эркектерден кимди жакшы көрөсүң?

- Эркектерден Аишанын атасын – деп Алланын 
Элчиси (саллаллаху алейхи васаллам сүйүүдөгү оо-
палуулугун тастыктаган.

Алланын Элчиси «Динибиздин үчтөн бир 
бөлүгүн Аишадан үйрөнгүлө» деп айтуу менен кут-
ман эненин динге болгон дилгирлигин, ыкласманды-
гын, такыбаалыгын жана Алланын ыраазылыгына та-

Азирети АИША 
(Алла ага ыраазы болсун)

Аиша Мемдухоглу

тыктуу пенде экендигин айтып кеткен. Ошондой эле 
Пайгамбарыбыз: «Аиша жөнүндө ага жарашпаган 
жагымсыз нерселерди айтып менин капа кылбагыла! 
Анткени Аишанын жанында турганымда мага Жа-
браил (алейхис салам) келген» деп энебиздин Алла-
нын даргөйүндө мартабасы бийик экендигин башка 
жубайларына эскерткен.

Пайгамбарыбыздын жубайларынын ичинен 
Аиша энебиз өзүнүн илимдүүлүгү, зиректиги менен 
алдыга суурулуп чыккан. Ислам шариятындагы (укук-
ка) көптөгөн маселелерге далил боло ала турган бир 
канча маалыматтары жана фатвалары менен аялзаты-
нан укукчулукка көч баштаган да Аиша энебиз эле. 

Азирети Аиша Ислам динин толук бойдон Ази-
рети Пайгамбардын жеке өзүнөн үйрөнгөн. Ошол 
эле маалда Алла Элчисинин үй-бүлөлүк турмушуна 
тиешелүү көп маалыматтын үммөткө мурас катары 
калышына Пайгамбардын үйүнүн куту болгон Ази-
рети Аишанын ролу чоң болгон.

Азирети Айша улуу көчтөн сегиз жыл илгери, 
тагыраак айтканда 614-жылы Меккеде мусулман 
үй-бүлөдө жарык дүйнөгө келген. Атасы Абу Бакир 
Сыддык, ал эми энеси Умму Румман бинти Аамир 
аттуу ардактуу сахабалардан болгон. 

Алланын Элчиси «Динибиздин үчтөн бир бөлүгүн 
Аишадан үйрөнгүлө» деп айтуу менен кутман 
эненин динге болгон дилгирлигин, ыкласмандыгын, 
такыбаалыгын жана Алланын ыраазылыгына 
татыктуу пенде экендигин айтып кеткен.

Кутман сахаба

Бардар үй-бүлөдө жашаган Аиша (Алла ага 
ыраазы болсун) Пайгамбарыбыз (саллаллаху алейхи 
васаллам) менен тогуз жыл чогуу жашаган. Азирети 
Аиша Пайгамбарыбыз (саллаллаху алейхи васаллам) 
менен көптөгөн кыйынчылыкты, жокчулукту баштан 
кечирген. Үйүндө жегенге эч нерсеси калбаган күндөр 
да өткөн. Бирок Аиша бул көйгөйлөр тууралуу Пай-
гамбарыбызга эч убакта даттанган эмес. Тескерисин-
че, сүйүктүү жолдошун капа кыла турган нерселерди 
айтпоого аракет кылып, Ислам динин үйрөнүүгө жана 
аны менен жашоого умтулуп, ар дайым Пайгамбары-
быздын айткан куттуу сөздөрүн кунт коюп угуп, жат-
тап алчу. Түшүнө албаган маселелерди дароо сурай 
турган. Анын диний маселелерге болгон ынтаасы жо-
гору болгондуктан Алланын элчиси ага өзгөчө мами-
ле жасаган. Аны ар дайым илим алууга үгүттөй тур-
ган. Айша (Алла ага ыраазы болсун) мүмкүнчүлүктөн 
пайдаланып Пайгамбарыбыздан көп суроо сурап, Ис-
ламды жетик үйрөнүүгө аракет кылган. 

Учурунда Азирети Аишага айрым бир кара 
өзгөйлөр тарабынан жалган жалаа да жабылган. Бул 
окуя Ислам тарыхында «ифк окуясы» деген аталыш 
менен жалпы мусулман дүйнөсүнө маалым. Алланын 
Элчиси (саллаллаху алейхи васаллам) Бани Мусталык 
казатына баратканда жанына Аиша энебизди да алып 
алат. Казаттан кайтып келатып кол токтогон жерде 
абийири тунук энебиз муктаждыктан улам даарат 
алуу үчүн элден оолак пааналап басат. Мойнундагы 
мончогун жоготуп алып, аны издөө үчүн көпкө алак-
сып калат. Дал ошол маалда тыныгуудагы кол жүрүп 
кетет. Азирети Аиша кошуундун аркасынан түшүп 

жоголуп кеткенден көрө, ошол жерде күтүүнү эп 
көрөт.  Сапардан абдан чарчагандыктан отурган же-
ринде көзү илинип кетет. Ал учурда кошуундан кал-
гандарды алып баруу үчүн атайын жооптуу адамдар 
дайындала турган. Мында бул озуйпаны аркалаган 
Савфан  бин Муаттал Азирети Аишаны көрүп:

«...Биз Аллага таандыкпыз, кайра Ага кайта-
быз...» (Бакара, 156) – деген аятты окуп ойготот. Савфан 
бир да сөз сүйлөбөй төөнү чөктүрөт. Азирети Аиша 
(Алла ага ыраазы болсун) төөгө минет. Түшкө маал 
кошуунга жетип келишет. Муну көргөн эки жүздүү 
караөзгөйлөрдүн чырагына май таамп, ооздоруна 
келген жалган жалааларды чыгара баштайт. 

Бул окуя баарыдан да Алланын акыркы Элчисине 
өтө оор тийет. Бу окуядан кийин ал үйүнөн көп сыртка 
чыгалбай, элдин жүзүн карай албас болот. Бул жаатта 
атайын изилдөө жүргүзөт. Азирети Аишанын күнөөкөр 
болгонуна кыпындай да белги, себеп жок эле.    

Окуяны эң акыркылардан болуп Аиша (Алла ага 
ыраазы болсун)  угат. Мындай оор жалааны угаар за-
мат апкаарып калтаарып калат. Эл арасына шамал-
дай жайылган жалааны үйүнөн укканда өзүн жоготуп 
кое жаздайт.   Өзүнө жагымсыз жалаа жабылганын 
уккан кайран эне Мединага кайтаары менен ооруп 
калып бир ай төшөккө жатып калат. Күн сайын эл 
арасында жүрүп жаткан түрдүү миш-миштерди 
угуп жаны чыдабай Энеси Умму Румандан сурайт:

- Энеке, бу эл арасында эмне деген жалган сөздөр 
айтылып жатат? Ким күнөөлүү буга?

учурунда Азирети Аишага айрым 
бир кара өзгөйлөр тарабынан жалган 
жалаа да жабылган. Бул окуя Ислам 

тарыхында «ифк окуясы» деген 
аталыш менен жалпы мусулман 

дүйнөсүнө маалым.

- Кызым, бул нерселерге көп кайгыра бербе. Сен 
өз саламаттыгыңды ойло. Кудайга ант, сен сыяктуу бир 
нече күндөшү бар сулуу, ардактуу күйөсүнүн сүйүктүү 
жары болгон пакиза инсандардын мындай жалган жа-
лаа, куру дооматка дуушар болушу турган иш- дейт. 

Алланын Элчиси (саллаллаху алейхи васаллам) 
мушриктердин жалаасына ишенгиси келбей айрым 
сахабаларынан Аиша тууралуу сурайт. Сахабалар 
болсо: «Аиша жөнүндө жакшылыктан башка эч нер-
се билбейбиз!» дешет.

Ошондой болсо да Аиша энебиз менен 
сүйлөшкүсү келет. Абу Бакирдин үйүнө барып 
өмүрлүк жарына:

-Эй, Аиша! Сен жөнүндө мага сөздөр келип жатат. 
Эгер күнөөң жок болсо,  Алла сени таза чыгарат -дейт.

Алла Элчисинин да жалган жалаадан түйшөлүп 
турганын байкаган сезимтал Азирети Аиша:

- Кудайга ант силер эл оозундагы ушак-айыңды 
угуп, ишенген өңдүүсүңөр. Азыр менин күнөөм жок 
десем да баарыбир силер буга ишенбейсиңер. Бирок 
Алла Таала менин күнөөсүз экенимди эң жакшы би-
лет. Аллага ант болсун, бир туугандар Жусуптун жал-
ган канга бойолгон көйнөгүн алып келишкенде Жа-
кып (алейхис салам) аларга: «-Жок, ээнбаш напсиңер 
силерге бул ишти сүйкүмдүү кылып көрсөтүп, кутум-
дукка түртүптүр. Арга жок, мындан ары менин ишим 
сабыр гана. Силер айткан сөздү Кудайга койдум!» де-
ген эле. Жалганга жаны сыздаган Жакып пайгамбар 
сымал ошол сөздү айткандан башка менде арга жок.

Кайнатасы Абу Бакир сыддыктын үйүнөн 
чыга электе  Пайгамбарыбызга (саллаллаху алейхи 
васаллам) Алланын вахийи (билдирүүсү) келет (Нур 
сүрөсүнүн 11-21-аяттары).

Алла Элчисинин сумсайган жүзүн заматта жыл-
маю чайып Аиша энебизге сүйүнчүлөйт:

- Аиша, Алла Таалага шүгүр кыл! Ал сенин таза 
экениңди тастыктады.

Энеси кубанганынан кызына кайрылат:

-Кызым, турагой ордуңдан. Алланын Элчисине 
ыраазылыгыңды билдир.

Кубанычтуу кабарды уккан Азирети Аиша үнү 
каргылдана:

-Жок, мен жалгыз Жараткан Аллага гана алкыш 
айтам - дейт.

Алла Таала Азирети Аишаны мындай оор сыноого 
кириптер кылуу менен бирге момун-мусулмандарга 
олуттуу укуктук маселенин өкүмдөрүн, бир нече ах-
лактык эрежелерди билдирген. 

Азирети Аиша Пайгамбарыбыздын (саллал-
лаху алейхи васаллам) көзү өткөндөн кийин кырк 
жети жыл жашаган. Ал 66 жаш курагында мусулман 
жылсанагы боюнча 57-жылы Рамазан айынын он же-
тисинде одүйнө салган. Алла Таала жаткан жерин 
жайлуу, топурагын торко кылып, жанын жаннаттан 
кылсын! Алла ага ыраазы болсун! 

 

...кудайга ант! Силер эл оозундагы ушак-
айыңды угуп, ишенген өңдүүсүңөр. Азыр 

менин күнөөм жок десем да баары бир 
силер буга ишенбейсиңер. Бирок Алла 

Таала менин күнөөсүз экенимди эң жакшы 
билет...

Пендезат үчүн Жарат-
кан Кудайды таанып, 
Ага жан көңүлдөн кул-

чулук кылуудан өткөн бакыт жок. 
Ал эми Кудайды тааныбай, динди 
жээригенден өткөн бактысыздык 
болбос. Кудай Тааланын алдында 
кимдин мартабасы бийик болсо, 
ал ыймандын баалуулугун өз уба-
гында сезип, жүрөктү ыйманга су-
гарып, пенделик парзын татыктуу 
өтөгөнү себептүү ошол мартабага 
жеткен. Жараткандын ыраазылы-
гынан куру калган таалайсыздар 
болсо, кадам сайын шайтандын 
изи менен жүргөндүктөн кордо-
луп жек көрүндүгө айланышкан. 

Анткени тарыхтын өчкүс ба-
рактарында туура жолго чакырган, 
Алланын чакырыгына тоң моюн-
дук кылган, акыйкат динге каршы 
чыгып, динди жыгууга, жоюуга 
аракет кылган жана мындан баш-
ка Куран аяттарын өз туюмуна, өз 
кызыкчылыгына жараша чечмеле-
ген жандардын аянычтуу акыбетин 
даңазалаган мисалдар ого эле көп. 
Анда эмесе, ушул жагдайдагы бир 
мисалга чогуу назар салалы. Бул 
окуяны Анас бин Малик (Алла ага 
ыраазы болсун)  айтып калтырган:

«Нажжардан тарагандардын 
ичинде бир христиан бар эле. Бул 

киши күндөрдүн биринде мусул-
ман болот. Бакара жана Аали Им-
ран сүрөлөрүн жаттайт. Пайгам-
барыбызга катчы болуп кызмат 
кылганга да үлгүрөт. Тилекке кар-
шы, бул таалайсыз адам Ислам-
ды чанып кайрадан христиан ди-
нине кайтат. Бул адам андан соң: 
«-Мухаммад эч нерсени билбейт, 
болгону мен жазып берген нер-
селерди гана айтып жүрөт» деп 
жалган жалаа жаап, өзүнүн эки 
жүздүүлүгүн тастыктайт. 

Караңгы түндө кара таштын 
үстүндө басып бараткан кара ку-
мурсканын кадамынан бери көрүп, 

Түбөлүк 
бакыттын жолу 

Осман Нури Топбаш

Ыйман сабагы

билип турган Алла Таала акыйкат 
динге, Өзүнүн сүйүктүү Элчисине 
акаарат келтирген бул каапырдын 
(жалган жаалаа жапканы жана 
адепсиз жоругу үчүн) өлүмгө ки-
риптер кылат. Христиандар сөөктү 
жерге беришет. Мунун эртеси аны 
жер албай, сыртка чыгарып салга-
нына көпчүлүк күбө болот. Окуя-
ны көргөн христиандар: - Муну 
Мухаммад менен мусулмандар 
эле кылды. Биздин диндешибиз 
мусулманчылыкты таштап, кайра 
өзүбүздүн динибизге кайтканы 
үчүн алар ушул ишке барышты, - 
деп куру доомат кылышат. 

Бул иштин тереңинде жаткан 
акыйкатты аңдабаган христиандар 
көрдү мурункудан тереңирээк ка-
зып диндешин экинчи ирет жерге 
жашырышат. Ошого карабай дин-
безерди жер экинчи ирет кайра чы-
гарып салат. Христиандар күнөөнү 
дагы мусулмандарга оодарат. Би-
рок бул ирет болушунча аракет кы-
лып көрдү өтө терең казып адамды 
кайрадан көмүшөт. Таңдан барып 
көрүстөндөн кабар алган христиан-
дар каапырды жер көмкөрөсүнөн 
сыртка чыгарып салганын көрүп, 
бул адамдын колунан келбей тур-
ган иш экенине ынанышат да, кол 
шилтеп салып  туш тарапка басып 
кетишет (Бухарий, Манакиб, 25; Муслим, 
Мунафикун, 14).

Бул окуя тууралуу Ахмад бин 
Ханбал буларды кошумчалаган:

(Анас бин Маликтин баянда-
масынын уландысында мындай 
деп айтылат. Исламды чанып, 
Пайгамбарга жалаа жапкан адам-
дын өлгөнүн уккан Алла Элчиси 
(саллаллаху алейхи васаллам): « 
- Көрөсүңөр, жер албайт аны!» деп 
айткан экен.

Ошондо өгөй атам Абу Талха 
көрүстөнгө барып аны жер чы-
гарып салганын көрүптүр. Ызы-
чууга түшүп жаткандардын бири-
нен кейиштүү абалда жаткан өлүк 
тууралуу сураганда, ал мындай 
дептир: - Биз бул адамды бир нече 
жолу көмдүк. Өкүнүчтүүсү, муну 
жер алган жок, кайра-кайра чы-
гарып салды. Эми арга жок, эмне 
кылаарыбызды билбей деле кал-
дык (Ахмад, III, 120). 

Мынакей, Исламдай улуу баа-
луулуктун баркын билбей ак динге 
кыянаттык кылганы аз келгенсип, 
адамдарды динден суутканга ара-
кеттенген пенденин алган ары кай-
гылуу, ары ибараттуу  жазасы. Бул 
икая кыяматка чейин сабак болсун 
деген максатта муундан муунга ай-
тылып кете берет.

Дин, адеп-ахлак чийининен 
чыгып, өзү каалагандай жашаган-
га аракет кылгандарды  жогору-
дагы окуядан маалым болгондой, 
мейли ал адам болсун, мейли бир 
коом болсун, Кудайдын каарынан, 
Анын жазасынан эч ким сактап 
кала албайт.

Жаратканды чанган каапыр 
Намрут, Фараон жана булар сы-
мал өзүн кудай сезген неченде-
ген көрпенделер элдин каргышы, 
кусуру жетип, наалатка калып 
акыр аягында адамдык касиеттен 
кетип, шерменде болгон абалда 
токсон тогуз тамыры токсон тогуз 
жеринен үзүлгөндөй кыйналып-
кысталып жан беришкен.

Жер жүзү мындай ыпластар-
дан тазаланганда заалымдардын 
кордугунан азап тартып, жапа чек-
кен жүз миңдеген жандар майрам 
күндөгүдөй кубанышкан. 

Алла Таала тээ Адам Атанын 
доорунан бери «канткенде адам 
туура жолдо жашайт, канткенде 
инсандык касиетти өнүктүрүп 
таза өмүр кечирип чоң сынактан 
ийгиликтүү өтөт» деген суроо-
нун жообун, жол-жобосун пай-
гамбарлары, китептери аркылуу 
таасым билдирген. Бул өңүттөн 
алып караганда, Мухаммад Пай-
гамбардын үммөтүнүн насиби 
чындап зор экен. Анткени бизге 
ааламга ырайымдуулуктун була-
гы катары жиберилген Азирети 
Мухаммад (саллаллаху алейхи 
васаллам) жана анын жүрөгү ар-
кылуу өткөн ыйык Куран тартуу 
кылынган.

Курани Карим – адамды 
акыйкатка, тунук ахлакка, Жа-
раткандын ыраазылыгын табууга, 
түбөлүк бакытка чакырган наса-
аттар, буйрук-өкүмдөр жыйнагы. 
Курани Карим жараланган жан 
дүйнөгө шыпаа тартуулаган, мак-

«Жүрөк Алла Тааланы 
даңазалап зикир кылуу 

менен гана бейпилдикке 
жетет!» 

(Раад сүрөсү, 28-аят).

Алла Таала тээ Адам 
Атанын доорунан 

бери «канткенде адам 
туура жолдо жашайт, 
канткенде инсандык 
касиетти өнүктүрүп 

таза өмүр кечирип чоң 
сынактан ийгиликтүү 
өтөт» деген суроонун 
жообун, жол-жобосун 

пайгамбарлары, 
китептери аркылуу 
таасым билдирген.

сатсыз каңгыган өмүрлөргө туура 
багыт көрсөткөн Алланын Сөзү 
жана инсанды орошон ойлорго 
жетелеген чексиз мейкиндик. Ку-
ран жер менен асмандын маани-
маңызын айкындаткан чыныгы 
дүйнө тааным. Жан дүйнөнү той-
гузган рухий кенч. 

Тарых өзү күбө, нечендеген 
адамдар, үй-бүлөлөр жана элдер 
Жараткандын аманаты саналган 
Куранга сый-урмат көрсөткөнү 
үчүн жакшылыкка, берекеге карк 
болушкан. Акындар: «Курансыз 
өмүр кунарсыз...» деп акыйкаты 
даршан этишкени сыңары, Ку-
ранга, андагы Алланын буйрукта-
рына кайдыгер карап, напсинин 
каалоосуна жараша жыйынтыгы 
куурал болгон убактылуу жыр-
галдын артынан сая кууп өмүрдү 
текке кетирүү өз түбөлүгүңдү 
тозокко, жамандыкка кыйган ме-
нен барабар эмеспи. Бул жашоо-
до Куранга жасалган кайдыгер 
мамиледен өткөн жаңылыштык 
жок. Анткени кайдыгер мамиле 
адамдын ички дүйнөсүн жакыр-
га айлантып, караңгы туңгуюкка 
кептейт. 

Ыйык Куран – Алла Таала-
ны эске салган баа жеткис белек. 
Куранды ыйык деп эсептеп, ошо 
ыйыктыгына жараша ага маани 
берип, сый көрсөтүү пенденин та-
кыбаалыгынан кабар берет. Аятта 
мындай деп буйрулат:

«Кимде-ким Алланын белги-
лерине таазим кылса, бул албет-
те жүрөктүн такыбаалыгынын 
далили» (Хаж сүрөсү, 32-аят).

Ошол себептен Жараткан 
Алланы тааныган жана Аны чын-
дап сүйгөн ар бир инсандын 
көңүлүндө Курандын өзгөчө орду 
болушу керек. 

Алланын сүйүктүү пенде-
лери үчүн Куран ой ааламынын 
тереңине чакырган чоң каалга. 
Ошол себептен аалым-олуялар 
Курандагы ар бир сөздөн, жада-
галса, ар бир тамгасынан түркүн 
сырларга күбө болушкан. Алар ар 
дайым бардык илимдер, жазыл-
ган, басылган бардык чыгармалар 
Курандын нурунан азыктанганын 
айтып келишкен. 

Ыйык Куран – Алла Тааланын 
момун-мусулманга ыроологон 
шыпаасы, дабаасы жана ырайы-
мы. «Биз Куранды момундарга 
шыпаа, мээримдүүлүк (болсун) 
үчүн жөнөттүк, а каапырлар 
үчүн зыянды гана арттырат» 
(Исра сүрөсү, 82-аят).

Мындай даңазалуу ыйык Ки-
тептин маанисин колдон кели-
шинче түшүнгөнгө аракет кылып, 
үйрөнүп, үйрөтүү пенделик пар-
зыбыз, ошондой эле Алла берген 
ыймандын талабы. Ошол себептен 
Курандын маанилерине терең ой-
жүгүртүп, андагы акыйкаттарды 
аңдап, көөдөндү Курандын таасири 
менен толтурганга аракет кылалы. 

Пайгамбарыбыз (саллаллаху 
алейхи васаллам) куттуу хадисте-
ринин биринде  мындай эскер-
түүнү айткан:

«Окууга кызыккан каарылар 
көбөйгөн бир заман келет. Бул учур-

да факихтер (шарият илимин алган 
такыбаалар) азаят. Натыйжасында 
илим качат. Андан ары окулган нер-
се көмөкөйдөн ары кетпей турган 
дагы бир (кейиштүү) заман келет...» 
(Хаким, Мустадрак, V, 504).

Тилекке каршы, бүгүн Ку-
рандын береке-кутуна муктаждык 
өтө жогору болуп турган учурда 
дүйнөнүн кээ бир өлкөлөрүндө 
айрым бир аалым сөрөйлөр Ку-
ранды дааратсыз окуганга жана 
окутканга уруксат (фатва) берип 
жатканы өкүнүчтүү. Аныгында 
төрт негизги акыйкат мазхап-
тын бирдиктүү өкүмүндө Куран-
га дааратсыз кол тийгизүү арам 
деп эсептелинет. 1430 жылдан 
бери бардык Ислам укукчулары 
тарабынан «Куранды дааратсыз 
кармаганга болбойт» деген өкүм 
«ижма» катары ишке ашырылып 
келе жаткан.

Тирмизий бул жаатта Пай-
гамбарыбыздын төмөнкү (хасан) 
хадисин далил көрсөтөт: «Этек 
кири келген аялга да, жунуп абалдагы 
эркекке да Куран окуганга болбойт» 
(Тирмизий, Тахарат, 98/131).

Куран тууралуу Пайгамбар-
ыбыздын дагы көп хадистери бар:

«Тазалангандардан башка бир 
дагы адам Куранга кол тийгизбесин!» 
(Хаким, I, 533/1447).

«Куранды тазалангандар гана 
кармаса болот»  (Муваттаа, Куран, 1).

Аятка назар сала турган болсок:

«Ант этем! силерге ушун-
дай бир Китеп берилди, бийик 
мартабаңар, баа-баркыңардын 
баары анда (Куранда) катылган. 
дале акыл калчабайсыңарбы?!» 
деп эскертүү берилет (Анбия сүрөсү, 
10-аят).

оо, жараткан Алла таа-
лам! жүрөгүбүздү Куран жана 
сүннөт менен тазартып, нур-
га толтура көр... ыйык Куран-
га жарашыктуу деңгээлде сый 
көрсөтүүнү жана ага амал кы-
луу менен катар Курандагы 
даанышман сырларды түшүнө 
билүүнү баарыбызга насип 
кыла көр...

Аамийн!...

Куран тууралуу 
Пайгамбарыбыз мындай 

деген:

«Тазалангандардан башка 
бир дагы адам Куранга кол 

тийгизбесин!» 
(Хаким, I, 533/1447).

«Куранды тазалангандар 
гана кармаса болот»  

(Муваттаа, Куран, 1).

- Фархат мырза Ак Башаттын төр маеги-
не кош келипсиз. кыргызстанда куран жаттоо, 
т.а. каарылык кайсы учуларда башталган жана 
мунун өнүгүү доору кайсы учурларга таандык?

- Мээримдүү жана Ырайымдуу Алла Тааланын 
ысмы менен баштаймын. Сурооңузга жооп берерден 
алдын бир нерсени айтып коюшум керек, сиздердин 
кажыбас кайратыңыздар менен чыгып жаткан Ак Ба-
шат журналы Кыргызстандагы  мусулман журтчулу-
гу үчүн абдан пайдалуу элдик журнал экендигинде 
шек жок. Муну айтканымдын себеби, эл менен бол-
гон жолугушууларыбызда окурмандардын өз оозу-

Маек курган
Акылбек Халбеков

нан Ак Башат тууралуу жагымдуу, жылуу сөздөрдү 
угуп жүрөбүз.

Негизинен Кыргызстанда каарылык деген 
түшүнүк мурдатан эле болгон. Бирок Куранды то-
лук жаттаган каарылар өтө аз болгон. Өлкөбүздөгү 
белгилүү каарылардан саналган Анарбай, Зиябиддин, 
Шамшидин каарылар азыркыдай заманбап шарттар-
да эмес, кыйын шарттарда, жаштайынан ата-энеден 
алыстап, башка өлкөгө барып мурунку хужра систе-
масында окуп келишкен. Мындан башка дагы толгон-
токой машакат-мүшкүлдөрдү баштан өткөрүп ийне 
менен кудук казуу сыяктуу бүт дитин коюп илим алган 
жогоруда аты аталган каарыларыбыз бүгүнкү күндө 
көптөгөн мыкты шакирттерди чыгарып, биз жаштар-
га ар тараптан үлгү болуп келе жатышат. 

Баарыбызга маалым болгондой, Кыргызстан 
эгемендүүлүгүн алып, дин тутуу эркиндиги баш-
мыйзам менен бекитилгенден тарта диний окуу жай-
лардын саны өсүп, аны менен катар Куран жаттаткан 
каарылык окуу жайлар ачыла баштаган. Куран жат-
тоо алгач хужра деп койот, атайын бир үйдө беш-
тен, ондон бала жашап, Куран жатташчу, устаз күн 
сайын келип талабалардын жаттаганын угуп, жаңы 
сабактарды берип кетчү. Ошол эле маалда муфти-
ят тарабынан каттоого алынган Куран жаттоо бор-
борлору, Куран курстары ачыла баштаган. Маселен, 
Түркия мамлекетиндеги кайрымдуу, аалым адамдар-
дын колдоосу менен 1992-жылы Аламүдүн районуна 
караштуу Арашан айылында каарыларды даярдай 
турган Куран курсу ачылган. Бул окуу жайга Египет-
теги Ал-Азхар Ислам жогорку окуу жайын бүтүргөн 
Түркиялык устаздар келип Куран үйрөтө башташ-
кан. Мына ошол жылдардан тарта өлкөнүн бир топ 
жерлеринде жатакана, тамак-аш менен камсыздаган 
бир нече Куран жаттоо медреселери ачылган.

Арашандагы 
медреседен 32 бала 

куранды  толук 
жаттап каары 

болуп чыгышты

Ак Башат журналы ыйык куран деген 
теманы бул сандын күн тартибине 

алдык. Андыктан төр маегибизди да 
куран маселесине арнап, бул жаатта 

кеңири маалыматы, терең билими бар Ош 
Мамлекеттик университетине караштуу 

Арашан Гуманитардык институнун 
окутуучусу Юсупов Фархат Иллахунович 

менен баарлаштык. Сукбатташымдын 
сөзүн тыңдап олтуруп диний билим 

берүү тармагы заманбап усул-ыкмаларга, 
мүмкүнчүлүктөргө, мамлекеттин 

колдоосуна муктаж экендигине ынандым. 
Аны менен катар дин илими өтө 

сабырдуулукту, дит коюну, пакизалыкты 
талап кылаарын кеп маанисинен аңдадым. 

Ардактуу окурманым, бул кызыктуу 
маекти кунт койо окуп чыксаңыз, 

албетте, ойлоруңузга багыт табасыз, 
илим жолундагы адамдын абалы тууралуу 

канааттандырарлык маалымат ала аласыз 
деп терең ишенем.

Арашан Гуманитардык институнун
теология факультетинин 

окутуучусу 

Юсупов Фархат

Төр маек

Сурооңуздун экинчи бөлүгүнө келе турган бол-
сок, 2000-жылдардан тарта Кыргызстанда Исламий 
окуу жайлардын саны өсүп, алардын ичинен сиз айт-
кан Куран курстары сан жагынан да, сапат жагынан 
да акырындык менен өсүп келе жатат. Мурдалары 
мындай окуу жайлар чет элдеги мусулман боордош-
тор тарабынан каржыланып жүргөн болсо, бүгүнкү 
күндө булардын айрымдары жергиликтүү өзүбүздүн 
мекендештер тарабынан каржыланып жатканы албет-
те кубантпай койбойт. Мурдалары каарылар Куран 
жаттоо менен гана чектелген болсо, бүгүн көпчүлүк 
медреселерде араб, түрк тилдери, Ислам тарыхы, 
Пайгамбарлар тарыхы, диндер тарыхы, ахлак, укук, 
тафсир, хадис сабактары, эгер 9-класстын базасындагы 
медресе болсо, жогоруда аталган сабактардан тышка-
ры мектептин сабактары да окутула баштады.

- Өз сөзүңүздө Түркия мамлекетинен устат-
тар келип бизди окуткан деп айттыңыз. 
Эми ошол устаттарыңыз тууралуу айта 
кетсеңиз?

- Куран жаттоодо менин эң алгачкы устазым 
Түркиялык Абдуллах Ишлер деген инсан болгон. 
Абдуллах Ишлер орто мектепти аяктагандан кийин 
Каирдеги ал-Азхар университетинин шарият фа-
культетин бүтүрөт. Университеттен кийин Египетте 
он эки жылдай дин тармагында кызмат кылып, или-
мин өркүндөтөт. Устазым Абдуллах Ишлер жаш-
тайынан Куранды толук жаттаган каары, ошол эле 
учурда Исламий илимдерди да жетик өздөштүргөн 
аалым. Азыр ойлосом, бүгүнкү түшүнүк менен са-
лыштырганда илимдин доктору, профессор деген-
челик деңгээлде илимге кана сугарылган экен. Еги-
петтен кайткандан кийин 3 жылдай Багдадда илим 
жайылтып кызмат кылат. Андан соң Германиянын 
Берлин шаарында түрктөр жыш жайгашкан аймак-
та үч жылдай имам болуп динге кызмат өтөйт. Аб-
дуллах Ишлер устазыбыз абдан сөзмөр, кеменгер, 
жаш бала болсун, чоң киши болсун баары менен 
бат тил таап кете турган жакшы мамиленин чебери 
эле. Анан дагы устазым арабдардын арасында көп 
жүргөндүктөн Куранды нукура араб тилинин эреже-
лерине ылайык так, даана, кырааты менен үйрөткөн. 
Абдуллах Ишлер менен кошо дагы бир нече түрк 
агайлар келип, Арашандагы медреседе сабак бериш-
кен. 1992-2001-жылдар аралыгында бул медреседе 

Кыргызстандын жети дубанынан 500гө жакын бал-
дар келип Куран таалимин алышты. Илимдин ысык-
суугуна, ачуу-таттуусуна чыдаган, зээни курч 32 бала 
Куранды  толук жаттап каары болуп чыгышты. Же-
тимиш бала жарымдайын, жарымынан көбүн жат-
таганга үлгүрүштү. Биз бул окуу жайда Куранга ко-
шумча Исламдын негиздери, акыйда (ишеним) ахлак, 
тарых, укук жана башка зарыл сабактарды да окудук. 
Тогуз жыл аралыгында Арашандагы Куран курсту 
бүтүргөн балдардын көбү бүгүнкү күндө устаттын 
жолун жолдоп, Куран жаттоо борборлорунда, ме-
дреселерде мугалим болуп иштеп келе жатышат.

- Фархат мырза, сиздер куранды кандай усул-
ыкмалар менен жаттадыңыздар? устаттар-
дын таалим-тарбия жаатында башкалардан ай-
ырмаланган кандай өзгөчөлүктөрү бар эле? 

- Абдуллах устазыбыздын Куран таалимине 
үстүртөн бир көз жүгүртө турган болсок, эң негизгиси 
ал киши өз ишине өтө тың эле. Менимче устат түзгөн 
окуу план абдан жемиштүү эле. Себеби балдардын 
ичинен жаңы тамга тааныгандары да, бир топ окуп 
келгендери да бар эле. Биз окуу жайда жатып оку-
гандыктан жана устаттардын баары окуу жайыбызга 
жакын жашагандыктан 24 саат бою окуучулар менен 
чогуу болуп, беш убак намазда болсун, сабактарды 
даярдоодо болсун билбегенибизди үйрөтүп катуу 
көңүл бурушчу. Мындай системанын өтө жемиштүү 
экендигин эми айкын сезип турам. Маселен тамга-
ны жаңы тааныган балдардын ичинен бир баланын 
Куранды бир жылда жаттап, каары болгонуна өзүм 
күбө болгонмун. Жалпы жонунан айтканда, балдар-
дын көпчүлүгү 3 жылда каары болуп чыгышчу, бир 
жарым жылда, эки жылда каары болгон балдар да 
бар эле. Мына ушунун өзү Абдуллах Ишлер уста-
зыбыздын таалим-тарбия жаатында көптү көргөн 
көсөм экендигин айгинелеп турат. Жыл соңунда Ку-
ранды толук жаттаган балдарга дипломду салтанат-
туу түрдө тапшырчу. Айрыкча устазыбыз багымдат 
намазынан кийин эрте мененки тамактануу учуруна 
чейин эч кимди уктатчу эмес, класстарга бөлүнүп 
алып Куран жаттачубуз. Көрсө, уктап тургандан кий-
ин айрыкча эртең менен адамдын мээси сергип, маа-
лыматты бат кабыл алат экен. Мен да бүгүн бир педа-
гог, мугалим катары устазымдын усулунун пайдалуу 
экендигин студенттериме көп айтам.

- куранды баштан-аяк жаттап чыгуу, аны 
өмүр бою жатка сактап, кайталап жүрүү албет-
те, тоо көтөргүс эмгекти талап кылат. Жый-
ырма биринчи кылымда технология өнүгүп, 
заман талабына ылайык окуу усулдары  да 
өзгөрүп жаткан учурда  куранды үйрөтүүнүн 
жана үйрөнүүнүн дагы да натыйжалуу болуусу 
үчүн кандай усул же системаны ылайыктуу деп 
эсептейсиз?

- Албетте, сурооңуз бүгүнкү күндүн талуу масе-
леси. Ушул тапта Кыргызстанда алтымыштан ашу-
ун медресе бар. Бул медреселерде орто эсеп менен 
50дөн бала окуганда, жалпы 3000 окуучу Куран оку-
шу жана жатташы керек. Бул көрсөткүч 80 пайыздан 
көп мусулмандар жашаган беш миллион калкы бар 
Кыргызстан үчүн жагымдуу да, көңүл бура турган 
да жагдай. Ошол себептен диний окуу жайлардагы 
Куран жаттоону натыйжалуу системага түшүрүүнүн 
мезгили эбак бышып жетилген. Бул багытта бешинчи 
класстан тарта башка сабактарга жолтоо болбогудай 
таризде окуучулар үчүн Куран окууну дин таануу са-
багынын алкагында программага киргизүүнү сунуш 
кылаар элем. Себеби материалдык жана руханий 
таалим-тарбия бир мезгилде берилбесе, өлкөбүздүн 
социалдык, руханий жашоосунда келечекте бир 
топ көйгөйлөр жаралышы толук ыктымал. Дагы да 
тереңдей турган болсок, башка өлкөлөрдүн тажрый-
басын колдонуп медрелесерди жана Куран курстарын 
билим берүү министрлигинин карамагына өткөрүп, 
стандарттык системага өткөрсөк, Кудай буйруса баа-
рыбыз утабыз. Ушу тапта мамлекетибиздеги ар бир 
райондогу мектептердин экөөнү гана Түркия мамле-
кетинин ийгиликтүү тажрыйбасын колдонуу менен 
ыйман мектептерин ачууну эң зарыл маселелердин 
бири катары эсептейм. Түркиядагыдай «Имам ха-
тип» деп аталган ыйман  мектептерин ачуу анчейин 
деле көп нерсени талап кылбайт. Ошо мектептеги 
шарттардын өзү жетиштүү. Бул жерде жөн гана мек-
тепте окутулган сабактарга кошумча  кылынып би-
лим берүү министрлиги бекитип берген программа, 
анан албетте ыйман, дин, диндер тарыхынан билими 
бар кадрлар гана иштейт. Мындан тышкары өзгөчө 
каалоосу бар жеткинчектерибиз, жаштарыбыз жай 
айларында Куран жаттап, эс алуу мезгилин пайда-
ланса эмнеге болбосун.

- Фархат мырза, өз сөзүңүздө куран үйрөнүү 
тууралуу маанилүү маселе тууралуу учкай кеп 
кылып өттүңүз. куран окууну үйрөнгүсү же 
жаттагысы келген же үйрөтүүнү каалаган ме-
кендештерибизге маегибиздин акырында кан-
дай кеңеш берээр элеңиз?

- Кыргызстанда жыйырма жылдан бери атайын 
үйлөрдө, Куран курстарында, Ислам институтта-
рында, Ислам университетинде, Ош Мамлекеттик 
университетинин карамагындагы теология факуль-
теттеринде диний өңүттөн ачык түрдө билим бери-
лип келе жатат. Ошондой болсо да бул жетиштүү 
болбой жатканына күбөбүз. Бардык кыргызстан-
дыктардын институтка же университетке кирип оку-
ганга мүмкүнчүлүгү жок. Ошол себептен расмий 
каттоолордон уруксат алган, сертифкаты бар кыска 
мөөнөттүү диний курстарга, анын ичинен мусулман 
үчүн эң зарыл болгон Куран курстарына муктаждык 
күч. Маселен бул курстарды айрыкча жай айларын-
да жандандыруу абзел. Жай айларында көпчүлүк 
адамдар каникулга чыгат же эмгек өргүүсүнө чыгат. 
Алыска кетпей коңшубуз Казакстанды эле алалы. 
Жайкы каникулда Куран үйрөтүү курстары Казак-
станда жакшынакай болуп жолго түшүп калган. Бул 
пайдалуу ишке уруксатты мамлекет берет, калганын 
Алланын ыраазылыгын көздөгөн бай адамдар кар-
жылайт. Өздөрүндө мугалимдер жетишпегендик-
тен жыл сайын онго жакын биздин балдар барып 
Куран үйрөтүп келишет. Ошондуктан биз жаңы 
нерселерди издеп убакытты текке кетирбей мына 
ушундай даяр үлгүлөрдү бүгүн биз ишке ашыры-
шыбыз керек.

Ар бир ата-эне балдарына диний билим берүүгө 
Кудай алдында да, абийир алдында да милдеттүү. 
Балдарыбыз эле эмес, жок дегенде намаз окуганды, 
Куран окуганды ата-энелер өзүбүз да үйрөнүп алы-
шыбыз керек. Биз да мусулманбыз деп курулай төш 
какпай, мусулман экендигибизди иш жүзүндө та-
стыктай билишибиз керек.

- редакциябызга келип омоктуу ойлорду, ор-
чундуу маселелерди ортого коюп, кеңири маек 
куруп бергениңиз үчүн терең ыраазычылыгы-
бызды билдиребиз. Жараткан Алла жар болуп, 
сизди ар дайым ийгилик коштоп жүрсүн. 

- илим жолуна түшкөн адам канткенде Ку-
ранды катасыз, бат жаттай алат?

- Каары болууну самаган адам албетте, би-
ринчи кезекте зээндүү болушу керек. Куран-
ды көп окуп, андагы тамгалардын окулушуна 
оозду көнүктүрүп, Курандын тажвидин кылдат 
үйрөнүшү керек. Албетте шакирттин туура же 
ката окушунда устаздын да чоң ролу бар. Жаттоо-
нун негизги эрежеси – жарым беттен болобу, бир 
беттен болобу адамдын өзүнүн зээндүүлүгүнө 
жараша жыйырма, жүз, эки жүз ирет кайталоо. 
Кээде бир бетти миң жолу кайталаган менен да 
жат болбойт, себеби адамдын ою башка жакта бо-
лушу мүмкүн. Маселен, бир адам бир ырды жак-
шы көрүп калса беш-он жолу кайталап бат жат-
тап алат. Көңүлү жок болсо, канча мажбурласаң 
да жаттай албашы мүмкүн. А бул деген Алланын 
касиеттүү Сөзү, ыйык Китеби.  Ошондуктан каары 
болом деген адам анын ыйыктыгына жараша өзүн 
Куранга бербесе, Куран ага өзүн бербейт.

- мурунку каарылар менен азыркы жаңы чы-
гып жаткан каарыларыбыздын ортосунда жатта-
ганды бышык алып жүрүү жагынан кандай айыр-
ма бар?

- Мурунку хужра тартибинде окуган саналуу эле 
каарылар бар. Бүгүнкү күндө каарылар көп чыгып 
жатканы менен Рамазан айында таравих намазында 
хатымга азыраак өткөндүктөнбү, айтор айрымдары-
нын жаттаганы анча бышык эмес. Мурунку каары-
лар Куран жаттап баштаган күндөн тарта жыл сай-
ын орозо айында Куранды баштан-аяк  жаматтын 
алдында жатка окуйбуз. Башкача айтканда, Куран-
ды унутпоо үчүн ар дайым кайталап келебиз. 

Кадыров Шамсиддин 
каары

- Катардагы ар бир адам ыйык Куранды 
жаттап каары боло алабы?

- Эми ар бир адам каары боло алабы деген 
сурооңузга, албетте, чындап аракет кыла турган 
болсо, зээни курч, эске тутуму күчтүү катардагы 
ар бир адам чын ыкластан Аллага жалынуу менен, 
намаз окуу менен, орозо кармоо менен, такыбаа-
чылык менен талыкпастан аракет кылган болсо, 
Куранды баштан-аяк жаттап каары боло алат. 
Аракетке берекет дегендей, мээнет кылган адам-
дын эмгегин Алла Таала берекелүү кылат. Алла-
дан коркуп, күнөөлөрдөн сактанган, такыбаа адам-
га Алла Өзү жардам берет. Эскерте кетчү бир гана 
нерсе, көчөттү тиккен соң аны убагында сугарып, 
бутап асырап баккан сыңары, Куранды жаттаган 
ар бир каары жаттаганын улам кайталап жүрүшү 
керек. Болбосо эстен чыгып кетиши ыктымал. 
Башкача айтканда, бул илимге кадам койгон 
соң кайдыгер караган адам каары боло албайт. 

- Куранды жаттаган адам башкалардан 
кандай өзгөчөлүгү менен айырмаланышы ке-
рек деп ойлойсуз?

- Албетте, Куран жаттаган инсан Алла Таа-
ланын сөзүн алып жүрүүчү адам болот. Алла-
нын сөзүн алып жүргөн адам эң башта такыбаа, 
ибадаткөй, адилеттүү, кичи пейил болушу керек.  
Анан кай жерде болбосун өмүр бою Куранда буй-
рулган, Пайгамбарыбыз (саллаллаху алейхи ва-
саллам) көрсөтүп кеткен адеп-ахлакты тутунуп, 
чөйрөгө үлгү болуп жашашы зарыл. Ошондо ал 
каары Курандай улуу илимге эгедер кылган Алла 
Тааланын астындагы милдетин так аткарган болуп 
эсептелет.

Атабаев Зиябиддин 
каары 

Адис пикири

«Ижаз» арапча сөз болуп, кыргыз тилине котор-
гондо «алсыз абалда калтыруу, айран-таң калтыруу» 
деген маанини туюнтат. Ал эми ушул эле сөздөн ке-
лип чыккан «мужиза» сөзү, «адамды бир нерсенин 
окшошун жасоодон алсыз калтыруу» деген мааниге 
келет. Ислам теологиясы илиминде мужиза деп, пай-
гамбарларга пайгамбарлык милдет менен кошо бе-
рилген, алардын пайгамбар экендиктерин далилдөө 
максатында Алла Таала тарабынан пайгамбарлар ар-
кылуу көрсөтүлгөн адаттан тышкары, таң калычтуу 
нерселерге карата айтылат. 

Жараткан тарабынан жөнөтүлгөн ар бир пай-
гамбарга коомдук абалдарга жараша мужизалар 
берилген. Куран Азирети Мухаммад (саллаллаху 
алейхи васаллам) Пайгамбарыбыздын эң чоң жана 
кыяматка чейин сактала турган түбөлүк мужизасы. 
Башка пайгамбарларга берилген мужизалар сакта-
лып кала турган өзгөчөлүккө ээ эмес эле жана алар-
дын мужизалары өздөрүнүн доорлору менен кошо 
кеткен. Имам Бухарий баяндаган хадис бул жагдай-
ды бизге толук ырастап турат: «Ар бир пайгамбарга, 
үммөтүнүн ыйманына себеп боло турган мужиза 
берилген. мага берилген мужиза – илахий вахий 
(Куран). ушундан улам, аркасынан эң көп ээрчил-
ген пайгамбар боло тургандыгымды үмүт кылам» 
(Бухарий, Фадааилул-Куран, 1). Соңку  пайгамбардын му-
жизасынын туруктуу жана түбөлүк болуусу табигый 
нерсе, ал гана эмес зарылдык. Анткени, Мухаммад 
пайгамбар эң акыркы пайгамбар жана андан кийин 
эч кандай пайгамбар келбейт.

Куран жандуу мужиза китеп жана анын мужи-
залыгы кыяматка чейин уланмакчы. Ал бир катар 
аяттарда адам баласын өзү менен күч сынашууга 
чакырган. Себеби, Куран түшө баштаган доордо да 
анын Алла Таала тарабынан жөнөтүлбөгөндүгүн ка-
былдаган терс пикирлер бар эле. Куран өзүнүн Алла 

курандын 
теңдешсиз 

улуулугу 
жана 

бийиктиги 
(ижазы).

Кенжебек Чыйбылов

Тааланын ак сөзү болгондугун кабылдабагандарга 
жооп иретинде аларды күч сынашууга чакырган: 
«Айткын: «Ант болсун, эгер бардык инсандар ме-
нен жиндер чогулуп алышып, мына ушул Куран-
дын окшошун жаратууга аракет кылса, ал турсун 
бири-бирине көмөкчү болушса да, эч качан ага 
окшогон нерсени (Куранды) жарата албас эле» 
(Исра сүрөсү, 88-аят); «же: «Аны (Куранды Мухаммад) 
ойлоп тапкан» деп айтып жатышабы? Аларга 
айткын: «Эгер айтканыңар чын болсо, Алладан 
башка каалаган кудайларды жардамга чакырып, 
ойдон чыгарып болсо да ушул сыяктуу, же ушу-
га окшош он сүрө эле жаратып көргүлөчү?» (Худ 
сүрөсү, 13-аят); «же: «Аны (Куранды Мухаммад) ойлоп 
чыгарган» дешеби? Айткын (эй, Мухаммад): «Айт-
кан сөзүңөр андай эле чын болсо, Алладан башка 
күчүңөр жеткен бардык кудайларды жардамга 
чакырып, ушул Куранга окшош бир гана сүрө жа-
ратып (ортого коюп) көргүлөчү» (Юнус сүрөсү, 38-аят). 
Бул аяттарда Куран биринчисинде толугун (Куран-
дын баарын), экинчисинде анын он сүрөсүн, ал эми 
үчүнчүсүндө болсо, анын бир гана сүрөсүн ортого 
коюу жөнүндө күч сынашууга чакырууда.

Ар бир пайгамбардын доорунда коомчулуктун 
агымы, кызыгуусу, арзуусу жана эңсөөсү эмне болсо, 
ал пайгамбарга ошол нерселерге жараша мужизалар 
берилген. Мисалы, Куран түшүрүлгөн доордо, араб-
дарда адабият, көркөм сөз чеберчилиги коомчулуктун 
көңүлүн эң көп өзүнө бурган жагдай эле. Араб элин-
де адабият ушунчалык гүлдөп өнүккөндүктөн, поэзия 
жана риторика жанрлары боюнча атайын жарыштар 
уюштурулчу. Поэзия дүйнөсүнүн туу чокусуна чык-
кан ырлар жана чыгармалар ыйык Каабанын дубал-
дарына асылып турчу. Бирок, Куран түшө баштаган-
дан кийин анын адабий көркөмдүүлүгүнүн жанында 
ошол доордун эң күчтүү акындары да эң мыкты деген 

«Ар бир пайгамбарга, 
үммөтүнүн ыйманына 
себеп боло турган мужиза 
берилген. Мага берилген 
мужиза – илахий вахий (куран). 
ушундан улам, аркасынан эң 
көп ээрчилген пайгамбар боло 
тургандыгымды үмүт кылам» 
(Бухарий, Фадааилул-Куран, 1).

Куран-көөнөрбөс кенч

чыгармаларынан уялып, ыйык Каабага аса албай ка-
лышкан. Анда эмесе, сөз учугун Курандын ар тарап-
тан теңдешсиз улуулугунан, бийиктигинен жана ада-
бий көркөм, кереметтүүлүгүнөн уланталы.

КурАндын АдАБий КӨрКӨмдүүлүгү:

Куран түшүрүлгөн коомчулукта көркөм сөз че-
берчилиги кызыгууну арттырган жагдай болгондугу 
айтылып өттү. Куран ушул жагынан ошол доордун 
адамдарын канчалык өз таасирине алгандыгы тары-
хый маалыматтар менен такталган. Көркөмдүүлүгү 
жана мукамдуулугу жагынан теңдеши жок  Куран 
аяттарын уккандан кийин, бул сөздөрдүн инсан сөзү 
боло албастыгын моюнга алып мусулман болгондор-
дун катары көп болгон. Алардын бири азирети Умар. 
Умар ардактуу Пайгамбарыбызды өлтүрүү үчүн кы-
лычын кынап, жолго чыгат. Ушул учурда жолдон бир 
тууган карындашы менен күйөө баласынын мусул-
ман болгондугун угат да, алгач алардын жазасын бе-
рейин деп, ат тизгинин алардын үйүнө бурат. Адам 
тааныгыс ачуу жана кара жин менен кирип келген 
Умар (Алла ага ыраазы болсун) соңунда Курандын 
бир катар аяттарын уккандан кийин, бул сөздөрдүн 
адамдын сөзү боло албастыгын моюнга алып, ошол 
жерден Ислам динин кабылдаган.

АлыП Келген АдеП-АхлАКтыК жАнА 
социАлдыК ПринциПтер жАгынАн Ку-
рАндын ижАзы:  

Исламга кирүүдөн мурунку бутпарас араб ко-
омчулугунун адеп-ахлактык түшүнүктөрүнүн жана 
маданий деңгээлдеринин кандайча болгондугу та-
рыхый маалыматтарда белгилүү. Ар түрдүү ахлак-
сыздыктын жана наадандыктын өкүмү сүргөн бул 
коомчулук Исламга киргенден кийин инсаният үчүн 
өрнөк болчу коомго айланган. Бир жакадан баш, бир 
жеңден кол чыгарган, кой үстүнө торгой жумуртка-
лаган жана адамзат тарыхында кайра жаралгыс коом 
болуп чыга келген. Бир кездерде артта калган деп 
мазактаган коомчулуктарга маданият жана өнүгүү 
алып келген. Бул коомчулук кыска бир мөөнөттүн 
ичинде айлана-тегерегиндеги коомчулуктарды өз ку-
чагына алып, ислам динин кабылдабаган башка дин-
дегилерге да дин эркиндигин берип, алардын бейкут 
жашоосун жана коопсуздугун камсыздаганга жетиш-
кен. Курандын алып келген мына ушул принципте-
ринин Алла Таала тарабынан келгендигин ырастоого 
бул тарыхый чындыктар эң сонун далил болмокчу.

КАйыПКА тААндыК КАБАрлАрды Бери-
ши жАгынАн КурАндын ижАзы: 

Куранда берилген кайыпка таандык кабарлар-
дын бир бөлүгү өткөн мезгилдерге таандык болсо, 
бир бөлүгү келечек мезгилге таандык. Келечекке та-
андык кабарлардын айрымдары Куран түшүрүлгөн 
доордо айрымдары кийинки мезгилдерде ишке аш-
кан, ал эми айрымдары болсо, дагы да болсо кез-кези 
менен ишке ашууда. Алсак, мусулмандардын муш-
риктерди (бутпарастарды) жеңе тургандыгы, Мекке 
шаарынын кайрадан мусулмандардын колуна өтө 
тургандыгы, Византия императорлугунун Иран им-
ператорлугун жеңе тургандыгы сыяктуу кайыпка та-
андык кабарлар Куран түшүрүлүүсү уланып жаткан 
мезгилдерде эле ишке ашкан. Бул  айтылган мисал-
дарга Курандан далилдерди келтире кетели:

Мекке доорунда мусулмандар ар тараптан алсыз 
абалда болгон мезгилде,  бутпарастардын «алардын 
коомчулуктары кыйроого учурайт жана артын 
көздөй качышат» (Камар сүрөсү, 45-аят) деген аят менен 
мусулмандар тарабынан жеңилүүгө учурай турган-
дыгы кабарланган. Ал гана эмес, бул аят түшкөндө 
аз. Умар (р.а.) «Биздин саныбыз өтө  аз. Алар болсо 
өтө  көп жана күч жагынан да күчтүү. Аларды кан-
тип жеңе алабыз» деп, айран-таң калгандыгын жа-
шыра алган эмес. Бутпарастар Бадр согушунда сан 
жагынан болсун, күч жагынан болсун көптүгүнө 
карабастан, артын көздөй чачырап кача баштаган-
да Умар (р.а.) бул аяттын чыныгы маанисин ошон-
до түшүнгөндүгүн белгилеген (Ибн Касир, Тафсирул-
Куранил-азим, VII, 457, Мисир).

Меккенин каратылышынан бир канча жыл мурун 
түшкөн «фатх» сүрөсү, Мекке шаарынын кайрадан 
мусулмандардын колуна өтө тургандыгы жөнүндөгү 
кабарды сүйүнчүлөгөн (Фатх сүрөсү, 48/1-3).

Сөздүн күчү жана көркөм сөз чеберчилиги 
боюнча туу чокуга жеткен бул коомчулук, Куран 
сөздөрүнүн күчүнүн жана көркөмдүүлүгүнүн ал-
дында айраң-таң калышып, куру намыстан «бул 
болгону ыр» деп, жалаа жабышкан. Кээде өздөрү 
таңуулаган бул сөздүн («ыр» деп айткан) да, Куран-
га ылайык келбегендигин түшүнүшүп, «Куран – бул 
сыйкыр. Адамдарды сыйкырлап, арбап жатат» 
деп айта башташкан (Анбия сүрөсү, 5-аят). Ал эми кээ 
бир учурда «мындай, тигиндей» дешсе, кээде айласы 
кетип «ойдон чыгарылган сөздөр» деп, моюнга алгы-
лары келбей көгөрүшөр эле. Куран алардын бул айт-
кандарына да өз жообун берүү иретинде аларды күч 
сынашууга чакырган.

Келечекке таандык мындай кабарлар араб 
коомчулугун ашып, башка коомчулуктарды да 
ичине камтыган. Мисалы; «римдиктер эң жакын 
жерде жеңилишти. Алар бул жеңилүүдөн кийин 
бир канча жылдын (3 төн 9 га чейинки жылдар 
аралыгында) ичинде кайрадан аларды жеңишет» 
(Рум сүрөсү, 2-4-аяттар) деген аяттар менен жеңилүүгө 
учураган Византия императорлугунун жакынкы 
мезгил ичинде кайрадан Иран императорлугун 
жеңе тургандыгын кабарлаган. Чындап эле аяттарда 
белгилеген мөөнөт ичинде византиялыктар 
ирандыктарды жеңип алган.

Айтылган бул чындыктардын баарын чексиз 
илими менен өткөндү жана келечекти ичине 
камтыган Жараткан гана кабар бере алмак. 
Келечекке таандык кабарлардын арасынан Абу 
Лахаб жөнүндөгү «Масад» сүрөсү адамдын көңүлүн 
өзүнө бурбай койбойт. Сөз болуп жаткан сүрө Абу 
Лахаб тирүү кезинде эле түшкөн жана ал сүрөдө Абу 
Лахабдын ыйман келтирбестен каапыр болуп өлө 
тургандыгы, тозокко түшө тургандыгы кабарланган 
болчу. Эгерде Абу Лахаб бул сүрө түшкөндөн кийин, 
Пайгамбарыбыздын Алладан алган кабарларын 

жалганга чыгаруу үчүн, сыртынан болсо да, тили 
менен ыйман келтиргендигин айта турган болсо, аз. 
Мухаммад (с.а.в.) бүтүндөй эл алдында уят болуп 
калмак. Куран эгерде аз. Мухаммад (с.а.в.) тарабынан 
ойлоп табылган болгондо, эң башкы душманына 
мындай талуу жерден сокчу мүмкүнчүлүк бербес 
эле. Демек, Куран өткөндү жана келечекти билген, 
чексиз илими менен адамдардын жүрөгүн да 
ичине камтыган Алла Таала тарабынан түшүрүлгөн 
жана Ал, Абу Лахабдын мындай нерсени айтпай 
тургандыгын анык билүүдө.

Соңку мезгилдерде так илимдер тарабынан 
ачылып жаткан айрым ачылыштар жана табылгалар 
да Куранда алдын ала маалымдалган кайыпка 
таандык кабарлар болуп эсептелет. Бирок, бул 
ачылыштар жөнүндө журналыбыздын мурунку 
сандарында «Куран жана Анатомия илими», «Куран 
жана Астрономия илими», «Куран жана Биология 
илими», «Куран жана Геология илими» жана башка 
илимдер багытында макалаларыбызда кеңири сөз 
болгондуктан, сөзүбүзгө ушул жерден чекит коёбуз. 

куранда берилген кайыпка таандык 
кабарлардын бир бөлүгү өткөн 

мезгилдерге таандык болсо, бир 
бөлүгү келечек мезгилге таандык. 
келечекке таандык кабарлардын 
айрымдары куран түшүрүлгөн 

доордо айрымдары кийинки 
мезгилдерде ишке ашкан

Европадагы лабороторияларда жасалган 
изилдөөлөргө караганда зам-зам суусу-
нун курамында күкүрт кычкылы өтө аз.

Зам-зам суусу башка сууларга караганда тоюм-
дуу келип, минералга бай келет.

Зам-замдын теги бүгүнгө чейин табыла элек. 
Анын кайдан чыгып жатканын заманбап техника дагы 
таба албай келүүдө. Чындыгында зам-замдын чет жа-
касында эч кандай кудук жок, деңизден 80 чакырым 
узакта кургак чөлдөн оргуштап чыгат. Миңдеген кы-
лымдардан бери  тынбай агып жаткан касиеттүү бу-
лактын теги кайда жатканы алигече табышмак.

Зам-зам ач адамдын курсагын тойгузат, 
чаңкоону жазат.

Болгону 1,5 метр тереңдиктен чыгып жаткан 
кичинекей кудукчадагы суу ажылык мезгилде мил-
лиондогон адамдын сууга болгон муктаждыгын 
камсыздап келет. Ошого карабай зам-зам эч убакта 
азайып же түбү какшып калган эмес.

Дүйнөлүк ден-соолукту сактоо уюмунун 
билдирүүсүндө, зам-зам жер шарындагы суулар-
дын эң тазасы, колдонууга жарамдуулугу жагынан 
эң жогорку сапатка ээ.

Америкалык үлкөн лабороториялык изил-
дөөнүн жыйынтыгы көрсөткөндөй, курамында 
микро организми жана бактериясы жок дүйнөдөгү 
жалгыз суу зам-зам болуп эсептелет. 

Нурлан Багышев

«ЗаМ-ЗаМ» 
суусунун 

аРТыКчылыгы

Адам баласы кээ бир нерселерди иш 
жүзүндө жасап үйрөнсө, ал нерсе эч 
качан унутулбайт, эсинде көпкө сак-
талат. Бала тарбиялаган инсандар 

жеткинчектердин бүтпөс суроолоруна сабырдуулук, 
акылдуулук менен жооп берүүнүн канчалык кыйын 
экенин билген чыгарсыздар.

«Илимдин ачкычы – бул билбегениңди су-
роо» деген экен даанышман бабалар. Наристелер 
көргөнүн, укканын тунук акылы менен суроо аркы-
луу түшүнүүгө тырышат. 

Бешке толо элек кызым, качан болсо колум бо-
шобой иш чачтан көп болуп турган кысталыш учур-
да келип «апа» деп сөз баштап, ар нерселерди сурап, 
айтпасыңа койбой этектеп жообун күтөт. Эгер ун-
чукпай койсом, көңүлүн тынчтандырган жооп алган-
га чейин жанымды койбойт. Адамдын да кээде сабы-
ры түгөнгөн кездер болот экен. Күндөрдүн биринде 
ачууланып: «Мындан ары мени «апа» дебе!» деп ка-
туу жемелеп койдум. Кантейин, жумуштан башым 
чыкпай чарчап турсам, кайра-кайра «апалаганынан» 
өзүмдү кармай албай калдым. 

Бир жолу интернеттен бир эненин өкүнүү менен 
жазганын окуган элем. Үч жаштагы баласы «Мама 
тиги эмне, бул эмне?» деп мазесин алып сурай берге-
нинен эненин чыдамы кетип: «Мындан ары мама деп 
менин тынчымды албачы!» деп катуу урушуп коюп-
тур. Кагуу жеген көңүлүндө кири жок наристе ошо 
күндөн тарта  «мама» деген сөздү такыр айтпаптыр. 
Байкуш эне өз күнөөсүн кеч сезип ушу күнгө чейин 
«мама» деп айттыра албай кыйналып жүргөн чагы 
экен. Энеси канча жалынып-жалбарганы менен да 
пайда чыкпаптыр. 

Негизинен балдарыбыздын бир нерселерди 
сурашына биз кубанышыбыз керек. Анткени, су-
роо алардын ошол нерсеге кызыкканынан, акы-
лынын ошол нерселерге жеткенинен кабар берет. 
Кээде наристелердин бизди тажаткан суроолору 
өмүрүбүзгө жаңы-жаңы жаңылыктарды алып ке-
лиши мүмкүн. Бул жөнүндө сиздерге белгилүү 
жазуучу Фатих Эртургандын өмүрүндөгү чоң ий-
гилигин айтууну эп көрүп турам. Туңгуч энцикло-
педиясын жузуусуна Фатих Эртурганга төрт жашар 
бала себепкер болгон экен. Жазуучу бизге мынабул 
окуяны айтып берген эле:

«Тээ бир жылдары шаарыбызда бир китеп 
жарманкеси өтүп калды. Жарманкени аралап 
жүрсөм, мени тааныгандардын биринин баласы 
жаныма келип «Мага бир китеп бериңизчи. Ичин-
де бардык нерсе табыла турган болсун» деди. Мен 
ошол күндөн баштап бардык нерсе камтылган 
бир китеп жазышым керек деген чечимге келдим. 
Мына, ошондой көлөмдүү энциклопедиянын жа-
зылышына түрткү болгон бала мени терең ойго 
салып койду. 

Суроо сураган бала – бул зирек, акылы тунук 
бала деген сөз. Биз берген жооптор менен байланыш-
тырып олтуруп, алардын зээни курчуйт, аң-сезими, 
акыл-көрөңгөсү байыйт, дүйнө таанымы жаштай-
ынан кеңейет. Баланын суроолоруна ачууланбай, 
акыл-эстүүлүк, сабырдуулук менен жооп берүү ар 
бир адамдын эмес, нагыз эр адамдын иши. Ошондой 
нагыз эр адамдардын бири мындай деген экен:

Кырк беш жаштагы уулу сексенден ашкан акса-
кал атасынын ал абалын сураганы келет. Экөө дастор-
конго олтурушат. Ал-акыбал сурашып, амандашкан 

Хатижа Шахин

«Илимдин ачкычы – бул билбегениңди суроо» деген экен даанышман 
бабалар. Наристелер көргөнүн, укканын тунук акылы менен суроо 
аркылуу түшүнүүгө тырышат.

Балаңыз 
суроо берсе 
кубаныңыз....

Балаңыз 
суроо берсе 
кубаныңыз....

Чырпыгыңыз чынар болсун...

соң экөө тең унчукпастан бир сааттай мемиреп олту-
руп калышат. Ата да, бала да ооз ачпайт.

Дал ошол маалда бөлмөнүн терезесинин тыш 
жагына бир карга конот. Карт киши мыйыгынан 
жылмайып, каргага узак убакыт назар сала карап ол-
турат да, бир кезде баласына кайрылат:

- Балам бул эмне?

Бир сааттан берки жымжырттыктан тажаган 
уулу атасынын кокустан берген суроосуна ашыгып 
жооп узатат:

- Карга экен.

Көптү көргөн кыраакы аксакал эч нерсе укпаган-
сып, карганы телмире карап кайрадан суроо узатат:

- Балам бул эмне өзү?

Атасынын кайра сураганына таң кала:

 – Карга дедим го – деп жооп берет.

Дасторкон үстүндө олтурган ата-баланын суроо-
жообун угуп тургандай карга жаныбар конгон же-
ринде кыймылсыз тура берет. Атасы үчүнчү жолу 
суроо жаңыртат:

 - Тиги терезенин түбүндөгү карарган эмне?

Окшошкон суроолордун кайра-кайра берили-
шине ачуусу келген кырк бештеги баласы:

– Ата, сизге канча айтам, ал карга. Болдубу эми?! 
– деп кагып койот атасын.

Калыбынан жазбаган ак сакал жылмайган 
бойдон ордунан туруп, текчеге жакын барып ка-
тар тизилген китептердин арасынан сырты өтө 
эскирип кеткен бир дептерди сууруп алат. Деп-
терди алып баласынын маңдайына келип малдаш 
токунуп олтурат. Баласы эч нерсеге түшүнбөй, 
дале болсо аң-таң. Эскирген дептерди ачып атасы 
бир бетти окуп кирет: 

«Үч жаштагы уулум менен терезенин жанында 
олтургам. Аңгыча терезенин текчесине бир карга ке-
лип конду. Уулум карганы карап:

– Ата бул эмне? – деп сурады. 

– Уулум, муну карга деп айтат –дедим. 

Ошондо балам мага «Бул эмне?» деген суроону 
жыйырма үч жолу сурады. Мен тажабастан, теске-
рисинче кубанганымдан жыйырма үч жолу «Муну 
карга деп айтат» деп жооп бердим. Тажадым, башым 
ооруду деген шылтоо болбогон кеп. Балам менден 
бир нерселерди сураган сайын чаалыгып чарчаган-
ды, кайгы-муңду унутуп, кубануу менен жүзүнөн 
сүйө жооп берээр элем» деп өзүнүн кырк эки жыл 
мурдагы күндөлүгүндөгү эскерүүсүн окуп берет.

Бардык ата-энелер бул аңгемеден сабак алаар, 
нагыз эр кишинин ишин жасаганга аракет кылаар 
деген тилекти жалпы окурмандарга жолдойм.  

Ойлонолу...

БүТ НеРсе ЖАРАТКАНдЫ дАңКТАгАН, 
ТАсТЫКТАгАН КеРемеТ музей

Ааламдагы көзгө көрүнбөс атомдон 
тарта көктөгү акыл жеткис Күн, Ай, 
жылдыздардын баары Жараткан Ал-

ланын Кудуретин чагылдырган керемет чебер-
чилик. Бүт нерсе ажайып сырдуу музей сыңары. 
Аалам музейиндеги кичинекей бир булактын 
суусун изилдөө үчүн, же бир таш сыяктуу нер-
сени таануу жана анын өзөгүн ачууга пенде үчүн 
чоң илим талап кылынат. Мына ушунун баарын 
акыл жеткис ажайып мыйзам менен жараткан 
АЛЛА ТААЛАНЫН КУДУРЕТИНЕ ДАҢК!

ОйлОНуп КӨРӨлү

Бөйрөк – бул наристенин муштумундай 
болгон кичинекей эт. Бирок ал уулуу 
зат менен уусуз затты үзгүлтүксүз ор-

ганизмге тең салмакта бөлүп берет. Зат уулуу 
болсо, аны тышка айдайт. Уусу жок болсо дене-
ге таратат. Ушунчалык чоң ишти тынымсыз ат-
карган бөйрөктө акыл барбы? Кандайдыр бир 
компьютердик системага туташтырылганбы? 
Заттын курамын аныктай турган лабораториясы 
барбы?

БИР ЖАлБЫРАК ЖеТИШТүү

Залкар акын, орошон ойчул Шейх Саади 
мындай деген:

 «Алла Тааланын теңдешсиз КУДУРЕ-
ТИН, ЧЕБЕР ЖАРАТУУЧУЛУГУН таануу үчүн 
көсөм инсандарга дарактын бир жалбырагы 
жетиштүү. А наадандарга болсо дүйнөдөгү да-
рак атпайдын бир жалбыракчалык мааниси 
жок».

дААНЫШмАНдЫК БОлБОгОНдО

Акыл менен аңдалбаган нечелеген 
сырлар даанышмандык менен гана 
чечилет. Ошонун сыңары ааламды 

даанышман акыл менен окууга болот. Эгер даа-
нышмандык болбогондо көп сыр жабылуу бой-
дон калмак. Эгер аалам сырлары ачылбаганда 
нечен бай жан дүйнөлөр караңгы бойдон кал-
мак. Азирети Мавлана сымал Алланын сүйүктүү 
пенделери, дүйнөгө багыт берген кеменгерлер 
чыкмак эмес. 

Жүрөгүндө 
кураны жок 

пенде...
Кубаныч Айдарбеков

«Эч калетсиз, куран 
(адам баласын) туура 
жолго жетелейт. 
Ал жакшылык 
кылган момундарга 
зор сыйлык боло 
тургандыгын 
сүйүнчүлөйт»
(Исра сүрөсү, 9-аят).

  وعنِ ابنِ عباسٍ  رضَِىَ الُله عَنْهُمَا قال: قالَ رسولُ الله  : إنَّ الَّذِي ليَسَ في جَوْفِهِ شَيْءٌ مِنَ القُرآْنِ كالبَيْتِ الخرَبِِ .

 Ибни Аббастын (Алла ага ыраазы болсун) айтымында, ардактуу М -
хаммад (саллаллаху алейхи васаллам) Пайгамбарыбыз мындай деген: 

«Жүрөгүндө Курандан бир нерсе (б.а., бир аят дагы) сакталбаган пенде 
бузулган үйгө окшош». (Тирмизий, Фазаилул-Куран 18; Даримий, Фазаилул-Куран 1; 
Ахмад бин Ханбал, Муснад, I, 223)

Эстетикасы, буюмдары жок аңгыраган үй мал сарайдан айырмалан-
багандыгы жаш балага да белгилүү. Андай үй элдин назарында баркы 
түшүп, эч ким жашагысы келбейт. Каралбаган үй бара-бара урап, өзүнөн-
өзү эле жок болот.  Ал үйлөрдү көрүп жаның кейийт.  Кыргыз элинде 
жакшы сөз бар: «Эшигин көрүп төрүнө өт», деген. Анын сыңарындай, 
үйдүн ээси кандай киши экендиги эшигинен эле билинет. 

Ар бирибиздин жүрөгүбүз үй сымал. Ал үйүбүздүн пайдубалы - 
ыйман. Эшиги - ыклас. Дубалы - намаз. Терезеси - орозо. Килеми – Ку-
ран. Эмеректери - кайыр-садагалар. Бул менин жүрөгүмдөгү үйдүн 
үлгүсү.

Жүрөгүндө Курандын толугу болбосо да, бир канча пара (Бир пара-
20 бет) же бир канча сүрө, жок дегенде күнүмдүк ибадаттарыбызда кол-
донгон кыска намаз сүрөлөрү байыр алган пенде ар кандай апааттардан 
алыс болот.

Ыйык Курандан ылайыктуу түрдө насип алуунун алгачкы шарты - 
бул ага урмат-сый менен мамиле жасоо. Анткени ал урмат-сый Куранга 
берилген маанинин далили болуп эсептелет.

Куран - кыяматка чейин келчү адам баласынын ар түрлүү муктаж-
дыктарын камсыз кыла турган өзгөчөлүгү менен адал жолдун мыйзамы 
камтылган ыйык Китеп. Алла Таала Курандын бул өзгөчөлүгү тууралуу 
мындай дейт:

«Эч калетсиз, Куран (адам баласын) туура жолго жетелейт. Ал 
жакшылык кылган момундарга зор сыйлык боло тургандыгын 

сүйүнчүлөйт» (Исра сүрөсү, 
9-аят).

Ардактуу Пайгамба-
рыбыз дагы бир хадисинде 
мындай деген:

«Ким Куранды окуп 
жана жакшы жаттаса, адал-
ды адал жана арамды арам 
деп кабыл алса, Аллах аны 
бейишке киргизет. Ал 
киши өзүнүн үй-бүлөсүнөн 
он тууганын тозок отунан 
сактайт». 

Эгер жүрөктө Куран-
дан бир нерсе болсо, эл-
дин жүрөгүндө жаман 
ойлор, шариятка туура 
келбеген көрүнүштөр, 
ыплас иштер өзүнөн-өзү 
эле жоголоору айдан ачык. 
Ошондуктан ар бир чыны-
гы мусулман пенде Куран 
окуганды үйрөнүп, анын 
маани-маңызын түшүнүп, 
аны менен жуурулуша 
жашоого, бир жолу гана 
берилген сынак жашоодо 
түбөлүк бакытка карай 
багыт алууга жан үрөшү 
кажет.  

Хадис илиминен

Мына, жаркыраган жай мезгили да ке-
лип, бардык окуу жайлар жабылып, 
окуучулар менен студенттер көптөн 
бери күтүп жүрүшкөн жайкы эс алу-

уга тарай турган убакыт келди. Көпчүлүк эл, анын 
ичинде өспүрүмдөр менен жаштар жайкы эс алуу-
ну бош убакыт катары баалашат. Бирок, мусулман-
дын жашоосунда «бош убакыт» деген түшүнүктүн 
болбоосу зарыл. Ойчулдар айткандай, «бош убакыт 
болбойт, текке кеткен убакыт болот». Демек, му-
сулман адамдын өз убактысын бошко кетирүүсү туу-
ра эмес.

Убакыт – бул учкан куш, аккан дайра сымал.

Убакыт – бул туура жана пайдалуу жолго пайда-
лансын деп Алла Тааланын пендесине берген амана-
ты.

Убакыт аябай маанилүү болгондуктан, Жарат-
кан Алла убакытка касам ичип баштаган сүрө бар. 
Эгерде ошол ары кыска, ары нуска «вал-аср» деп 
башталган сүрөнүн ички маңызына сүңгүп кирип, 
тээ тереңиндеги мааниге көңүл бура турган бол-
сок: «Убакытты туура багытта пайдаланган, ыйман 
келтирген, изги амалдарды аткарган, бири-бирине 
акыйкат менен сабырдуулукту кеңеш берген момун-
мусулмандардан башка бардык адамдар зыянга ки-
риптер болот. Алар муну убакыт өткөндөн кийин 
гана баамдашат», – деген маани жаткандыгына күбө 
болобуз. Чындыгында, адам баласы өзүнүн кылган 
иш-аракети менен аткарып-аткарбаган амалынын 
үзүрүн өз учурунда эмес, кандайдыр бир убакыт 
өткөндөн кийин гана билет. Мына ошондо адам кыл-
ган же кылбаган иши үчүн же кубанат, же өкүнөт. 

Ошондуктан, жайкы эс алууга чыккан окуучулар ме-
нен студенттердин жайкы эс алууну бош өткөрбөй, 
текке кетирбей туура жолго пайдаланып калганы 
жакшы. Ал үчүн Жараткандын аты менен баштап 
Куран окууну, Ислам дининин баалуулуктарын 
үйрөнүүгө киришүүсү абзел. Анткени, Куран окууну 
үйрөнүү мейли эркек болсун, мейли аял болсун, ай-
тор, ар бир мусулман адамга парз. Башкача айткан-
да, «мен мусулманмын» деген ар бир адамдын улуту, 
жашы, кесибине карабай Куран окууну үйрөнүүсү 
жана эң кеминде намазда окула турганчалык жат-
тоосу парз.

Ал эми Куран окуганды үйрөнгөндөр ме-
нен окугандарга убада кылынган сооптор менен 
сүйүнчүлөрдү айтып аягына чыгуу кыйын. Куранды 
окуу ибадат. Керек болсо, аны ачып көз жүгүртүү да 
өзүнчө сооп.

Ошондой эле куттуу хадистердин биринде ай-
тылгандай, Куранды окубаган жана андан таалим-
тарбия албаган адамдар өздөрү үчүн канчалык пай-
далуу болушса да башка адамдарга анчалык көп 
пайдалуу боло алышпайт.

Курани Каримди кийин же баланча жашта 
үйрөнөм деген чолок ойго алданбаш керек. Кан-
чалык эрте жана жаш кезде үйрөнсө ошончолук 
жакшы. Ошентсе да, жеткинчек же өспүрүм курак 
үйрөнүүгө өтө оңтойлуу учур. Анткени, эл арасын-
да айтылып жүргөн «жаштыкта алган илим ташка 
тамга баскандай, карыганда алган илим сууга жазуу 
жазгандай», «көчөт жаш кезинде ийилет» деген на-
кыл сөздөр жаш кезде илим алуу менен үйрөнүүнүн 
жогору турарын айгинелеп турат.

Шамшидин Маматкулов

Жайында куран үйрөнүү – бул 
убакытты туура пайдалануу

Убакыт артка кайрылбайт

Албетте, бул маселеде ата-эне менен улуулардын 
орду да, жоопкерчилиги да чоң. Анткени, «Эй, мо-
мун мусулмандар! Өзүңөрдү жана үй-бүлөңөрдү 
(бала-чакаңарды) отуну адамдар менен таштар-
дан болгон тозоктон (тозок отунан) сактагыла!» – 
деген аят түшкөндө Азирети Умар (Алла ага ыраазы 
болсун) Пайгамбарга кайрылып: «Оо, Алланын Эл-
чиси! Өзүбүздү тозоктун отунан коргойбуз. А бирок, 
балдарыбызды кантип коргойбуз?» – деп сураганда, 
Азирети Пайгамбар (саллаллооху алейхи ва саллам) 
минтип жооп берген: «Алла Таала тыюу салган нер-
селерден тыйып, буйрук кылган нерселерин үйрөтүү 
жолу аркылуу коргойсуңар». Ошондуктан, ар бир 
ата-эне жана ар бир мусулман адам окуучулар менен 
студенттерге убакыттын кадырына жетип, жайкы эс 
алуу мезгилин туура жолго пайдаланууга, оболу Ку-
ран окууну үйрөнүүгө багыттоосу, кеңеш берүүсү, 
колдон келсе жардам берүүсү зарыл.

Ар бир мусулман айрыкча ата-энелер балага 
таалим-тарбия берүүдө тарбиянын материалдык гана 
эмес, анын руханий тарабына да жетиштүү даражада 
маани берип, адеп-ахлактык жана диний тарбияны көз 
жаздымда калтырбоосу абзел. Ал эми биздин коому-
бузда болсо көптөгөн ата-энелер тарбиянын экинчи 
жагына анчалык маани беришпей келет.

Балага адеп-ахлактык жана диний таалим-тарбия 
болсо Ислам дининде өтө маанилүү. Ал үчүн ата-
энелер өз балдарын жайкы эс алуу мезгилинде Ку-
ран курстарына жөнөтүп, мындай курстарга да мек-

тепке жасаган мамилелерин жасашы абзел. Маселен, 
ата-энелер мектеп ачылганга чейин эле баласынын 
ар кандай кем-карычын камсыздап, күн мурунтан 
эле даярдай баштайт. Окуу башталып, бала мектепке 
барып ийгиликке жетишсе кубанып, өздөштүрүүсү 
начар болсо урушуп, жакшы болуусу үчүн жардам 
беришет. Башкача айтканда, ата-эне баласынын 
окуусу менен жүрүш-турушун толук көзөмөлдөп 
турат. Муну көргөн бала эртең менен таттуу уйкусу-
нан туруп мектепке жөнөгөнгө ашыгат. Ал эми жай 
келгенде баланы толук бойдон бош коёт. Ошентип 
бала динден алыс, Курандан узак болуп жетилге-
ни себептүү динден кабардар болбой, динге болгон 
мамилеси салкын болот. Ал эми баласынын адеп-
ахлактык жана диний таалим-тарбиясына кайдыгер 
карабаган ата-эне болсо, баласы жайкы эс алууга 
чыкканга чейин эле аны жайында өтүлө турган Куран 
курстарына даярдап, жайкы эс алууга чыгаары менен 
баласын Курани Каримди үйрөтүүчү курстарга алып 
барып, анын диний таалим-тарбия алуусуна шарт 
түзөт. Эгерде баласы Куран окууну үйрөнүп, диний 
тарбияны жакшы өздөштүрсө, аны мындай жакшы 
ишке дагы да шыктандыра турган ар кандай белек-
терди даярдайт. Мына ошентип ал бала ар тараптуу 
тарбияга ээ болуп, элин, жерин, тилин, динин сүйгөн 
өлкөнүн да, динибиздин да самаган патриот улан-
кыздарынан болуп жетилет. Ал эми ата-эне баланын 
Куран үйрөнүүсүнө кызыкпаса же «карасаң, кошу-
нанын баласы мечитке барып Куран окууну үйрөнүп 
жатат экен. Сен да барып көрбөйсүңбү?» деп, ал ма-

селени баланын өз оюна койсо, анда ал бала Куран 
үйрөнүүгө анчалык деле көңүл бурбайт. Ата-энелер 
мындай катага жол бербөөлөрү зарыл.

Ошондой эле, жакшылыктын эрте-кечи жок деген-
дей, Куран окуганды билбеген чоңдор да бул курстарга 
барып, Куран окуганды үйрөнгөнү жакшы. Аалымдар 
айткандай, «билбеген уят эмес, үйрөнбөгөн уят».

Ушул жерде бир окуяга токтоло кетели:

Түркиянын өтө бай адамдарынан Сакып Сабан-
жынын мындай дегени бар:

«Кызымды Лондонго жакын жердеги Харвард 
колледжине алып бардым. Ал жердегилер мага: «Бул 
колледждин ашканасы, мына бул жатаканасы, ауди-
ториясы болсо бул жакта, китепканасы тигил жак-
та», - деп мага колледжди тааныштырып жүрүштү. 
Андан соң чиркөөнү көрсөтүп: «бул болсо диний 
жөрөлгөлөрдү өткөрө турган жер», – дешти. Анын 
артынан: «А сенин кызың болсо мусулман экен. Ди-
ний жөрөлгөлөр өтө турган күндөрү Куранын алып 
келип окуса болот. Бош болгон учурларында Ку-
ранды окуп туруусун кеңеш бердиңиз беле?» – деп 
сурап калышты. Чындыгында, мен кызыма Куран 
алып бермек мындай турсун, ага Куран окууну да су-
нуштаган эмес болчумун. Мен ал адамдын алдында 
аябай оңтойсуз абалга кириптер болдум. Аябай уя-
лып, терге көмүлдүм. Ал суроонун таасиринен бир 
саамга дендароо боло түштүм. Түркияга келерим 
менен кызыма Курандын маанилеринин котормосун 
жөнөттүм. Кызыма да түшүндүрдүм».

Бул окуяга токтолгонумдун себеби, биз өз бал-
дарыбызга, карамагыбыздагыларга Куран окууну 
үйрөтпөсөк, сунуштабасак, кыямат күнүндө эле эмес, 
бул дүйнөдө да жаман абалга кириптер боло турган-
дыгыбызды дагы бир жолу эске салуу. Анан да биз 
өспүрүмдөр менен жаштарды Куранга тартпасак, 
анда алар өздөрүнүн руханий казынасын толтуруу, 
канааттандыруу максатында башка диндердин ыйык 
китептерине берилип, ар кандай туура эмес диний 
конфессияга кирип кетүүсү толук мүмкүн. Андыктан, 
мусулман баласы болгондон кийин баарыбыз Куран 
үйрөнүүгө жана үйрөтүүгө жан дилибиз менен бе-
рилип, акыретибиздин камын көрүшүбүз керек. Бул 
биздин мусулмандык парзыбыз болуп эсептелет.

Алла Таала баарыбызды Куранды үйрөнгөн жана 
үйрөткөн, Куран менен жашаган сүйүктүү пенделе-
ринин катарына кошсун! Оомиин!

«Эй, момун мусулмандар! Өзүңөрдү жана үй-
бүлөңөрдү (бала-чакаңарды) отуну адамдар 
менен таштардан болгон тозоктон (тозок 
отунан) сактагыла!» – деген Азирети умар 

(Алла ага ыраазы болсун)

Кыргызстан журналисттер жана жазуучулар союзунун 
мүчөсү, Кыргыз Республикасынын маданиятына эмгек 

сиңирген ишмер Ысмайыл Кадыров 

(КЫРгЫздЫН гИННесс КИТеБИнен алынды) 

ТАБЫШМАкТуу 

Жерлер

Кыргызстанда эң эле кызыктуу, табыш-
мактуу, сырдуу, таң калыштуу жара-
тылышка ээ болгон жерлер да көп.

• Ысык-Көлдөгү Жыргалаң шахтасынын 
аймагы республикада эң нымдуу жер. Мында 
жаан чачындын орточо көп жылдык өлчөмү 850-
900 мм.

• Кыргызстандагы эң катуу шамал - Боом 
капчыгайынан чыгып, Балыкчыдан 30-40 км чы-
гышка чейин жетүүчү Улан шамалы. Өтө катуу 
соккондо 40 м/секундадан ашат. Ал эми Санташ 
ашуусунан башталып, көлдүн чыгыш аквато-
риясына чейин жетүүчү (Уланга карама каршы 
чыгыштан батышты карай) Санташ шамалы өтө 
катуу соккондо 30-35 м/секундага чейин жетет.

• Кыргызстанда кышкысын да кар жатпа-
ган эң шамалдуу жер Кочкор району. Кочкорду 
өрдөп баргандагы Кызарт, өөдөлөгөндөгү Кара-
кол, бет маңдайындагы Сөөк өрөөндөрүнөн сок-
кон шамал Кочкорго кашык кар калтырбай сапы-
рып кетет. Ошондон бул жер “кар жатпас кара 
Кочкор” аталып келет.

• 1970 жылдарда Кадамжай районундагы 
Хайдаркан айылына жакын жерден табылган ми-
нерал Хайдарканит деп аталган. Бул заттын өңү 
кызгылт. Курамында титан, күмүш, сурьма, жез 
ж.б. заттар бар. Химиктердин айтымында мын-
дай минерал башка эч бир жерден кездешпейт.

• Аксынын Кечүү деген айылынын тоосун-
да жайгашкан Койташ кенинде “упа таш” деген 
таштар бар. Башка жерде кездешпейт. Фарфор 
буюм жасоого пайдаланылат.

КЫРгЫздЫН гИННесс КИТеБИНеН

Турсунбай 
Бакир уулу

Кыргыз Республикасынын 
Малайзиядагы ыйгарым укуктуу 

элчиси

Бир суроо

- Турсунбай мырза, кыргыз-
стандын Малайзиядагы Элчиси 
болуп барганыңыздан бери кандай 
иштер жасалды?

- Кудай буюрса, мына иштегениме төрт ай болуп 
атат. Биринчи барганда эле кичи ГЭСтерди куруу бо-
юнча дирекциянын жетекчилиги жана Малайзиянын 
тараптары менен эки тараптуу келишим түздүк, буга 
кол коюлду. Бул келишимдин наркы үч жүз милли-
он доллар турат, ошонун баарын беребиз деп жаты-
шат. Кудай буюрса, бул келишимдин алкагында беш 
жылдын ичинде Кыргызстанда жыйырмага жакын 
кичи ГЭСтер курулат. Азыр кемчилигибиз ушун-
да, өзүбүз сууга байбыз, элге жарытып свет, электр 
энергиясын бере албайбыз. Анан жакшы, азыр свет 
өчүрүү токтоптур. Менин максатым, ушул жыйырма 
чакты ГЭСти Малайзия аркылуу куруу. 

Мындан тышкары, азыр халал стандарт боюн-
ча демилге көтөрүп жатам, азыр Кыргызстан тарап 
изилдеп атат. Кудай буюрса, ушул жылы ага да кол 
коюлат деп ишенем. Бул долбоор ишке ашып калса, 
Малайзия халал стандартын Кыргызстанга алып келе-
биз. Мына бүгүнкү күнү Бишкектеги дүкөнгө кирип, 
халал колбаса алайын десем, чочко колбасаларынын 
жанында турат. Мындайда анын халалдыгына шек ту-
улуп жатпайбы. Халалдын өзүнүн өзгөчөлүктөрү бо-
лот. Халал стандарт боюнча келишимге кол коюлса, 
биз бир эле Кыргызстан, Орто Азия гана эмес, бүткүл 
мусулман өлкөлөргө жөнөтүүгө мүмкүнчүлүгүбүз 
болот. Анан Кудай буюрса, биз мал чарба, айыл чар-
ба боюнча эффктивдүү колдоолорду издеп атабыз. 
Кыргызстандын байыш жолу ушул. Андан башка 
Ислам банкы жөнүндө. Жакында мен алып келген 
бизнесмендердин арасында Кыргызстанда Ислам 
банкын ачабыз дегендер бар. Бул ишкерлер өздөрү 
айтып жатышат, азыркыдай элди кыйнап кыймыл-
сыз мүлктү залогго койдурбайт, болгону бир нече 
адам кепилдикке өтөт, ошонун негизинде акчаны 
бере беришет.  Малайзияда ушундай система менен 
иштеген Ислам банктары бар. Кудай буюрса, ушун-
дай банкты алып келүүгө ниетим бар. 

Анан дагы Малазияда жүз жетмиштен ашык 
кыргыздар бар экен. Бирок бири-бирин тааныбайт 
экен. Мына кечээ 28-мартта бүт кыргыздарды топ-
топ, расмий түрдө баарынын башын бириктиргенге 
аракет жасадык. Азыр болсо элчиликке тапшырма 
бердим, буларды Малайзия юстиция министрлиги-
нен каттоодон өткөрүүнү көздөп жатабыз. Ошон-
до алар өздөрүнүн укугун коргой алышат. Экин-
чи  маселе, билимдүү улан-кыздарыбыздын санын 
көбөйтөлү деп окуу жайлар менен сүйлөшүп жатам. 
Себеби бул башка өлкөлөргө салыштырмалуу му-
сулман өлкөсүндө окуунун чоң айырмасы бар. Мын-
да билимди эле албай, ыймандуулукка да үйрөнүп 
келишет. 

Кемчиликсиз Даанышман
Аллахтын сөзү бул Кураан.
Туура жолго баштаган
Турмуштун көзү бул Кураан.
Ашыгы жок, кеми жок
Акыйкат өзү бул Кураан.

Адамзаттын тарыхын
Баян кылган бул Кураан.
Пайгамбардын дилине
Аян кылган бул Кураан.
Мусулманды Аллахка
Таяндырган бул Кураан.

Ишенгендин ыйманын
Бекем кылган бул Кураан.
Ыймандуунун жүрөгүн
Мекен кылган бул Кураан.
Кызыл тилдүү Элчини
Чечен кылган бул Кураан.

Ибадаттын түрлөрүн
Анык кылган бул Кураан.
Аткарууга аларды 
Каныктырган бул Кураан.
Жол көрсөтүп жашоого
Жарык кылган бул Кураан.

Кулк-мүнөзүн пенденин
Оңдоп берген бул Кураан.
Бир тамгага соопту
Ондоп берген бул Кураан.
Көп окуган адамды
Колдоп берген бул Кураан. 

Кирдеп калган жүрөктү
Актап берген бул Кураан.
Амалынан шайтандын
Сактап берген бул Кураан.
Адал менен арамды
Тактап берген бул Кураан.

Пайгамбарлар жашоосун
Үлгү кылган бул Кураан.
Окуп, амал кылганды
Билги кылган бул Кураан.
Момун менен момунду
Күзгү кылган бул Кураан.

Алыс менен жакынды 
Табыштырган бул Кураан.
Жакшы менен жаманды 
Салыштырган бул Кураан.
Жакшылыкты жасоого
Жарыштырган бул Кураан.

Жетим, жесир, кедейге
Байлык берген бул Кураан.
Душман менен тууганды
Айрып берген бул Кураан.
Аялдардын укугун
Кайрып берген бул Кураан.

Аркы дүйнө абалын
Сүрөттөгөн бул Кураан.
Бейиш менен тозокко
Кирет деген бул Кураан.
Өмүр, өлүм тартибин
Ирээттеген бул Кураан.

Соккусуна душмандын
Такаат кылат бул Кураан.
Ишенбеген каапырга 
Апаат кылат бул Кураан.
Окуп, амал кылганды
Шапаат кылат бул Кураан.

Кереметин жоготпой
Тура берет бул Кураан.
Күндөн күнгө жаңырып
Чыга берет бул Кураан.
Өзгөрүлбөй, кемибей
Жүрө берет бул Кураан.

         Бул Кураан
Алайчы Сейитбеков

Анас бин Малик аттуу сахабанын 
айтуусунда ардактуу Пайгамбары-
быз (саллаллаху алейхи васаллам) 
мындай деген: «Бул дүйнөдө мага 

үч нерсе сүйдүрүлдү: аял, жагымдуу жыт жана 
көзүмдүн нуру болгон намаз» (Ахмад бин Ханбал, 
3/128).

Дагы башка бир хадисинде: Төмөндөгү төрт 
нерсе Пайгамбардын сүннөтү болуп эсептелет. 
Алар: уялуу (ыйбаа), атыр колдонуу, тазалыкты 
сактоо жана үйлөнүү».

Ислам дини – бул тазалыктын дини. Ислам-
дын негизги максаты – ыпластыктан тазалануу. 
Ошол себептен бул жаатта аял болсун, эркек бол-
сун баарына талап бирдей. Аял кишилерге таан-
дык маселелерде Ислам дини өзгөчө эрежелерди 
койгон. Ошол эрежелердин бири – бул үйүбүздүн 
куту болгон аялзатынын атыр себинүү маселеси. 
Ачык айтып коюш керек, динибизде аялзатынын 
атыр себинүүсүнө тыю салынган эмес. Бирок, ша-
рият мыйзамынын чегинен чыкпоо шарты менен.

Маселен, өз үйүнүн ичинде үй-бүлө 
мүчөлөрүнүн алдында себинип жүрсө болот. Ал 
эми көчөгө чыгаарда, конокко же мечитке бара-
арда же бөтөн эркектер болгон жерлерге бурку-
ратып себинип алуу башкалардын назарын өзүнө 
бурууга себеп болгондуктан, мындай жайларга 
атыр себинүүгө уруксат берилбейт. Бул жагдай 
напсинин тизгинин тарта албаган эркектердин 
ой-санаасын бузушу толук ыктымал. 

Пайгамбарыбыз Мухаммад (саллаллаху алей-
хи васаллам) бир хадисинде мындай деген: «Бир 
аялдын атыр себинип алып сыртка чыкканы жана 
адамдар билсин деп көпчүлүк болгон жерден өткөнү 
зинага карай кадам таштоо менен барабар» (Тирмизий, 
Адаб, 35) дагы бир хадисинде «Бир аял атыр себинип 
алган болсо, куптанда (намаз окуу үчүн) артыбызда 
турбасын» (Муслим, Салат, 143).

Сөзүбүздү жыйынтыктай турган бол-
сок, бүгүнкү биз жашап жаткан коомдо кыз-
келиндерибиз атырды кандай максатта, кандай 
эреженин негизинде себинип жүрөт болду экен? 
Өзүнүн ак никелүү күйөсүнүн көңүлүн өзүнө бу-
руу үчүнбү же башкалардын көңүлүнө бүлүк са-
луу үчүнбү?...

Көк-асман жымыңдаган жылдызда-
ры менен кыяматка чейин Жараткан 
Алланын чексиз кудуретин кандай 
даңазалап, жандуулугун сактаса, Ыйык 

Куран да адамзатынын түбөлүк бактысы үчүн «аят» 
делген жылдыздары менен кыяматка чейин дал 
ошондой жандуулугун сактай бермекчи. Мына ошон-
дуктан бул дүйнөнүн эң бактылуу пенделери – булар 
Ыйык Курандын чексиз нуру менен жуурулуша жа-
шаган пенделер.

Мынабул учу-кыйыры көзгө илешпес алп аалам-
га үңүлө назар салганыбызда Жараткан Алла Таала 
кааласа, көзгө көрүнбөс атомго ааламды, алп ааламга 
атомду жашыруун сактаарын, кааласа алп ааламдан 
атомду, атомдон ааламды ачыкка чыгараарын бай-
коого болот.

Ырас, ааламдын сынак өткөрүлчү жай болгонду-
гу анык. Жараткандын мыйзамы жандуулугун сакта-
ган бул ааламда өзүн жакындан тааный албаган, не-
гизги максатын дале аңдай албаган пенделер колдо 
турган баа жеткис «өмүр» байлыгын Жараткан Ку-
дуреттин ыраазылыгынан тышкаркы жеңил-желпи 
утурумдук максаттарга ысырап кылып, өз бактысы-
на өз колу менен балта чаап жатышкандыгы кандай 
гана карама сокурлук!

Адам баласы Жараткан Аллага кул болуу бакты-
сынын кадырына жетип, өмүр сүрүү аркылуу акыркы 
демге даярдык көрүшү керек. Себеби адамга байкоо-

Алмаз Жусупов

АялЗАТЫ АТЫрДЫ 
кАнДАй МАкСАТТА 

кОлДОнуШу керек?

куран 
жөнүндө ой 
толгоо 

Ой чектелүү

суздан келген өлүм жөнүндө терең ой жүгүртүп, ошо-
го жараша жашоо аркылуу түбөлүк бакытка жетүү – 
эң негизги максаттардын башынан орун алат. 

Ошондуктан пендеге ааламды таануу жана андагы 
Жараткандын хикмат-сырларын аңдап-түшүнүү мак-
сатында иликтеп-изилдөө үчүн Ыйык Курандын жете-
гине кирүү зарылчылыгы турат. Анткени пенде Ыйык 
Курансыз өзүнө ыроолонгон акыл-көрөңгөсү менен 
акыйкатка жете алганында, анда Алла Таала ага кошум-
ча жардам катары пайгамбарларын да, Ыйык Китеп-
терин да жибермек эмес. Демек, адам баласы табия-
тындагы иликтөө, ой-жүгүртүү жөндөмдүүлүктөрүн 
негизги максатка ылайыктуу түрдө колдонушу үчүн 
Жараткандын мына ушундай жардамына сөзсүз түрдө 
муктаж. Адам баласы эгер пайгамбарлар же Ыйык 
Китептер болбогондо, Жараткан Алланын жалгыз-
дыгын, эч кимге жана эч нерсеге окшобогонун, чексиз 
кудуреттүүлүгүн, чексиз мээримдүүлүгүн, ырайым-
дуулугун биле алаар беле? Ырас, Ыйык Куран адамда-
гы мына ошол иликтөө, ой-жүгүртүү шык-жөндөмүнө 
арка-жөлөк боло турган чындыктын дайрасына 
чөмүлүү үчүн ар түрлүү эскертүүлөрү менен ошол та-
бигый баа жеткис байлыкты эң туура жолго колдонуу-
га эң туура багыт берип келет. 

Ыйык Куран болбогондо, көп чындык-акыйкаттар 
көмүскө бойдон калмак. Ошондуктан Ыйык Курандын 
чексиз маани-маңызына үңүлө назар салып, терең ойго 
батуу зарылчылыгы күч. Албетте, мунун да белгилүү 
чек-ченеми болушу керек. Себеби Ыйык Курандын 
маани-маңызы чексиз болгондуктан, аны толук кандуу 
түрдө аңдап-түшүнүүгө биздин мынабул чектелүү 
акыл-көрөңгөбүз алсыздык кылаары бышык.

Акыл-көрөңгөнү туура колдонуунун чек-ченеми 
жаатында Ыйык Куранда бизге көптөгөн маалымат-
тар берилген. Бул жагдайды жакшы түшүнүп алуу 
абзел. Анткени бизге ыроолонгон акыл 10 килолук 
тараза сыяктуу болсо, ал эми тартыла турган акый-
кат опол тоодой. Андыктан акылды Ыйык Курандын 
нуруна жууруп, көркүнө чыгаруу кажет. 

Мына ошондуктан алсыздыгын билген муфас-
сир1 аалымдар тигил же бул аятты маани-маңызына 
ылайыктуу түрдө чечмелеп түшүндүргөн соң: «Кеп-
тин төркүнүн (б.а., бул маселенин өзөгүн) жа-
раткан Алла Өзү билет» деп Жараткан Алланын 
алдында ал кандай болсо, дал ошондой ишенүү за-
рылчылыгына басым жасашкан.

Себеби бир кеседеги суу менен океандагы суунун 
ортосунда өзгөчөлүгү жагынан эч кандай деле айырма 
болбосо да, көлөмү жагынан асман менен жердей ай-
ырма бар. Ошондой эле туубаса сокур адамга өң-түстөр 
жөнүндө маалыматтар берилсе, сөзсүз түрдө анын 
ойунда белгилүү сүрөттөөлөр пайда болот. Бирок со-
кур адамдын ойундагы нерселер менен маалымдалган 
өң-түстөрдүн ортосунда канчалык айырма болгондугун 
өзүңүз ойлоп көрүңүз. Ырас, аны өлчөп болбойт. 

1.  Муфассир - Ыйык Куранды чечмелеп-түшүндүргөн аалым.

Ошондуктан Ыйык Курандагы ар бир сөзгө 
мына ушул өңүттөн назар салып, алардан адамдык 
акыл-көрөңгө аркылуу чыккан маанини толук кандуу 
түрдөгү маани катары көрүүдөн оолак болуу кажет. 

Ыйык Куран – бул түбөлүк бакыттын ачкычы. Ал 
адам баласынын бул дүйнөгө келишиндеги себеп-
максаты, ааламдагы адамды аң-таң калтырган ажай-
ып мыйзамдын өз ордунда иштеп жаткандыгы жана 
ыйык Курандын өтө чоң мужиза-керемет китеп бол-
гондугу жөнүндө ой жүгүртүүгө чакырат. Адамдык 
ариетине ылайыктуу түрдө өмүр кечиргиси келген 
пенделер Ыйык Курандын мына ушул чакырыгына 
оң жооп берүүлөрү керек.

Аалам жөнүндө ой-жүгүрткөн аң-сезим: 

«Бул ааламдын эмне кереги бар? Анын аткарган 
кызматы эмне? Андай болсо мен эмне үчүн жарал-
дым? Утурумдук күндөрдүн маани-маңызы эмнеде 
жатат? Бакыттын жолу каякта? Мен киммин? Кандай 
жашашым керек? Эмне кылышым керек? Бул дүйнө 
менен кандай коштошушум керек?..» деген сыяктуу 
суроолордун жообун издейт. 

Бүтүндөй аалам өтө кылдат мыйзамдын чегин-
де өз кызматын аткарып жаткан чакта, адам баласы 
ааламдын ардактуу жандыгы катары максатсыз, кай-
да баратканын, бул дүйнөгө эмне үчүн келгендигин 
билбеген туңгуюк жашоодо напсинин түркүн түстүү 
азгырыктарына алданып жашашы керекпи? 

Куран аяттарында:

«силерди жөнү жок, эч бир максатсыз жарат-

«Алар төбөсүндөгү асманга, 
аны кандайча көтөрүп куруп 

кооздогонубузга назар салып, андан 
эч кандай жылчык (кемчилик) таба 
албашын дале аңдаган жокпу? Биз 

Жерди жайып кенен кылдык жана ага 
тоолорду орноттук. Ошондой эле 
жерге адамдын көңүлүн көтөргөн 

түркүн түстүү өсүмдүктөрдү 
жуп-жубу менен өстүрдүк. Биз 

буларды (адал жолго) бет алган 
пенделерибизге үлгү-сабак катары 

(жараттык)» 
(Каф сүрөсү, 6-аят).

каныбызды жана өзүңөрдү Бизге кайтарылбай 
турганыңарды ойлоп жатасыңарбы?!» (Муминуун 
сүрөсү, 115-аят)

«Адам баласы өзүн жөн гана, эч максатсыз 
жаралган деп ойлоп жатабы?!» (Кыямат сүрөсү, 36-аят) 
делет.

Адам баласы балагатка жеткенге чейин күнөөсүз 
болуп эсептелет. Балагатка жеткен соң мусулман 
баласы үчүн кулчулук озуйпасын толук аткаруу жо-
опкерчилиги башталат. Бул учурдан баштап акылга 
кошумча көөдөн көзү менен ой-жүгүртүү зарылчы-
лыгы туулат. Себеби аалам хикмат-сырларын, акый-
кат жүзүн ыйман нуру уялаган жан дүйнөгө гана 
ачат.  Куттуу аяттарда бул багытта мындай делет:

«Алар төбөсүндөгү асманга, аны кандайча 
көтөрүп куруп кооздогонубузга назар салып, ан-
дан эч кандай жылчык (кемчилик) таба албашын 
дале аңдаган жокпу? Биз жерди жайып кенен 
кылдык жана ага тоолорду орноттук. ошондой 
эле жерге адамдын көңүлүн көтөргөн түркүн 
түстүү өсүмдүктөрдү жуп-жубу менен өстүрдүк. 
Биз буларды (адал жолго) бет алган пенделерибиз-
ге үлгү-сабак катары (жараттык)» (Каф сүрөсү, 6-аят).

Ай-ааламга жарыгын чачып, андагы жандуу-
жансыздын ирденип тиричилигин улантышына 
себепкер болгон Күн, түнкүсүн ай-ааламды көрккө 
бөлөгөн жымыңдаган жылдыздар жана жалгыз 
Ай жайгашкан ачык асмандын алдында миң бир 
түрлүү ырыскы-жакшылыктын кучагында өмүр 
сүрүп туруп, бул ааламдын Жаратуучусун, баа 
жеткис бул жакшылыктардын Ээсин тааныбай, 
карама сокурга айлангандарга эскертүү иретинде 
Ыйык Куранда:

«Биз асман-жерди жана ал экөөнүн орто-
сундагыларды жөнсүз жаратканыбыз жок...» (Сод 
сүрөсү, 27-аят) 

«Биз асман-жерди жана ал экөөнүн ортосун-
дагы жандуу-жансыздарды ойноп жаратканыбыз 
жок. Биз алардын (ар бирин) белгилүү бир себеп 
менен жараттык. Бирок муну көпчүлүк билбейт» 
(Духан сүрөсү, 38-39-аяттар) делет.

Аалам – бул Жараткан Алланын чексиз кудуре-
тин даңазалаган ажайып көрнөк. Мына ушул ажай-
ып дүйнөдө анын кадырына жетип жашаган ар бир 
ыймандуу пенде ааламдагы чексиз кудуреттин ал-
дында алсыздыгын аңдап, руханий жактан сөзгө чак 
келбес бейпилдиктин ырахатын көрөт. 

Куран аяттарында мындай делет:

«Алла тааланын асмандан жамгыр жаады-
рып, аны жер бетиндеги булактарга кошконун 
көргөн жоксуңбу? Анан ал аркылуу түрдүү-түмөн 
эгиндерди алып чыгарат. Андан кийин алар куу-
рап, саргайып калганын көрөсүң. Андан соң аны 
күкүмгө айлантат. ырас, мында акыл-эстүү пен-
делер үчүн сабак-үлгү бар» (Зумар сүрөсү, 21-аят)

«чындыгында асмандардын жана жердин 
жаралуусунда, түн менен күндүн алмашуусун-
да, адамдарга пайдалуу болуп деңиздерде сүзүп 
жүргөн кемелерде, Алла таала асмандан суу 
түшүрүп (б.а., жамгыр жаадырып), өлүк абалда 
жаткан жерди кайра тирилтүүсүндө, андагы ар 
түрдүү жан-жаныбарлардын таралышында, ша-
малдардын багытынын өзгөрүшүндө, жер менен 
асмандын ортосундагы булуттарда – акыл-эстүү 
адамдар үчүн Алланын белгилери бар» (Бакара 
сүрөсү, 164-аят).

«Ал жерди жайып төшөгөн, ага тоолорду ка-
дап, дайраларды агызган (Зат). Ал ар бир мөмө-
жемишти жуп-жубу менен жараткан. Күндүздү 
түн менен каптаган. ырасында мында акыл-эстүү 
адамдар үчүн белгилер бар» (Раад сүрөсү, 3-аят).

Жаратканга кул, акыркы Пайгамбарга үммөт 
болуунун өзү өтө чоң бакыт. Мына ушул зор 
бакыттын кадырына жете алгандар Жараткан 
Кудуретке жана акыркы Пайгамбарга бапестеген 
ошол аруу сүйүүлөрүнө абдан бекем болушат. Бул 
улуу сүйүүнүн булагы «ыйман» деп аталат. Ал эми 
ыйман – бул Жараткан болгон улуу сүйүү жүрөктүн 
төрүнөн орун алып,  тамыр байлаган аруу сезим.

Оо, Жараткан Алла! Күн сайын түбөлүк жайды 
көздөй бет алып баратабыз. Ал жерде пайгамбарлар, 
ыраскөй-такыбаалар менен бирге болуп, бейиштин 
бакчасына кадам ташташыбызды насип кыла көр…

Оо, Жараткан! Бизди ааламга көөдөн көзү ме-
нен назар салган чыныгы мусулмандардын катарына 
кошо көр… «Оку!» деген буйругуңдун береке-кутунан 
насип алышыбызды буйура көр…

Оомийин!.. 

«Ал жерди жайып төшөгөн, ага тоолорду 
кадап, дайраларды агызган (Зат). Ал 

ар бир мөмө-жемишти жуп-жубу менен 
жараткан. күндүздү түн менен каптаган. 

Ырасында мында акыл-эстүү адамдар 
үчүн белгилер бар» 

(Раад сүрөсү, 3-аят).

(Осман Нури Топбаштын "Акыркы дем" аттуу 
китебинен алынды)

Суу – бул жашоо булагы. Жер бетиндеги 
бардык жандуу-жансыздардын жашоосу 
суудан көз каранды. 

Чынында, биздин күнүмдүк турмуштагы эң көп 
колдонгон нерсе суу болгонуна карабастан, ал туура-
луу көптөгөн маалыматтарды биле бербейт экенбиз. 
Суу Жер шарындагы жандыктар жана өсүмдүктөр 
үчүн гана эмес, жалпы планетанын жашоо үчүн 
ыңгайлуу болушуна зор таасирин тийгизет. Бирок, 
суу деп жалпы айтылганы менен, ал зат бардык жер-
де бирдей болбойт. Бир жерде туздуу, бир жерде туз-
суз, бир жерде химиялык кошулмалары көп, башка 
бир жерде таза жана тунук. Ошондой эле, курамына 
жараша таза суу, деңиз суусу, жамгыр суусу, мөңгү 
суусу минералдык суу ж.б.у.с. көптөгөн түрлөрү бар. 
Ал гана эмес, жомоктогу «өлүк суу» жана «тирүү 
суу», б.а. «мүрөктүн суусу» деген суулар турмушта да 
кездешет. Алсак, «өлүк суу» деген метафора болго-
ну менен, мындай касиетке ээ болгон суулар да бар. 
Мындай суулар, илимий тил менен алганда,  суунун 
изотобу болуп эсептелет. Азыркы учурда суунун 135 
изотобу белгилүү. Ал эми анын «оор суу» деген изо-
тобу 1932-жылы табылган. Мында суутектин ордунда 
анын оор изотобу «дейтерий» болот. Суунун кура-
мында бул изотоп өтө көп өлчөмдө болгондо, ал жер-
де  тирүү организмдердин жашоосу мүмкүн болбой 
калат. Ошондуктан, бул суу өз атына жараша затка 
ээ. Жаратылышта оор суу кадимки суунун курамын-
да да болот, бирок, 1/6800 катышында болот. Ошол 
эле учурда, кардан эриген суу «мүрөктүн суусу» ката-
ры белгилүү болгон. Окумуштуулардын көп жылдык 
изилдөөлөрүнө караганда, кардын суусу жандыктар-
дын жана өсүмдүктөрдүн жашоосуна оң таасирин 
тийгизет жана энергия берет. Муну изилдөө макса-
тында эки топ тоокторду алган да, бир тобуна кадим-
ки сууну берген, экинчи тобуна болсо кардын суу-
сун берген. Натыйжада, тажрыйба жүргүзүлгөн үч 

жарым айдын ичинде биринчи топтогу тооктор 272 
даана жумуртка берсе, экинчи топтогу тооктор 538 
даана жумуртка берген жана булардын жумурткала-
ры биринчи топтогулардыкына караганда салмагы 
көбүрөөк болгон. 

Ошондой эле тажрыйбаны чочко менен 
жүргүзгөн. Эки айдан кийин андан ар бири 1,5 кг 
болгон он торопой туулган. Бир ай ичинде ошол эле 
кардын суусу менен азыктанган торопойлор ар бири 
10 кг болушкан. Кадимки абалда торопойлор 1 кг 
салмакта болуп туулат да, бир айда болгону 5 кг сал-
мак алышат.

Ал эми өсүмдүктөргө жасалган тажрыйба мын-
дан да кызыктуу. Томскинин ботаникалык бакчасын-
да кардын суусу менен бадыраңдарды суугарганда, 
эки эсе көп түшүм берген. Ал эми алардын уругун 
ал сууга чылап коюп, анан тиккенде, түшүмү үч эсеге 
көбөйгөн. 

Ленинградда жөжөлөргө жасалган тажрыйба 
да так эле ушундай натыйжаларды берген. Жөнөкөй 
сууну жөжөлөр кадимкидей эле ичишкен. Ал эми 
муз аралашкан «мүрөктүн суусун» беришкенде, суга-
лактык менен талашып ичишкен. Окумуштуулардын 
изилдөөлөрүнө караганда, мындай суунун курамын-
да, оор суунун консетрациясы аз болот да, өтө жеңил, 
сиңимдүү келет. Мындан тышкары, кардан же муз-
дан эриген суунун структуралык түзүлүшү кудукта-
гы же дарыядагы жөнөкөй сууга караганда «алгачкы 
түзүлүшүнө» жакын болот. Ал тирүү организмдеги 
болгон биохимиялык процесстерге активдүү катышат. 

Ошентип, тирүү организмдин жашоосунда суу-
нун өзү гана эмес, анын түрлөрү да өзгөчө мааниге 
ээ. Кандай болбосун, табигат сырларынын ар тарап-
туу болушу анын биз жетпеген бийиктигинен, биз 
билбеген тереңдигинен кабар берип турат. 

Суу – Жараткандын 
зор жакшылыгы

Бакыт Жунусалиев

Кызыктар дүйнөсү

-Ыймандуу адамдын канын ыймансыз 
адамга куйса болобу?

- Албетте, болот. Бул маселеде аял эркек, ый-
мандуу ыймансыз деген айырма да, тоскоолдук да 
жок. Кан берүүнүн өз эрежеси бар. Тактап айтканда, 
канды сатпоо керек. Себеби кан денеден чыгып, де-
ненин маанилүү бир күчү болуп эсептелгендиктен, 
сатуу арам болуп эсептелет. Канга муктаж адамдын 
ден-соолугуна кам көрүү, жакшылык кылуу ниетин-
де берүүгө уруксат бар. Анан эми бир диндеги адам 
башка диндеги адамга кан берсе эч кандай таасирин 
тийгизбейт. Анын ниети жакшылык болгондуктан, 
буйруса Алланын алдында соопко эгедер болот деп 
үмүт кылабыз.

курамында спирт бар атыр колдонсо 
болобу?

Азыркы учурда бизде көбүнесе спирт кошулган 
атыр басымдуулук кылат. Бул дагы суроо жаратпай 
койбойт. Менин баамымда спирт кошулган атырды 
колдонууга болот. Себеби спирт учуп кетет, жыты 
гана калат. Бул намазды эч кандай нажасат кылбайт. 
Кээ бир аалымдар «хамр-арак» -бул булганыч-нажас 
нерсе деген этикатка таянып, атырга да болбойт деп 
жүрүшөт. Ханафий мазхабында жүзүмдөн, курма-
дан, мейизден жасалган ичимдиктер хамр деп аталат. 
Кайсы бир нерсе арам болсо, анын нажас булганыч 
болушу шарт эмес. Менин жогоруда спирт кошул-
ган атырды колдонууга болот деген сөзүм фатва, т.а. 
суроонун жообу болуп эсептелет. Бирок такыбаалык 
андан бийик турат. Ошол себептен такыбаалык үчүн 
курамында спирти жок атырларды колдонгон дагы 
да жакшы деген кеңешти берээр элем.

- Бүгүнкү кыргызстандын шартында 
айрыкча, кыш айларында дааратты муздак 
суу менен алууга шарият кандай карайт?

-Дегеле даарат маселесинде Ислам дини зарыл 
учурларда мусулманга таяммум деген жеңилдикти 

берет. Таяммум  – бул чаң чыккан кургак нерсеге, то-
пурак, дубал ж.б. нерселерге колду уруп даарат алуу. 
Кандай учурда таяммум алынат деген суроого бери-
ле турган жооптордун ичинде аба ырайынын суук 
болушу да бар. Бул жерде үч негизги нерсе бар. Би-
ринчиден ден-соолугу чың болгону менен ооруп ка-
луу ыктымалы басымдуулук кылса, экинчиси, ооруп 
турган адамдын айыгып кетишинин кечеңдеп калуу 
ыктымалы болсо, үчүнчүсү ооруп турган адамдын 
дартынын күчөп кетүү ыктымалы болсо. Мына ушул 
үч жагдайда муздак сууга даарат албастан таяммум 
алганга уруксат берилет. Бул жерде баса белгилеп 
кете турган нерсе, аба ырайы суук болсун, ысык бол-
сун жылуу суу менен даарат алганга мүмкүнчүлүгү 
бар туруп муздак сууга даарат алган да жакшы эмес. 
Себеби ден-соолук бизге аманат катары берилген. 
Биз Алланын алдында аманатты колдон келишинче 
сактаганга милдеттүүбүз.   

жооп Чубак Жалилов
Кыргызстан Мусулмандарынын диний 

башкармалыгынын алдындагы фатва бөлүмүнүн 
башчысы 

суРООңузгА
► КАзАН ШААРЫНдА ИслАм эКОНОмИКАсЫ 
БОюНЧА семИНАР БОлуп ӨТТү
► геРмАНИяНЫН ӨКмӨТү эТНИКАлЫК 
НемИсТеРдИН ИслАм дИНИНе КИРИп 
ЖАТКАНЫНА ТЫНЧсЫздАНуудА

► КАзАН ШААРЫНдА ИслАм эКОНОмИКАсЫ 
БОюНЧА семИНАР БОлуп ӨТТү
► геРмАНИяНЫН ӨКмӨТү эТНИКАлЫК 
НемИсТеРдИН ИслАм дИНИНе КИРИп 
ЖАТКАНЫНА ТЫНЧсЫздАНуудА

КАзАн шААрындА ислАм ЭКономиКАсы 
БоюнчА семинАр БолуП Өттү

Үстүбүздөгү жылдын 27-апрель күнү Россия 
Ислам университетинде мечиттин имамдары үчүн 
Ислам экономикасы боюнча атайын семинар болуп 
өттү. Семинар Ислам экономикасы жана финансы 
борбору тарабынан уюштурулган. Семинарды Рос-
сия Ислам Университетинин окутуучусу Ильдус Са-
битов алып барды. 

Аталган борбордун адиси Яхин Элдар: «Семи-
нардын максаты Ислам дининин финансылык жана 
экономикалык өңүтүнүн негизги эрежелерин имам-
дарга чейин жетик жеткирүү болгон. Биз элдин Ис-
ламга болгон түшүнүгүн кеңейтүүдө имамдардын 
орду өзгөчө мааниге ээ болгондугун түшүнүшүбүз 
керек...» дейт. 

Бул борбор мындан ары дагы ушул сыяктуу эл-
дин жакшылыгына багытталган иш-аракеттерди 
жүргүзө берүүгө даяр экендиктерин билдиришти. 
Кудай буюрса, майдын орто ченинде «Исламдын фи-
нансылык механизми» деген аталышта атайын окуу 
курсун өткөргөнү турат.

гермАниЯнын ӨКмӨтү ЭтниКАлыК 
немистердин ислАм динине КириП 

жАтКАнынА тынчсыздАнуудА

Германиянын өкмөтү Ислам динине кирген эт-
никалык немистердин саны өсүп жатканына тынч-
сызданууда. 

«Фокус» журналында маалымдалгандай, учурда 
федералдык борбордун ички иштер министрлиги 11 
жергиликтүү немис улутундагы адамдын Ислам ди-
нин кабыл алганын каттоого алган. Аталган журнал-
да алар өлкөнүн тынчтыгына коркунуч туудураары, 
ошондой эле жогорудагы он бир адамдан тышкары 
дагы 26 адам шектүү болуп тургандыгы маалымдал-
ган. 

Бул кишилер 20-40 жаштагы адамдар болуп, Гер-
маниянын өкмөтүнүн коопсуздугуна коркунуч жара-
тып жатыптыр. Бул күмөндүн негизги себеби – алар-
дын Ислам динине кириши экен. 

Учурда Германияда жаңы мусулман болгондор-
дун саны он миңдеп өсүп жаткандыгы бизди албетте, 
кубандырбай койбойт.

аБИТуРИЕнТ 2010
ОШ МаМлЕКЕТТИК унИВЕРсИТЕТИ

аРаШан гуМанИТаРДыК 
ИнсТИТуТунун

ТЕОлОгИЯ ФаКулЬТЕТИ
БИШКеК

урматтуу 
абитуриенттер!

Жогорку билимге ээ болууну самап, 
өлкөбүздүн руханий жана адеп-ахлак жагынан 

өнүгүшүнө салым кошууну кааласаңыздар, Сиздер 
үчүн Арашан гуманитардык институтунун эшиги 

ар дайым ачык! Кош келиңиздер!

ТалаП Кылынуучу ДОКуМЕнТЕР

• Арыз

• Аттестаттын түп нускасы;

• 3х4 көлөмүндөгү 6 даана сүрөт;

• 086 У формасындагы медициналык справка;

• Паспорт менен аскердик күбөлүгүнүн (припис-
ной) көчүрмөсү.

документтерди кабыл алуунун мөөнөтү 
жана шарттары:

1-этап:   1-июндан 2-июлга чейин; сынак – 3-июлда

2-этап:   5-июлдан 13-августка чейин; сынак – 14 
-августта

сынактар: Кыргызстан тарыхы, ккыргыз тили 
жана англис тилинен  тест тапшырылат. Ал эми 
жалпы республикалык тестирлөөдөн жогорку 
баллга ээ болгон абитуриенттер  окуу жайга сы-
наксыз кабыл алынат.

Биздин дарек:

Чүй облусу, Аламүдүн району, 

Арашан айылы, Саадатбек уулу Сатыбек 
көчөсү 36

Тел: (0312) 42 00 62, 42 00 63

www.arasanilahiyat.com
www.arashantheology.com

документтерди төмөнкү адрес боюнча 
тапшырсаңыздар да болот:

Бишкек шаары, Шабдан Баатыр (Алматы)
көчөсү 4Б, 5-кабат.

Тел: (0312) 53 08 08, 53 11 25

КАБЫл Алуу КОмИссИясЫ


